
Åvtebaakoe  

Bïhkedimmesne vuesiehtimmieh åehpiedehtebe guktie maahta maanajgujmie barkedh 

mej lohkeme- jïh tjaelemetsagkesh. Våarome dan barkose lea metodihkeles mierie mij 

Ellieslohkeme gohtjesåvva. Ellieslohkeme tseegkesovveme jååhkesjamme teorijen 

mietie. Daate mierie nuepiem lohkehtæjjese vadta barkoem sjïehtedidh fïerhten 

learoehkasse – sahth mennie daltesisnie lea. Ellieslohkeme ij leah vuekie, men 

mieriem vadta råajvarimmiejgujmie barkedh mah jeereldihkie, jïh mah ektiedimmiem 

gaskemsh utnieh. Daah ektiedimmieh aaj nuepiem lohkehtæjjese vedtieh learohken 

lïerehtimmieilledahkh vuarjasjidh fïerhtene lohkehtimmieboelhkesne. 

 

Gosse individuelle lïerehtimmiem soejkesjidh maanide mej lohkeme- jïh 

tjaelemetsagkesh, dle byöroe dam laavenjostosne darjodh Pedagogeles-Psykologeles 

dïenesjinie jïh/jallh logopeededïenesjinie dajvesne. Åvtelbodti daerpies 

goerehtallemem darjodh guktie learohken funksjovnedaltese voernges gïeleldh jïh 

tjaelemegïeleldh suerkine åehpies sjædta. Dejnie våaroeminie, maahta eensi 

sjïehtedimmieh darjodh, dovne man geerve teeksth edtjieh årrodh jïh sjyöhtehke 

råajvarimmieh veeljedh mah evtiedimmiem åvtese viehkiehtieh. Gosse learohken 

funksjovnedaltesem daajra, dle maahta vuepsieh tseegkedh barkose jïh illedahkide 

lïerehtimmeste dej vööste vuarjasjidh. Dagkeres diagnostiseereden ööhpehtimmie 

eevre daerpies jis edtja illedahkh barkoste åadtjodh. Ööhpehtimmie byöroe aaj sjïere 

tïjjemierien sisnjelen jïh intensijve jïh ulmiestuvreldh årrodh jis edtja nuekie hijven 

illedahkh lïerehtimmeste tjirkedh. 

 

Daennie bïhkedimmesne åenehkslaakan tjaaleme. Jis vielie jallh ållesth goerkesem 

teemijste åadtjodh mejtie vuesiehtimmine åehpiedehtebe, dle litteratuvrelæstose 

vuesiehtibie, jïh joekoen Jørgen Frosten gærjah juvnehtibie. 

 

Mijjieh barkoeguejmide konstruktijve raeriej åvteste gijhtebe! Gæjhtoe Jørgen Frost, 

Kirsten Meyer Bjerkan, Ann-Kristin Heller, Kari Kjølstad, Vigdis Refsahl jïh Anne 

Cathrine Thurmann-Moe. 

 

Bïhkedimmie lea orrestahteme jïh staeriedamme 2011, Oddhild Godøy jïh  

May-Britt Monsruden baaktoe. 

 

 

Oslove, mïetsken 10. b., 2011 

 

Oddhild Godøy May Britt Monsrud 

Aalkoe 
 
“Sjïerepedagogeles lohkemeööhpehtimmie – bïhkedimmie” Ellieslohkemem 

åehpiedahta, - mierie metodihkeles råajvarimmide sjïerepedagogeles lohkeme- jïh 

tjaelemeööhpehtimmesne (Frost 1986,1992,1998 jïh 2003). Jørgen Frost 

Ellieslohkemem evtiedi gosse sjïereööhpehtimmine barki daanske skuvlesne. 

Aareh 1990-låhkoen raejeste Bredtvet maahtoejarngen (Bredtvet 

kompetansesenter) dysleksijedåehkie, laavenjostosne Jørgen Frostine, 

barkoevuekiem nuhtjeme, jïh vuajneme dïhte sjïehteles learoehkidie mah orre 

aalkoem lohkemisnie daarpesjieh. Barkoevuekie åtnasovveme dovne individuelle 

sjïereööhpehtimmesne, lohkemekuvsjesne golme-njieljie learoehkidie (Frost, J. jïh 

jienebh 2005), jïh abpe klaassesne (Sæverud 2003). 

 

Mijjen åssjele daejnie gærjatjinie, mijjieh sïjhtebe daajroem jïh maehtelesvoeth 

Ellieslohkemen bïjre juekedh, guktie dejnie barkedh, jïh teoretihkeles 

tjïelkestimmiem barkoevuakan vedtedh. Gærjetje voestes aejkien bööti 2008. 

Jaepien 2011 gærjetje staeriesovvi. Dam orre låhkoem aaj orrestahteme guktie 

buerebe bijjieguvvie sisvegistie sjïdteme, jïh aelhkebe lohkedh. 

 

Lohkeme jïh tjaeleme gïelemaehtelesvoeth, jïh 1. kapihtele lea ektiedimmien bïjre 

soptsestimmiegïelen jïh tjaelemegïelen gaskem, jïh væhtah mah maehtieh 

daejriehtidh maanan leah tsagkesh gïeline. Lohkeme lea maehtelesvoete 

evtiedimmesne, jïh 2. kapihtele evtiedimmiem åehpiedahta lohkememodellen 

tjïrrh. Modelle vuesehte learohkh maehtieh dåeriesmoerh lohkeminie åadtjodh 

joekehts njieptjine lohkemeevtiedimmesne. Juktie tjïelkelaakan vuesiehtidh guktie 

tsagkesh maehtieh joekehts njieptjine evtiedimmesne vååjnedh, dle veeljeme 

naan learohkevuesiehtimmieh åehpiedehtedh. 

 

Goerehtalleme akte eaktoe jis edtja ulmiestuvreldh råajvarimmiejgujmie aelkedh, 

jïh 3. kapihtele dan bïjre. Learohkh mah lohkeminie tjebrieh, dåarjoem jïh viehkiem 

daarpesjieh goske maehtelesvoetide mejtie edtjieh lïeredh haalvoeh. 4. kapihtele 

aspekti bïjre lïerehtimmieprosessesne jïh lohkehtæjjan rållan bïjre 

Ellieslohkemisnie. 

 

5. kapihtele gærjetjen åejviebielie. Lohkemeevtiedimmiemodelline våaroeminie, 

mijjieh raeriestimmieh råajvarimmide åehpiedehtebe, jïh buerkiestibie man åvteste 

råajvarimmide veeljeme. Dan praktihkeles barkose, mijjieh aaj vuesiehtibie 

tjaalegasse “Prinsipper for god leseopplæring” (Frost 2003). 6. kapihtele 

loggetjaelemen bïjre, 7. kapihtele digitaale learoevierhtiej jïh viehkiedïrregi bïjre, 8. 

kapihtele lohkemekuvsjen bïjre, jïh 9. kapihtelisnie learohkevuesiehtimmieh 

buerkiestibie. 

 

Gærjetjen minngiegietjien bijjieguvvie goerehtallemedïrregijstie jïh litteratuvreste 

lïerehtimmievuekiej bïjre. 

Bïhkedæjjam saemiengïelese jarkoestamme, jïh saemien tsiehkide sjïehtedamme.  

 

Sjïehtedimmieh lea dovne gïeleldh aspekti jïh njoelkedassi bïjre saemien 

lohkemelïerehtæmman maanadaltesisnie. (Gïehtjh gaskem jeatjah Wirkola & Baal 

2003, Eira & Gaup 2009 jïh Baal & Wirkola 2007). Daennie bïhkedimmesne ajve naan 

gille vuesiehtimmieh barkoe-aarhkesne. Tjuara dejtie learohken 

lohkememaehtelesvoetide, gïelese jïh teekstide sjïehtedidh dennie sjyöhtehke 

klaassedaltesisnie. 

 

Åarjelsaemien gïelesne joekoen vaenie dotkeme dorjesovveme maanaj 

gïeleevtiedimmien bïjre, jïh vaenie mij vuesehte man aaltarasse doh ovmessie 

gïeletjoejh båetieh. Ij leah dan joekoen jïjnje dotkeme suerkesne. Åarjelsaemien 

maanaj gïeleevtiedimmie tjuara dan åvteste lïhkes gïelh våaroeminie utnedh. Aaj dam 

kultuvrelle aspektine tjoerebe måjhtajidh. Sïjhtebe teorijem noerhtesaemien 

goerehtimmijste våaroeminie utnedh såemies suerkine. 

 

Åarjelsaemien gïelesne ræjhkoes vokaalesysteme gusnie 9 åenehks vokaalh jïh 14 

guhkies vokaalh jallh diftongh, (ie, ïe, ee, ae, ea, aa, ue, öö, åe, yö, oe, åå, ua, åa). 

Learohke edtja dejtie lïeredh jïh automatiseeredh. Åarjelsaemien tjoejemålsomem 

åtna, daate sæjhta jiehtedh maadthvokaale jeerehte vokalen sojjehtimmiesuffiksen 

mietie. 

 

Gaajhkh jeatjah bokstaavh leah konsonaanth, 15 konsonaanth, 

(b,d,f,g,h,j,k,l,m,n,p,r,s,t,v )jïh 5 konsonaantetjoejh göökte bokstaavigujmie 

(ng,nj,sj,tj,ts). Åarjelsaemiengïelesne gellie konsonanteektiedimmieh. Såemies dejstie 

leah: bp, dt jïh gk baakoej sisnie (åabpa, guedtedh jïh bïegke).  

 

Daan daajroen gaavhtan sæjhta aelhkebe sjïdtedh guarkedh man åvteste 

vihkele tjoejigujmie lohkedh.   

 

Doh jeenjemes baakoeh unnemes göökte jallh jienebh lïhtsh utnieh.  

Aareh lohkeme- jïh tjaelemelïerehtimmesne saemiengïelesne staavadimmie joekoen 

vihkele (Juuso 2024; Eira & Gaup 2009; Baal & Wirkola 2007; Wirkola & Baal 2003). 

1. Ektiedimmie soptsestimmiegïelen 
jïh tjaelemegïelen gaskem 

 

 

Teorije gïelen jïh lohkemen bïjre 
Njaalmeldh gïelemaehtelesvoeth vihkele aareh lïeremasse, jïh gosse lohkemem, 

tjaelemem jïh tjaelemegïeleevtiedimmiem guhkiebasse evtiedidh. Bloom jïh Laheyen 

modellen mietie, gïelen leah sisvegebielie, hammoebielie jïh åtnoebielie, jïh daejtie 

bielide tjuara iktedidh jis edtja buektiehtidh gïelem dovne njaalmeldh jïh tjaaleldh 

nuhtjedh (Bloom & Lahey 1978). 
 

 
Bloom & Laheyen mietie 1978 

 
Gïelen haamoe lea fonologije-, morfologije- jïh syntaksen bïjre. Fonologije lea 

gïeletjoeji bïjre, guktie dorjesuvvieh jïh guktie maehtieh aktanidh. Fonemh/gïeletjoejh 

dah unnemes ektievoeth gïelesne mah mïelem joekehtehtieh.  Dej gaavhtan baakoeh 

joekehts mïelem utnieh, vuesiehtimmien gaavhtan movre jïh bovre, gusnie dah 

fonemh /m/ jïh /b/ joekehts mïelem baakojde vedtieh. 

 

Bokstaavh gïeletjoeji væhtah mah artikulasjovnesvihtjemen bïjre prierkiehtieh, jïh mah 

darjoeh mijjieh joekehtsem gïeletjoeji gaskem guvlieh. Gïelesne jienebh fonemh goh 

bokstaavh, <tj>-tjoeje saemiengïelesne akte vuesiehtimmie dïsse. Seammalaakan aaj 

<sj>-tjoejine. Daah göökte tjoejh dah unnemes biehkieh mah mïelem joekehtehtieh 

baakojne goh <tjalkedh> jïh <sjalkedh>.  Daajroe grafemi (bokstaavevæhtaj) bïjre jïh 

mejtie fonemide (gïeletjoejide) vuesiehtieh, joekoen vihkele dennie voestes 

lohkemeööhpehtimmesne. Dïhte akte dejstie vihkielommes biehkijste gosse 

alfabeteles goerkesen bïjre (Bjerkan 2005). 

 

Lïhtsh aaj vuajnalgamme goh ektievoeth jeenjemes fonologeles teorijine. Gaajhkh 

baakojne akte jallh jienebh lïhtsh. Lïhtsh aelhkebe gaavnedh baakojne goh fonemh. 

Lïhtsh viehkiehtieh jievkehtimmine baakojne, dejtie maehtebe kleehpedh, beenghkedh 

jïh njulhtjedh. 

 

Morfeemh gïelen unnemes ektievoeth mej mïele. Morfologije lea baakoej  

HAMMOE SISVEGE 

tseegkemen bïjre jïh guktie sojjesuvvieh. Roehtsemorfeemh leah baakoej maadth-

bielie, v.g. laante, muerjie, laste. Ij gåaredh dejtie unnebe ektievoetide juekedh mah 

mïelem vedtieh, men gåarede tjåanghkan bïejeme baakoeh dejstie darjodh, goh 

laante-muerjieh, muerjie-laante, laante-muerjie-laste, jïh nimhtie baakoevåarhkoe 

stuerebe sjædta. Daaroengïelesne naa frijje njoelkedassh guktie tjåanghkan 

bïejeme baakoeh darjodh. Sojjehtimmiemorfeemh leah grammatihkeles gietjieh 

mejtie beaja substantijvide, veerbide jïh adjektijvide.   

 

Substantijvi sojjehtimmiemorfeemh joekehts mïelem vedtieh, v.g. muerjie, 

muerjieh, muerjide. Veerbi sojjehtimmiemorfeemh soptsestieh mennie tïjjesne 

leah, v.g. njulhtj(e)-dh, njulhtj(e)-m, njulhtj-im.  

 

Serkememorfemh eah ajve jeatjahtehtieh guktie baakoe jeahtasåvva. Dah maehtieh 

aaj baakoej baakoedåehkiem jeatjahtehtedh. Roehtsemorfemese maahta 

åvtelïhtsem jallh minngiegietjiem lissiehtidh mij maadthmorfemem jarkele. Gïete-

gïetehts, tjelmie-tjelmehts, eejhtegh- eejhtegapth j.n.v.  (Lohkh baakoeseerkemi 

bïjre: sørsamisk grammatikk- Magga &Magga, Sydsamisk grammatikk- Knut 

Bergsland) 

 

Syntakse gïehtjede guktie jiehtegh jïh raajesh tseegkesuvvieh, jïh semantihke gïelen 

sisvegen bïjre. Baakoeh jïh daajehtsh veelelaakan guarkedh, lea daerpies jis edtja 

maehtedh rïektes gïeleldh dïjrem buektedh, dovne njaalmeldh jïh tjaaleldh. Maana 

tjuara baakoej sisvegem daejredh jïh guktie dejtie ektesne nuhtjedh. Gïelen sisvegem 

veelelaakan guarkedh, eevre daerpies jis edtja maehtedh hijven maehtelesvoeth 

gïelen hammoste evtiedidh. Dennie mubpene bielesne, dle hijven baakoe- jïh 

daajehtsegoerkese eevre daerpies jis edtja gïelen hammoebieliem haalvedh. Doh 

göökte bielieh lïhke gårredamme, jïh sinsitniem baajnehtieh dovne njaalmeldh jïh 

tjaaleldh åtnosne. 

 

Pragmatihke lea gïeleåtnoen njoelkedassi bïjre. Vuesiehtimmien gaavhtan dle 

jeatjah njoelkedassh soptsestallemasse gosse noerigujmie digkedh goh faageles 

digkiedimmesne barkoesijjesne. Dïhte amma gïeleldh fearadimmien bïjre, mennie 

tsiehkesne jallh ektiedimmesne gïele åtnasåvva, jïh maam aajkojne åtna. 

 

Sïejhme gïeleevtiedimmie “læhkadihks” interaksjovne sisvegen, hammoen jïh åtnoen 

gaskem. Jis mij akt fååtese aktine jallh jieniebinie dejstie, dle sæjhta dïjrem maam 

edtja buektedh jallh guarkedh nåakelaakan baajnehtidh. Gosse lohkedh, dle tjuara 

gïelen hammoem reaktoelaakan avkodadidh (lohkedh) jallh innkodadidh (tjaeledh), jïh 

tjuara baakoej jïh raajesi sisvegem guarkedh. Dah göökte komponeenth aaj meatan 

aktene definisjovnesne mij jeahta lohkeme = avkodadimmie x goerkese (Gough & 

Tunmer 1986). Daerpies dejtie göökte komponeentide iktedidh jis lohkeme- jïh 

tjaelemeprosesse edtja lyhkesidh. 

Maana tjaelemegïelese geatskene 

Jeerehte man varki jïh gåessie maanah gïelh lierieh. Gosse maanah 3-4 jaepien 

båeries, dah jeenjemes gïeletjoejh “stïeresne” jïh dah aalkeme konsonante-

iktedimmieh darjodh, vuesiehtimmien gaavhtan skuvle, jårredh, eepla, aeskie 

(Hagtvet 2004). Gosse maanah 4 jaepien båeries doh jeanatjommes doh 

vihkielommes baakoeh, grammatihkem jïh soptsestallememaehtelesvoeth 

evtiedamme, gidtjh gyhtjelassh gihtjedh, gyhtjelassh vaestiedidh, birredh man akt 

mietie, våaroem vedtedh jïh vaeltedh, lahtestidh jïh vaastahtahkem vedtedh. Dah 

maehtieh tjïelke raajesh hammoedidh mejtie jeatjebh guarkah, jïh soptsestidh mij 

“daesnie jïh daelie” heannede. Dah maehtieh gïelem nuhtjedh tsiehkien mietie, 

naakede mij sæjhta jiehtedh dah biejjieladtje gïelem åehpies tsiehkine haalvoeh. 

 

Dehtie raejeste maanah 4-5 jaepien båeries, dah aelkieh gïelem lïeredh mij 

ovjearohks tsiehkeste. Dellie maehtieh man akt bïjre soptsestidh mij jeatjah 

lehkesne, jallh jeatjah aejkien heannadamme. Dah maehtieh bæjngolds 

perspektijvem gïelese vaeltedh. 

 

Gosse maanan lea hijven njaalmeldh gïele, dle daamtaj ïedtjh åådtje gïelen 

unnemes ektievoetide. Maana rijmh jïh lïhtsh aajhtsa jïh aavode gosse dejtie 

gaavna. Ånnetji dle aaj gïeletjoejh baakojne aajhtsa jïh gaavna. Dïhte aalka ïedtjh 

tjaelemegïelese åadtjodh. Låssastjaeleme aarhskuvleaaltarisnie, lohkemasse 

eevtjie. Maana ahkedh stuerebe ïedtjem bokstaavide åådtje gosse aalkeme 

“tjaeledh”. Voestegh ïedtjh vuesehte jïjtse- jïh fuelhkielïhtsegi nommide. Maana 

baakojde “damta”, tjoejide gaavna jïh gihtjie guktie edtja bokstaavide tjaeledh. 

Maana aalka köörredh, jïh ånnetji dle bokstaavh jïh baakoeh sjædta. 

Stååkedimmien tjïrrh, jïh gosse tjaelemegïelem goerehtieh, dle naan maanah joe 

aarhskuvleaaltarisnie aejhtsieh mij lohkeme lea. Ij gåaredh lohkemekåanstem 

maanan åajjan “rijtedh”, dïhte amma maanan luvnie jæjhta gosse gïeleldh riejries 

jïh reaktoe skraejriem åådtje. Jeerehte man jïjnje maanah jïjtjh tjïskesieh 

tjaelemegïeleldh darjomigujmie aarhskuvleaaltarisnie, jïh jienebh faktovrh 

nænnoestieh. Maanan ïedtjh jïh eaktoeh vihkeles rållam utnieh, men guktie 

byjrese maanan bïjre maanam baajnehte jïh skreejrie aaj vihkele (Hagtvet 2004). 

 

Maanah hïejmijste gusnie jïjnjem luhkieh, jïjnjem lohkemen bïjre daejrieh åvtelen 

skuvlem aelkieh. Dej daajroe lohkemen bïjre, maehtelesvoeth feerhmie goh:  

Vihkele mujhtedh 

 
Åarjelsaemien gïelesne vaenie goerehtimmieh dorjesovveme maanaj 

gïeleevtiedimmien bïjre, jïh vaenie mij vuesehte man aaltarasse doh ovmessie 

gïeletjoejh båetieh. Åarjelsaemien maanaj fonologije tjuara dan åvteste doh lïhkes 

gïelh våaroeminie utnedh. Tjoerebe aaj dam kulturelle aspektem mujhtedh.  

daejredh guktie gærjam steeredh, guktie gærjesne plaeriedidh, jïh 

lohkemeotnjegen bïjre. Maanaj tjaelemegïele hijvenlaakan evtiesåvva jis dejtie 

jaabnan reegkesligke låhka, maaje “tjuvtjiedimmielohkeminie” juktie ektie fokusem 

bïejedh. Reegkesligke lohkedh maanide aarhskuvleaaltarisnie vyörtegs jïjtse 

sjïekenistie, jïh seamma tïjjen dovne maanan byjjes lohkemevejtiestimmiem, jïh 

lohkemegoerkesem skuvlesne mænngan, hijvenlaakan baajnehte (Spear-Swerling 

& Sternberg 1996). 

 

Maana tjuara såemies fonologeles voerkesvoetem utnedh jis edtja dejtie 

tjaelemegïeleldh darjoemidie voestes klaassesne haalvedh. Jis ij maana voerkes 

gïeletjoejide, dle geerve sjædta guarkedh mij lohkeme lea. Gosse maana voerkes 

gïelen stuerebe jïh unnebe ektievoetide, jïh hijven gïelem åtna mij ovjearohks 

tsiehkeste, dle sïejhmemes tjaelemegïelem varki vejteste. Tjaelemegïeleldh 

dååjresh aaj voerkesvoetem gïelen bïjre lutnjieh. Seammalaakan goh 

lohkemeevtiedimmine, dle evtiedimmie iktemearan jåhta aaj gosse tjaelemegïelem 

leara. Gosse lohkemeprosesse aalka, dle gïele jïh lohkeme sinsitniem dåarjedieh 

(Hagtvet 2004). 

 

Maanagïerte vihkeles sijjie gosse tjaelemegïelem eevtjedh. Maanagïerten 

mieriesoejkesjisnie maanagïerten sisvegasse jïh barkojde tjåådtje: Barkoen tjïrrh 

govlesadteminie, gïeline jïh teekstigujmie maanagïerte edtja meatan årrodh guktie 

maanah gïelen tjoejh jïh jievkehtimmiem goltelieh, jïh vaane sjidtieh væhtajgujmie 

goh taalh jïh bokstaavh” (2006, 3.1. Govlesadteme, gïele jïh teekste). 

 

Daate barkoe jåarhka, nænnoesåbpoe sjædta jïh tjarkebe sjædta gosse maanah 

skuvlem aelkieh. Barkoe edtja maanide ryöjredidh dan byjjes 

lohkemeööhpehtæmman, man aajkoe lea maanaj gïeledh-, jïh joekoen 

fonologeles, voerkesvoetem nænnoesåbpoe darjodh jïh dam vijriebasse evtiedidh. 

Dotkeme aaj vuesehte ektiedahkoen affektijve (guktie domtoe) kvaliteete teeksten 

bïjre, aaj vihkeles rållam åtna, jïh baajnehte mejtie maana sæjhta lohkedh jallh ij. 

Hijven relasjovnh maanaj jïh geerve almetji gaskem lohkemeståantine jïh jeatjah 

ektiedahkojne tjaelemegïelen bïjre, dovne skreejrieh jïh maanam böörieh 

lohkemem jïh tjaelemem jïjtje goerehtidh (Olaussen 1996). 

 

 

Aareh væhtah maanan leah tsagkesh tjaelemegïeline 

Gosse maanah aarhskuvleaaltarisnie jïh voestes klaassesne, dle byöroe 

våårkehke årrodh maanide mah vaenie jallh ij mejtegh pryöjjedh bokstaavide jïh 

baakojde, mah eah sïjhth guhte edtja dejtie lohkedh, jïh mah vaallah haalvoeh 

gïeletjoejide reaktoelaakan jiehtedh veanhtadamme tïjjen sisnjelen. Dastegh 

hïejme jallh maanagïerte vïhtesjieh maanan leah tsagkesh goerkesinie jallh 

njaalmeldh gïeline, dle  tjuara dam dåarjelidh. Tjuara tsåatskelesvoetem maanan 

gïelese vedtedh. Geerve almetjh tjuerieh hijven gïeleldh ektiedahkojne årrodh 

maanine ektine, jïh gïeleskreejreden ektiedahkojde sjïehteladtedh. 

Tjïelke jïh aareh fokusinie maanide mej tsagkesh govlesadteminie jïh gïeline, dle 

maahta råajvarimmiejgujmie varki aelkedh. Åvtelen maahta sjyöhtehke 

råajvarimmiejgujmie aelkedh, dle byöroe seapan gïelem lïhkebe goerehtalledh 

goerehtallemedïrregigujmie healsoestasjovnesne jïh maanagïertesne. Dastegh 

daerpies gïelem vielie goerehtalledh, dle maahta dam darjodh laavenjostosne 

Pedagogeles-psykologeles dïenesjinie (PPD). Goerehtallemh maehtieh 

vuesiehtidh man geerve tsagkesh leah, jïh mejnie gïeleldh suerkine tsagkesh 

gååvnesieh. Goerehtallemh dan åvteste aaj vuesiehtieh guktie geerve almetjh 

byöroeh maanan vööste fearadidh, jïh mah råajvarimmieh sjyöhtehke. Man geerve 

tsagkese lea, gosse vierteste dejnie mij veanhtadamme aalteren mietie, muana 

mejtie maana edtja sjïehteladteme faalenassem maanagïertesne utnedh mij 

gïelem evtede. 

 

Gïeletsagkesh jeerehtieh, dovne man geerve leah jïh guktie vååjnesasse båetieh, 

jïh maehtieh lohkeme- jïh tjaelemelïeremem nåakelaakan baajnehtidh. Naan 

maanaj luvnie fonologes tsagkesh govloes maanan soptsestimmiegïelesne, jïh 

jeatjah maanaj luvnie dejtie fonologeles tsagkesidie aajhtsa easkah gosse edtjieh 

lïeredh lohkedh. Gosse maanah skuvleaalterisnie tsagkesh tjaelemegïeline 

åadtjoeh, dle sïejhme vuejnedh dej leah tsagkesh tjoejide lïeredh, jïh baakojde 

reaktoelaakan lohkedh jïh tjaeledh. Jeahtasåvva fonologeles tsagkesh 

åejviedåeriesmoere learoehkidie mej lohkeme- jïh tjaelemetsagkesh, jïh dan 

gaavhtan maehtieh tsagkesh utnedh joekehtsem govledh “stemte” jïh “ustemte” 

konsonaanti gaskem, goh t/d, k/g, p/b, jïh vokaalh sinsitneste joekehtidh. Viesjies 

fonologeles maehtelesvoeti jïh sööjmes juhtiehtimmien gaavhtan ij maana 

joekehtsem gïeletjoeji gaskem gåajhtsedh, jallh gïeletjoejh mah hedtiem utnieh 

mistieh. Tsagkese dovne lohkemisnie jïh tjaeliemisnie våajnoes. 

Konsonaantedåehkieh, joekoen baakoej aalkovisnie, aaj geerve sjidtieh. Dah 

daamtaj baakojde aelhkebe darjoeh, jïh dellie akte jallh jienebh konsonaanth 

gaarvanieh. 

 

Tsagkesh gïelen hammoebieline maahta aaj våajnoes sjïdtedh baakoej 

sojjehtimmiehammojne, jïh raajesetseegkemisnie. Maanah maehtieh daejredh 

maam sijhtieh buektedh, men morfosyntaktihkeles tsagkesi gaavhtan geerve 

sjædta. 

 

Gosse maanan leah tsagkesh gïeledorjemas sine, dle byöroe aaj gïelegoerkesem 

gïehtjedidh goh bielie goerehtallemistie. Tsagkesh iktesth sijhtieh individuelle 

joekehts utnedh, dovne man stoerre tsagkesh leah jïh man jïjnje dïhte gïeleldh 

heaptoe baajnehte guktie dåemede jïh sosijaale sjïehtedimmiem dorje. 

 

Naan maanah tjuerieh kråahpegïelem nuhtjedh jis edtjieh buektiehtidh jiehtedh 

dam maam sijhtieh jiehtedh. Dah maehtieh gåavvarostedh gosse jeatjebh eah 

guarkah, juktie baakoeh jallh daajehtsh fååtesieh. Maanah maehtieh aaj tjabredh 

baakojde jïh raajesidie guarkedh mejtie guvlieh. Baakoegoerkese “siegkies”, jïh 

geerve gïelem reaktoelaakan jïh sjyöhtehke nuhtjedh joekehts tsiehkine. Maanah 

sååjhtoeh baakoeh båajhtoehlaakan nuhtjedh, juktie eah guarkeme maam baakoe 

sæjhta jiehtedh. Naan aejkien “mahte reaktoe” goerkesem baakoste utnieh, jïh  

læjhkan båajhtode sjædta. Dan åvteste sååjhtoeh dah maam akt jeatjah jiehtieh 

enn dam maam ussjedamme. 

 

Maanah mej gïeletsagkesh maehtieh haestemh åadtjodh jeatjebigujmie seamma 

aalterisnie govlesadtedh, jïh haestemh utnedh sosijaale ektiedimmine. Veartene 

maahta naa reevhtseldihkie jïh juekeme vååjnedh gosse gïelegoerkese muevies, 

jïh dannasinie maehtieh dåeriesmoerh åadtjodh gïeleldh- jïh sosijaale 

njoelkedassigujmie. Goerehtalleme maahta vuesiehtidh man geerve tsagkesh leah, 

jïh mejnie gïeledh suerkine tsagkesh åtna. Daah maanah daarpesjieh 

gïeleskreejremem, råajvarimmieh mah gïelem evtiedieh, boerehks 

“staeriedimmieh”, jïh bïhkedimmiem dovne gåetesne jïh skuvlesne. 

2. Lohkeme - maehtelesvoete 
evtiedimmesne 

Jeenjemesh maanah logo-lohkijh jallh ij-alfabeteles lohkijh gosse skuvlem aelkieh. 

Dah baakoem goh elliesvoete luhkieh jïh eah ektiedimmiem tjoeji jïh bokstaavi 

gaskem guarkah. Dehtie raejeste maanah skuvlem aelkieh dah bokstaavi, tjoeji, lïhtsi, 

baakoej jïh raajesi bïjre lierieh, edtjieh fonologeles voerkesvoetem jïh alfabeteles 

goerkesem nænnoestidh. Daate vihkeles våarome gosse edtjieh aelkedh lohkedh. 

 

Gosse maana maahta bokstaavi tjoejigujmie lohkedh, dle fonologeles, jïh ånnetji aaj 

ortograafeles, lohkemem haalvoe. Lohkije ahkedh buerebe lohkijinie sjædta, jïh dan 

åvteste lohkeme maehtelesvoete evtiedimmesne – ij statiske jïh mij akt mij ij jorkesh. 

 

Sïejhmemes definisjovne lohkemistie lea lohkedh = avkodadimmie x goerkese (Gough 

& Tunmer 1986). Dennie aktene bielesne lohkeme teknihkeles maehtelesvoete maam 

edtja lïeredh (avkodadimmie), jïh dennie mubpene bielesne gïelemaehtelesvoeth jïh 

duekiedaajroeh mah leah våarome gosse edtjieh teekstem guarkedh. Iktedimmie 

daejstie komponentijste eevre daerpies lohkemeprosessese. Jis lohkeme edtja 

viehkiehtidh learohkh daajroem vejtiestidh aalteren mietie, dle lohkeme tjuara 

evtiesovvedh abpe skuvletïjjem. 

 

Daesnie lohkemeevtiedimmiemodellem buerkiestibie, mij sjïehteles analyjsedïrrege 

gosse learohki lohkemeevtiedimmiem vuarjasjidh (Spear-Swerling & Sternberg 1998). 

 

Modelle dejtie joekehts njieptjide lohkemeevtiedimmesne buerkeste, jïh maam 

veanhtede learohkh edtjieh fïerhtene njieptjesne haalvedh. Modelle aaj buerkeste 

guktie lohkeme maahta sjïdtedh gosse learohke hijven lohkemeevtiedimmeste 

sveehkeme (Spear-Swerling & Sternberg 1998). Man aarebi sveehkie, man stuerebe 

konsekvensh destie sjædta. Sveehkemh jallh “saallh-geajnoeh” maehtieh gaajhkine 

njieptjine evtiedimmesne jijhtedh. Gosse learohke sveehkeme, dle byöroe dam 

bååstede dan reaktoe geajnose viehkiehtidh dan varki gåarede, guktie dåeriesmoere 

dan onne sjædta goh gåarede gosse ij haalvoeh aalteren mietie lohkedh. Njieptjieh 

modellen gårroeh-bielesne sïejhme evtiedimmiem vuesiehtieh, mejtie gaajhkh 

learohkh tjuerieh tjïrrehtidh jis edtjieh hijven lohkijinie sjïdtedh. Sertiestimmieh 

evtiedimmienjieptji gaskem vielie jallh unnebe ånnetji ånnetji sjugniehtuvvieh. 

Modellen åelkies-bielesne sveehkemh, mij sæjhta jiehtedh “saallh-geajnoeh” mah 

maehtieh gaajhkine njieptjine evtiedimmesne jijhtedh. Gosse learohke sveehkeme, dle 

tjuara dam dan reaktoe geajnose vihth viehkiehtidh dan varki gåarede. 

 

Gellie learohkh naa aareh lohkemeevtiedimmesne sveehkieh. Gosse 

lohkememaehtelesvoeth fååtesieh, dle vielie viehkiem vaeltieh guvvijste jïh 

konteksteste.  Dah luhkieh viehkine naan fonologeles væhtah dåarjojne utnedh, men 

jienebh tjoejh baakojne, raajesinie jïh teekstesne moenedieh. Gosse learohkh 

viehkievuekieh guhkiem nåhtadamme, dle geervebe sjædta jeatjah maereles vuekieh  

tseegkedh. Dan åvteste vihkele vuaptan sjïdtedh learoehkidie mah lohkeminie tjebrieh 

dan aareh gåarede, guktie maehtieh viehkiem åadtjodh buerebe lohkemem evtiedidh. 
 
 

 
 
 
 

 
 
 

 
 
 
 

 
 
 
 

 
 
 
 

 
 
 
 

 
 
 
 

 
 
 

 
 
 
 

 
 
 
 

 
 
 
 

 
 
  

 

 

 

 

 

Lohkemeevtiedimmiemodelle Spear-Swerling & Sternbergen mietie, 1998. 

Oddhild Godøy Bredtvet maahtoejarngesne dam daaroengïelese 

jarkoestamme åvtelen SEAD åarjelsaemiengïelese jarkoestamme.  

1. Njieptjie: Baakoedamtijimmie viehkine visuelle 

væhtijste 
 

Gosse maanah aelkieh ïedtjh vuesiehtidh logojde, dle daejrebe dej lastoe 

lohkemasse fahkeme. Dah “luhkieh” Solo, MELK, Coca Cola, Cirkel K, jnv., men eah 

viehkine baakoej tjoejigujmie.  

 

Dah baakojde damtijieh jïh dejtie guvvine luhkieh, jallh viehkine visuelle væhtijste, 

goh baakoe- jïh bokstaavehammoe jïh baakoegåhkoe. Maana damtije guktie baakoe 

vååjnoe, jïh gie akt soptsestamme mij tjåådtje, men ij ektiedimmiem tjoeji jïh 

bokstaavi gaskem guarkah. Eah guarkah man vihkele baakoen bokstaavh leah, juktie 

eah aajhtseme bokstaavh leah tjoeji væhtah aktene sjïere öörnegisnie. Ånnetji, gosse 

naan bokstaavh lierieh, dle eah maehtieh daam daajroem lohkemasse nuhtjedh 

åvtelen såemiesmearan alfabeteles goerkesem vejtiestamme. Dïhte sæjhta jiehtedh, 

dah tjuerieh guarkedh bokstaavh leah tjoeji væhtah mah aktene öörneme jïh sjïere 

öörnegisnie ektiedamme guktie baakoeh sjidtieh. Dan guhkiem ij maana dam 

guarkah, dle dennie voestes evtiedimmienjieptjesne lohkemisnie.  

 

Daate njieptjie gohtjesåvva logografihkeles boelhke, åvtel-alfabetihkels lohkeme, jallh 

lohkeme viehkine visuelle væhtijste (Frith 1985; Ehri 1997; Spear-Swerling & 

Sternberg 1998). Jeenjemes maanah daam njieptjiem laehpieh jïh aelkieh lohkedh 

viehkine bokstaavi tjoejijste, men naan maanah jåerhkieh daejnie logografihkeles 

lohkemevuekine. Lohkedh viehkine visuelle væhtijste lea aareh sveehkeme 

lohkemeevtiedimmesne. 
 

 

Sveehkeme 1: Ij-alfabeteles lohkijh 

Viesjies fonologeles voerkesvoete jïh tsagkesh tjoeje – bokstaave – 

ektiedimmine, maana buerkeste mij baatsa aktine ij-alfabeteles lohkemevuekine. 

Dïhte sæjhta jiehtedh eah goerkesem gïelen unnemes ektievoeti bïjre 

vejtiestamme, jïh eah guarkeme bokstaave tjoejem “guadta”, jïh maam nuhtjebe 

gosse lohkebe. Dah alfabeteles goerkesem fååtesieh, jïh dan åvteste eah 

guarkeme mijjieh bokstaavi tjoejigujmie lohkebe, jïh ij bokstaavenommigujmie. 

 

Mearan mubpielearohkh aelkieh lohkedh viehkine bokstaavi tjoejijste, dah ij-

alfabeteles lohkijh jåerhkieh lohkedh viehkine visuelle væhtijste, goh guvvieh, 

klaerieh, baakoeguvvieh/logoeh, bokstaavehammoeh jïh baakoej gåhkoe. 

Viehkine dejstie visuelle væhtijste dah voejhkelieh baakojde mujhtedh, jïh maaje 

jïjtje vienhtieh daate lohkeme. Dah amma lohkemeevtiedimmeste sveehkieh 

åvtelen alfabeteles goerkesem åådtjeme. Maanah mah luhkieh visuelle 

væhtajgujmie viehkine, aaj daamtaj moenedimmiem åejvievuekine utnieh. 

2. Njieptjie: Baakoedamtijimmie viehkine fonologeles 

væhtijste 
 

Mubpie daltese lohkemeevtiedimmesne lea baakoeh damtijidh viehkine fonologeles 

væhtijste. Joekehts gïeleldh, joekoen fonologeles, voerkesvoete, jïh mejtie maana 

riejries, baajnehte gåessie jïh man varki lohkememaehtelesvoetem vejteste.  

 

Naan maanah “lohkememojnesjem salkehtamme” åvtelen skuvlem aelkieh, men 

jeenjemes maanah dam alfabeteles prinsihpem vueptiestieh, jïh guarkah mij lohkeme 

lea, voestes jallh mubpene jaepesne skuvlesne. Daamtajommes baakoej voestes jïh 

minngemes tjoejh gaevnieh. Naan tjoejigujmie baakosne lohkedh, såemiesmearan 

alfabeteles avkodadimmie gohtje (Ehri 1997). Gosse såemiesmearan alfabeteles 

avkodadimmie, dle ij dan veele lohkh jïh jïjnjem moenedieh. Ånnetji, dle learohkh 

guarkah mij lohkeme lea, jïh tsåatskelesvoetem stuvrieh dejtie fonologeles væhtide. 

Gaajhkh learohkh mah daennie boelhkesne viehkievuekieh nuhtjieh, goh moenedidh 

baakoen guelmien mietie, jallh konteeksten mietie moenedidh. Daate vuekie 

dåeriesmoerine sjædta easkah gosse åejvievuekine sjædta jïh learohke ij 

guhkiebasse båetieh ellies fonologeles avkodadæmman, jallh baakoedamtijimmie 

kontrolline, mij aaj gohtjesåvva. 

  

Sveehkeme 2: Kompensatoriske lohkijh 

Såemies alfabeteles goerkesinie learohkh ektiedimmiem tjoejen jïh bokstaaven 

gaskem guarkah, men dah maehtieh viesjies fonologeles maehtelesvoeth utnedh, jïh 

dan gaavhtan tjuerieh jearsoes sjïdtedh gaajhkine bokstaave-tjoeje – ektiedimmine. 

Dej leah avkodadimmiemaehtelesvoeth guktie maehtieh dam voestes, jallh dejtie 

voestes tjoejide baakosne lohkedh, men dan mænngan moenedieh. Lissine, dle  

 

Vuesiehtimmie: 
 
Lohkeme learohken luvnie mij sveehkeme jïh baakoeh damtije viehkine visuelle 
væhtijste åejvievuekine, maahta naemhtie årrodh, goh daan nïejten luvnie mij 8 
jaepien båeries:  
 
3. klaassesne klaasselohkemepryövem tjïrrehtin, jïh dellie aajhtsin idtji learohke 
aalteren mietie lohkh. Gosse vielie goerehtallin, dle aajhtsin learohke naan 
baakoeguvvieh visuelle-laakan damtiji gosse lij lohkeminie. Dïhte vaenie 
bokstaave – tjoejeektiedimmieh deejri, jïh dåeriesmoerh utni voestes jïh 
minngemes tjoejem baakojne govledh. Idtji gænnah haalvoeh iktemierien 
teekstem lohkedh.  
 
Nïejten åejvievuekie lij viehkine visuelle væhtijste lohkedh. Dan åvteste ij-
alfabeteles lohkije gohtjesåvva (Spear-Swerling & Sternberg 1998). 

voejhkelieh viehkiem åadtjodh baakoeguvvine, raajesinie, guvvine jïh mojhtesisnie.  

 

Kompensatoriske lohkijh maehtieh vuesiehtimmien gaavhtan bokstaavh mastedh, 

dovne visuelle (v.g. b/ d/ p) jïh auditijve ( v.g. “stemt“  j ï h “ ustemt” konsonanth k/g, 

p/b, t/d, j ï h  s e a m m a l a a k a n  g/d jïh k/t jnv.).  

 

Dah maehtieh aaj tsagkesh utnedh naan vokaalh sinsitneste joekehtidh, goh y, æ, 

öö, å. Muvhth dagke aaj dåeriesmoerh lohkemeotnjeginie utnieh, jïh åelkiesbealeste 

gårroehbealan luhkieh, jallh tjoeji sijjiem baakojne målsoeh guktie sol los sjædta, lys 

syl sjædta, jnv. Jalhts aelhkie konsonanteektiedimmieh geerve, jïh dan åvteste 

daamtaj akte jallh jienebh bokstaavh gaarvanieh gosse jienebh konsonanth 

tjåenghkesne.  

 

Muvhth dejstie sneehpes jïh ov-tjïelke lohkemevuekine haarjanieh (dah moenedieh), 

jïh stoerre reaktatjaelemetsagkesh utnieh muevies fonologeles våaromen gaavhtan. 

Jeatjebh soejmetji jïh muevieslaakan luhkieh.  

 

Ij leah seekere guhte dejtie kompensatoriske lohkijidie vueptiestieh mubpene jallh 

gåalmadinie klaassesne, juktie ij leah dan stoerre krïevenasse edtjieh lohkedh 

lïeremen gaavhtan, jïh ij dan jïjnjh baakoeh teekstine. Gellien aejkien jïjnjem mujhtieh 

juktie teeksth aalkoeööhpehtimmesne åenehks, dej leah aelhkie raajesh, jïh geerve 

almetjh dejtie reegkesligke luhkieh dovne skuvlesne jïh gåetesne. Varki læjhkan 

konsekveensh sveehkemistie sjædta gosse tjuerieh lohkedh lïeremen gaavhtan, jïh 

teeksth geervebe jïh ammes sjidtieh.  

 
 

  
 
 
 
 
 

Vuesiehtimmie: 
 
Lohkemeevtiedimmiemodellen mietie, kompensatoriske lohkije maahta lohkedh 
goh daate baernie gie 9 jaepien båeries: 
 
Learohke aaltereadekvaate lohkemem vejtiesti voestes klaassesne. Gosse 
lohkememaehtelesvoeti krïevenassh stuerebe sjïdtin mubpene klaassesne, dle 
tjyölkehke sjïdti learohke meehti naan baakoeh avkodadidh, men ij gaajhkh. 
Baakoeh jienebh lïhtsigujmie lin geerve dïsse. Dan åejvievuekie gosse guhkies 
baakoeh, lij voestes bokstaavem vuartasjidh jïh dan mietie moenedidh. Dïhte 
jeenjemasth kontekstem nuhtji gosse lij lohkeminie, jïh dan gaavhtan iktemierien 
teeksth buerebelaakan lohki enn maam meehtin veanhtadidh gosse learohken 
maehtelesvoeti vööste viertiestin aktegsbaakoeh lohkedh. 
 
Ovveele avkodadimmien gaavhtan lohkemegoerkese muevies sjïdti, jïh idtji 
skraejriem lohkemasse utnieh. Baernie lij sveehkeme goh kompensatoriske 
lohkije (Spear-Swerling & Sternberg 1998). 

3. Njieptjie: Baakoedamtijimmie kontrolline 

Gåalmadinie njieptjesne lohkemeevtiedimmesne learohkh avkodadimmiem baakojste 

veele haalvoeh, ij leah såemiesmearan goh evtebe njieptjesne. Daelie gaajhkh 

tjoejigujmie baakosne luhkieh. Daajehtse “kontrolline” sæjhta jiehtedh learohkh 

baakojde fonologeles luhkieh, tjoejeste tjoejese. Gosse baakojde gellien aejkien 

luhkieh, dle jearoesåbpoe sjidtieh jïh varkebe luhkieh. Daate automatiseereme gohtje. 

 

Lohkemeevtiedimmien sertiestimmieh galkije, men mubpien jïh gåalmeden klaassen 

doekoe jeenjemes maanah haalvoeh baakoeh kontrolline damtijidh, jïh dovne 

fonologeles- jïh muvhtine aaj ortografihkeleslaakan luhkieh. Gosse 

ortografihkeleslaakan låhka, dle baakojde mejtie gellien aejkien lohkeme, dallah jïh 

tjïelkelaakan damtije. Lohkeme “svatjkese”, dïhte jorkese jïh evtiesåvva. Aelhkie 

teeksth maahta naa varki lohkedh, men geervebe teeksth soejmebe låhka. Daah 

lohkijh aaj sertiestimmielohkijh gohtjesuvvieh (Høien jïh Jansen 1986). 

 

Gosse learohki daajroe tjaelemegïelen bïjre væjrene, byöroeh jïjnjh aelhkie 

lohkemestuhtjh åadtjodh guktie guarkah dam maam luhkieh, jïh nimhtie aaj dååjroeh 

dah lohkijinie lyhkesieh. Dïhte mij baakoeh kontrolline damtije annje viehkiem 

konteksteste daarpesje, joekoen gosse geerve teeksth låhka. Seammalaakan goh 

alfabeteles daajroe eevre daerpies jis edtja maehtedh tjoejigujmie lohkedh, dle daajroe 

gïelen baakoestimmiemöönsteri bïjre daerpies jis edtja maehtedh baakojde damtijidh. 

Dïhte aaj eaktoe gosse ij-rïekte tjoeji bïjre. 

 

Jis lohkemeööhpehtimmie öörnegen mietie jïh indivijdese sjïehtedamme, dle jïjnjh 

learohkh mej lohkeme- jïh tjaelemetsagkesh aaj lierieh lohkedh voestes jallh mubpie 

skuvlejaepien, men mejtie ij seamma veele jïh varki luhkieh goh learohkh mej ij naan 

sjïere lohkemetsagkese. 

 

 

Sveehkeme 3: Lohkijh automasjovnen namhtah 

Learohkh mah sveehkieh bielelen automasjovnine lohkedh, daamtaj soejmetji luhkieh 

jïh guhkiem gïehtelieh gosse orre baakoeh luhkieh. Dah maehtieh annje guhkies jïh 

geerve baakoeh båajhtode lohkedh, jïh seammalaakan aaj geerve 

konsonaanteektiedimmiejgujmie. Learohkh annje viehkiem konteksteste daarpesjieh, 

jïh gosse lissine soejmetji luhkieh jïh predtjieh gosse lohkeminie, dle eah guarkah 

man bïjre luhkieh. Dastegh learohkh fer geerve teeksth luhkieh, dle vaallah lierieh 

orre baakoeh automasjovnine lohkedh, jïh dah tjåadtjoen sjidtieh baakojde 

vaejvieslaakan jïh kontrolline damtijidh. Learohkh mah gaskedaltesasse 

lohkememaehtelesvoetigujmie automasjovnen namhtah båetieh, joekoen prååsehke 

sjidtieh, juktie dellie edtjieh uvtemes lohkedh daajroem vejtiestidh.  

4. Njieptjie: Baakoedamtijimmie automasjovnine 
 

Automasjovne tjoevtenjebaakoe gosse lohkemeevtiedimmiem bæjjese fulkedh. Gosse 

baakojde gellien aejkien låhka, dle maahta dejtie varki jïh vihtieslaakan lohkedh 

minngedsgeatjan. Gosse fonologeles lohkeme snååhpehke jïh vihtie sjædta, seamma 

tïjjen goh learohkh dej daajroem evtiedieh baakoej baakoestimmiemöönsteri bïjre, dle 

varkebe jïh seekeråbpoe luhkieh, jïh nimhtie baakoeh iktemearan automatiseereme 

sjidtieh. Daate abpe smaaveskuvletïjjen heannede, jïh gaajhkine njieptjine 

lohkemeevtiedimmesne. Dellie jiehtebe baakoeh ortografeles lohkesuvvieh. Gosse 

lohkemeteknihke vielie galkije, dle aelhkebe learoehkasse mïelem teekstijste 

veedtjedh. Gosse dejnie lyhkese, dle lohkememaehtelesvoete evtiesåvva. 

 

Jienebh dotkijh tjïertestieh man vihkele buektiehtidh baakojde automasjovnine 

damtijidh jis edtja maehtedh guarkedh jïh vejtiestidh dam maam låhka (Spear-Swerling 

& Sternberg 1998). Gaskedaltesisnie sïejhme lohkijh stoerre våarhkoem 

automatiseereme baakojste utnieh. Lohkeme “sïllem bæjjese” vaalteme, jïh giehpies 

jåhta. Maahta automatiseereme maehtelesvoetem nuhtjedh bielelen pradtjedh. Gosse 

haalvoe baakoeh automasjovnine damtijidh, dellie dovne fonologeles- jïh ortografeles 

lohkemevuekiem nuhtjie daerpiesvoeten mietie. Learohke maahta lohkemem 

maereles jïh jeereldihkie nuhtjedh, mij sæjhta jiehtedh dïhte lohkemem teeksten 

kompleksiteetese jïh sisvegasse sjïehtede. Dïhte hijven vuekieh nåhtede edtja 

guarkedh dam maam låhka, jïh sjyöhtehke daajroem sisvegistie geasa. 

 

 

Sveehkeme 4: Seassoeh lohkijh  

Seassoeh lohkijh daamtajommes vååjnesasse båetieh gaskedaltesisnie. Dah vielie 

pradtjeme jïh vielie tïjjem daarpesjamme goh doh sïejhme lohkijh lïeredh baakoeh 

automasjovnine damtijidh. Mearan mubpie learohkh lohkemetsagkesi namhtah 

jeereldihkie jïh geerve vuekieh vejtiestamme dovne lohkemasse jïh 

lohkemegoerkesasse, dle seassoeh lohkijh tïjjem nåhtadamme lohkemeprosessem 

automatiseeredh. Dan gaavhtan dah seassoeh vuartoej mietie, gosse lea geervebe jïh  

 

Vuesiehtimmie: 
 
Akte 12 jaepien båeries baernie lohkeminie tjabreme 1. klaassen raejeste, jïh 
vuelehks progresjovnem abpe tïjjem åtneme. 
 
Dïhte avkodadimmiem haalvoe, men avkodadimmie guhkies baakojste geerve. 
Dïhte soejmetji jïh galkemen namhtah låhka. Learohke dan soejmetji låhka guktie 
ij buektehth klaassen faagetjaalegh lohkedh.  
 
Dan åvteste ij-automatiseereme lohkijinie sveehkeme (Spear-Swerling & 
Sternberg 1998). 

strategeles lohkemen bïjre. Daamtajommes amma naan hijven vuekieh lohkemen jïh 

lïeremen bïjre vejtiestamme, men vuekieh eah dan geerve goh sïejhme lohkiji luvnie. 

 

Nov amma seassoeh lohkijh nuepieh utnieh jienebh geerve vuekieh lohkemen jïh 

lïeremen bïjre vejtiestidh, men juktie dan jïjnjem pradtjeme lohkemeprosessem 

automatiseeredh, dle vaenie lohkeme. Faatoes lohkemedååjresh jïh vuelehks 

vuartoeh edtjieh lyhkesidh, dovne learohki luvnie jïh byjresisnie gååvnese, jïh destie 

gaertjiedimmieh sjædta learohki lohkemeevtiedæmman. 

 

 

  
 
 
 

5. Njieptjie: Strategeles lohkeme 

Daennie njieptjesne lohkemeevtiedimmesne lohkemegoerkese jarngesne. Learohkh 

lierieh joekehts teeksth gïetedidh, jïh dah doh vihkielommes vuekieh 

lohkemegoerkesasse lierieh. Dah haalvoeh baakoeh damtijidh, jïh lohkemen tjïrrh 

daajroem jïh bïevnesh reeblieh. Strategeles lohkeme sæjhta jiehtedh learohkh 

teekstem veele vuarjasjieh, orresistie luhkieh, jïh ussjededtieh dan bïjre maam 

lohkeme. Gosse baakoeh luhkieh mejtie eah guarkah, dle baakoegærjesne 

vuartasjieh, jïh lierieh maam sijhtieh jiehtedh. Dah raajesh ikth vielie luhkieh edtjieh 

vuejnedh mejtie sisvegem buerebelaakan guarkah, jïh vielie luhkieh edtjieh vuejnedh 

mejtie vaestiedassem guhkiebisnie gaevnieh. Dah sisvegem tjåanghkan biejieh 

gellede teeksteboelhkijste, jïh konklusjovnh giesieh. Daate, lissine lohkemedååjresh, 

lissiehtamme daajroem jïh goerkesem, jïh hijven avkodadimmiemaehtelesvoeth, 

lohkemen nåhtoem nænnoste. Daelie lohkeme dïrreginie åtnasåvva daajroem 

vejtiestidh, jïh learohke iktemearan jienebh vuekieh goerkesasse vejteste jïh evtede.  

 

Vuekieh mah goerkesem viehkiehtieh ruvtinine sjïdteme, jïh dah haalvoeh vuekide 

teeksten sisvegasse jïh aajkose sjïehtedidh.  

Vuesiehtimmie: 
 
Akte 14 jaepien båeries nïejte dåeriesmoerh smaavedaltesinie utni 
lohkemegoerkesinie, reaktatjaeleminie jïh maehtedh jïjtjemse tjaaleldh buektedh. 
Gaskedaltesisnie daah tsagkesh dan stoerre sjïdtin guktie sjïereööhpehtimmiem 
åadtjoeji. 
 
Ånnetji, dle væjkeles teknihkeles lohkijinie sjïdti, men dan lin dåeriesmoerh 
faageteeksth lohkedh mah sjïehtedamme klaassedaltesasse. Dïhte seamma 
lohkemevuekiem nåhtadi saaht man bïjre teekste (guvvieraajroeh, faageteeksth, 
jallh jeatjah teeksth), jïh lij geerve dïsse joekehts vuekieh lohkemegoerkesasse 
nuhtjedh. Tuhtji lij geerve gosse lohkemekrïevenasse læssani, jïh nåake 
motivasjovnem skuvlese utni.  
 
Learohke sveehki goh seassoeh lohkije (Spear-Swerling & Sternberg 1998). 

Lohkije buektehte veeljedh maam jïh guktie edtja lohkedh. Dam maam edtja lïeredh 

veele jïh öörnegen mietie låhka, guktie buerebelaakan guarka jïh aelhkebe sjædta 

mujhtedh. Plaerieh jeatjahlaakan låhka, jïh dïhte væjkeles lohkije vuajna gosse 

daerpies gaajhkh baakoeh lohkedh, jallh mejtie maahta aelhkieslaakan lohkedh. 

Daelie lohkije maahta jïjtse lohkemem jïh lïeremem guarkedh, stuvredh jïh 

vååksjedidh, jïh daajra guktie joekehts teeksth gïetedidh. Daah “fix-up” vuekieh 

gohtjesuvvieh (Spear -Swerling og Sterberg 1998). 

 

 

Sveehkeme 5: Sub-optimaale lohkijh 

Suboptimaale lohkijh baakoedamtijimmie automasjovnine vejtiestamme, jïh naan 

vuekieh goerkesasse, men dej leah tsagkesh hijven strategeles goerkeselohkeminie. 

Dah suboptimaale lohkijh gohtjesuvvieh, jïh ij learohkh mej lohkemetsagkesh, dan 

gaavhtan eah leah dej tsagkesh baakoeh avkodadidh. Definisjovnen mietie mij jeahta 

lohkeme = avkodadimmie x goerkese (Gough & Tunmer 1986), dle suboptimaale 

lohkiji leah tsagkesh guarkedh. Dej suboptimaale lohkiji tsagkesh daamtaj seenhte 

vuepteste, mejtie noereskuvlesne, jïh enn tjyölkehkåbpoe jåarhkeskuvlesne sjædta 

gosse sjïere ööhpehtimmiem aelkieh. Tjyölkehke sjædta dah tjuerieh 

lohkemegoerkesinie jïh lïerehtimmievuekiejgujmie barkedh. 

 

 

6. Njieptjie: Geerve lohkeme 

Dïhte maehtetje lohkije buejhkehte, analytihkeles, jïh ussjede gosse låhka. Jollemes 

njieptjie lohkemeevtiedimmesne geerve lohkeme gohtjesåvva, jïh dïhte tjarki 

evtiedamme goerkesestrategijh våaroeminie åtna mij vihth jearohke hijven 

baakoedamtijimmeste automasjovnine. Ij leah naan statiske jïh minngemes njieptjie, 

men jåarhka evtiesovvedh abpe jieledem jis dam nuhtjie, haasta jïh dejnie barka. 

Numhtie gaajhkesidie, dovne dejtie mej lohkemetsagkesh, jïh dejtie mej tsagkesi 

namhtah. Saaht mennie njieptjesne libie mijjen lohkemeevtiedimmesne, dle maehtebe 

væjkalåbpoe lohkijinie sjïdtedh jis dam nåhtadibie, haestebe jïh dejnie barkebe (Spear 

Swerling & Sternberg 1998). 

3. Gosse lohkemeprosesse sveehkeme 
 

Gïelem jïh lohkemem goerehtalledh 

Maana soptsestimmiegïelem iemie ektiedahkosne jeatjebigujmie vejteste, men 

tjaelemegïelem tjuara lïeredh ööhpehtimmien tjïrrh. Jeenjemes aejkien ij leah naan 

dåeriesmoere maanese ektiedimmiem soptsestimmiegïelen tjoeji jïh bokstaavi 

gaskem guarkedh, jïh gosse aalka lohkedh jïh tjaeledh, dle ahkedh vielie guarka 

tjaelemegïelen bïjre. 

 

Naan maanah joekoen prååsehke gosse edtjieh tjaelemegïelem lïeredh. Daate 

prååsehkevoete maahta aerpien gaavhtan jijhtedh. Vååjnoe goh naan maanah 

tsagkesh gïeline aelhkebe åadtjoeh jeatjah maanijste, jïh gellie maanah jïh noerh 

mah tjebrieh tjaelemegïelem vejtiestidh, diagnovsem dysleksije åadtjoeh.  

 

Eah leah gaajhkesh sïemes mij dysleksije lea, jïh gellie definisjovnh gååvnesieh. 

The Orton Dyslexia Society Research Committe, definisjovnem åtna mij voernges 

biehkieh tsagkeseguvvesne feerhmie mïsse byöroe våårkehke årrodh gosse 

goerehtallemeilledahkide analyseeredh, jis edtja diagnovsem vedtedh, jïh gosse 

lïerehtimmine aelkedh: 

- Dysleksije gïeleldh lïeremetsagkese maam maahta eerpedh, jïh mij maahta 

lohkemem jïh jienebh gïelesuerkieh baajnehtidh.  

- Dysleksijen åejvievæhta lea tsagkesh aktegsbaakoeh avkodadidh. Fåantoe 

maahta viesjies maehtelesvoeti gaavhtan årrodh gosse lea fonologeles 

barkoevuekiej bïjre. Tsagkesh eah leah veanhtadamme aalteri jïh jeatjah 

intelektuelle funksjovni muhteste.  

- Dysleksije ij leah sïejhme nåake maehtelesvoeti jallh faatoes daaji gaavhtan 

(Lyon 1995). 

 

Definisjovne leavloem beaja dovne gïeleldh maehtelesvoetide jïh 

avkodadimmiemaehtelesvoetide. Goerehtallemetsiehkesne vihkele tjïelkestidh mah 

gïeleldh maehtelesvoeth learohke haalvoe, jïh mij geerve. Dysleksijen voestes væhta 

lea tsagkesh aktegsbaakoeh avkodadidh, men jeenjemes aejkien tsagkese jienebh 

gïeleldh suerkieh feerhmie. Jeenjesh mej dysleksije aaj tjaelieminie tjebrieh, dovne 

gosse edtjieh baakoeh, raajesh jïh teekstem tjaeledh.  

 

Lohkehtæjjah mej maahtoe lohkemeevtiedimmine, daamtajommes learohkh 

vueptiestieh mah lohkeminie tjebrieh, men dah naan learohkh vueptiestieh easkah 

gosse klaasselohkemepryövh tjïrrehtieh. Gosse lohkemeevtiedimmie tjöödtjehte jïh 

sveehkie, byöroe dovne lohkemem jïh jeatjah gïeleldh maehtelesvoeth goerehtalledh, 

analyseeredh jïh eensilaakan vuarjasjidh. Maahta normeradamme pryövh 

daerpiesvoeten mietie nåhtadidh. Veelebe buerkiestimmie guktie learohkh  

lohkemetsagkesigujmie goerehtalledh daesnie gååvnese: Arbeidsprøven – et 

kartleggingsverktøy for språk og lesing. Daennie pryövesne dynamiske 

geatskanimmiem goerehtallemasse åehpiedehtebe, mij sæjhta jiehtedh ibie ajve 

learohken haalvemedaltesem gaavnh goerehtallemen tjïrrh, men aaj dam maam 

haalvoe viehkine jïh dåarjojne. (Pryövem maahta nedteste veedtjedh: 

www.statped.no/bredtvet/dysleksi/ arbeidsproven.) 

 

Naan maanah mej dysleksije aaj spesifihke tsagkesh gïeline utnieh. Men naan 

maanah mej spesifihke gïeletsagkesh eah dysleksijem utnieh. Dej amma 

goerkesetsagkesh viesjies gïelemaehtelesvoeti gaavhtan (vuartesjh vuesiehtimmien 

gaavhtan Bishop jïh Snowling 2004). Vihkele daajroem utnedh learohki gïeleldh 

maehtelesvoeti bïjre guktie maahta råajvarimmiejgujmie aelkedh. Learohkh mej 

viesjies gïelemaehtelesvoeth maahta gaavnedh Screeningpryövine Språk 6 – 16 

(Ottem jïh Frost 2005) jallh 20 gyhtjelassh gïelegoerkesen bïjre (Ottem 2010) 

 

Jis stoerre jïh geerve tsagkesh, dle byöroe PPD:ine  govlehtalledh. Skuvle maahta 

gellie pryövh tjïrrehtidh. Jeatjah pryövh krievieh almetjh sjïere ööhpehtimmiem 

vaalteme, jååhkesjimmiem jallh maahtoem utnieh jis edtjieh pryövem tjïrrehtidh, jïh 

PP-raeriestæjja akte dejstie. Pryövh jïh teesth viehkievierhtieh jis edtja diagnovsem 

vedtedh, jïh aaj gosse edtja sïiehtedamme lohkeme- jïh tjaelemeööhpehtimmiem 

soejkesjidh jïh dejnie nïerhkedh.  

 

 

 

Goerehtalleme duekiefaktovrijstie 

Gosse ij learohke lohkemem haalvoeh, dle daerpies duekiefaktovrh aaj goerehtidh. 

Naan maanaj luvnie duekiefaktovre maahta lohkemetsagkesen fåantoe årrodh, jallh 

meatan årrodh tsagkesem baajnehtidh. 

 

Gosse goerehtalleminie, dle daamtaj vuajna learohkh mah lohkemeprosessine 

tjebrieh, aaj gaertjiedimmieh mojhtesefunksjovnesne utnieh. Dam aaj maanaj luvnie 

vuajna mej gïeletsagkesh. Tsagkesh joekehtslaakan neebnesuvvieh 

dotkemelitteratuvresne (Ottem 2004). Naan dotkijh vienhtieh daate tsagkese lea 

sïejhme gaertjiedimmiej gaavhtan buektiehtidh bïevnesh gïetedidh. Mubpieh 

vienhtieh tsagkese lea sjïere gaertjiedimmiej gaavhtan, vïedteldihkie fonologeles 

mojhtesasse.  Jïh dle dah mah vienhtieh lea gaertjiedimmiej gaavhtan buektiehtidh 

tjoejh joekehtidh.  

 

Saaht mij fåantojde lea, dle gaertjiedimmieh mojhtesefunksjovnesne 

lohkemeprosessem baajnehte. Mojhtesefaamoe vihkele gosse væhtah sjïere 

öörnegisnie mujhtedh. Jis gaertjiedimmieh maehtelesvoetesne, guktie ij raajroem 

bokstaavevæhtijste nuekie guhkiem mujhtieh, guktie maahta baakoeh dejstie 

darjodh, dle sæjhta nåake baajnehtimmiem lohkemelïeremasse utnedh.  

Gaertjiedimmien gaavhtan learohkh aaj maehtieh dåeriesmoerh avkodadimmine jïh  

http://www.statped.no/bredtvet/dysleksi/

automasjovnine lohkemeprosesseste åadtjodh. Maahta aaj geerve årrodh dejtie 

vöörhkedh jïh åvtese buektedh. Learohkh jienebh repetisjovnh daarpesjieh, jïh 

tjuerieh vuekieh dovne avkodadimmien jïh daajroevejtiestimmien bïjre lïeredh guktie 

maehtelesvoeth jïh daajroeh dabranieh.  

 

Viesjiesvoete mojhtesefunksjovnesne maahta konsekveensh jeatjah lïeremesijjine aaj 

utnedh. Daajroem lïeredh jïh automatiseeredh, v.g. tsåahka, biejjieh, askh jïh 

jaepieboelhkh öörnegen mietie, maehtieh joekoen geerve årrodh learoehkidie mej 

viesjiesvoete mojhtesefunksjovnesne. Jis learohkh eah lohkemeprosessem haalvoeh, 

byöroe aaj goerehtidh guktie dah vuejnieh jïh guvlieh. Learohkh maehtieh aaj 

tsagkesh konsentrasjovnine jïh tsåatskelesvoetine utnedh.  

 

Lissine dejtie göökte faktoridie avkodadimmie jïh goerkese (Gough jïh Tunmer 

1986), dle skraejrie voernges jïh daerpies faktore jis lohkeme edtja lyhkesidh. 

Skraejrie daamtaj dåeriesmoere learohki luvnie mah tjebrieh automatiseereme 

lohkemem buektiehtidh.  Jis learohke vaenie skraejriem domtoe, dle maahta nåake 

geavlan båetedh, jïh jis ij vïenhth maahta, dle geerve sjædta.  

 

Jïjtjejearsoesvoete jïh jïjtjeguvvie lïhke ektiedamme skraajran. 

Lohkemeprosesse mij ij lyhkesamme learohken jïjtjeguvviem nåakelaakan 

baajnehte, jïh dïhte vihth skraejriem nåakelaakan baajnehte. Dïhte nåake gievlie 

maahta jïjtsistie vïerrebe sjïdtedh.  

 

Byöroe tsåatskeles årrodh daejtie faktoridie, jïh dovne praktihkeles jïh 

emosjonelle dåarjoem lïeremeprosessesne vedtedh learoehkidie mah tjebrieh. 

Dan åvteste byöroe learohkigujmie tsagkesi bïjre soptsestidh, olles dej 

jïjtjeguvvie  slearesh. Aareh viehkie dovne skraejriem jïh jïjtjejearsoesvoetem 

viehkehte.  

 

Man varkebe råajvarimmiejgujmie aalka, man buerebe lea! 

4. Lïeremeprosesse jïh lohkehtæjjan 
råålla Ellieslohkemisnie 

Vygotsky lea bielie dehtie sosio-kultuvrelle aerpievuekeste pedagogeles teorijen 

sisnjelen gusnie tjïerteste lïereme jïh evtiedimmie fïereguhten luvnie sjugniehtåvva 

sosijaale ektiedahkoen tjïrrh. Daate dïhte teoretihkeles våarome gosse learohkh edtjieh 

lïeredh vuekieh nuhtjedh guktie maehtieh lïeredh lohkedh jïh tjaeledh. 

 

Vygotskyn teorijen mietie edtja maanam boelhken tjïrrh lijrehtidh maam gohtje 

“the zone of proximal development” – dïhte lïhkemes evtiedimmieboelhke 

(Wertsch 1979). Dïhte sæjhta jiehtedh lohkehtæjja jallh dïhte mij vielie 

maehtehtje dahkoem learoehkasse vuesehte hammoedimmien jïh gïelen tjïrrh 

juktie learohken åssjalommesh dåarjodh. Nimhtie learohke maahta daajroem mij 

sertiesåvva (medieres) vejtiestidh jïh nåhtoem destie åadtjodh. Gosse maanah 

edtjieh orre daajroem vejtiestidh, darjome byöroe maanan lïhkemes 

evtiedimmieboelhkesne årrodh. Lohkehtæjja byöroe meatan årrodh, jïh dïedtem 

vaeltedh lïerehtimmien åvteste learoehkinie ektine abpe lïerehtimmieprosessen 

tjïrrh. Lohkehtæjja maahta ånnetji ånnetji antanadtedh gosse learohke vielie 

haalvoe, eevre goske learohke maehtelesvoetem jïjtje haalvoe.   

 

Lïerehtimmieprosesse “dennie lïhkemes evtiedimmieboelhkesne” Wertschen mietie 

1979: 

1. Geerve almetje jallh dïhte mij maehtetje barkoem voestegh dorje, maanine ektine 

jallh maanan åvteste. Dïhte geerve almetje maallem maanese vuesehte guktie 

maahta barkoem darjodh. Gïelem dåarjojne nuhtjie. “Dïhte mubpie” 

barkoeprosessem stuvrehte.  

2. Mubpien boelhken maana jïjtje pryövoe dam maam geerve almetje 

vuesiehtamme. Maana åådtje heeredh, men iktesth viehkine jïh dåarjojne dehtie 

geerve almetjistie. 

3. Gåalmeden boelhken, gosse maana funksjovnelle jïh adekvaate haalvemem 

barkoste buektiehtamme, ektiedahkojne geerve almetjinie, dle jïjtjeraarehke 

haalvemasse geatskene.   

4. Prosessen njealjeden boelhken, maana dïedtem jïjtje vaalteme barkoen åvteste.  

Barkoeprosesse internaliseereme sjïdteme, jïh maana haalvoe barkoem jïjtje 

stuvredh jïh darjodh. 

 

Abpe prosesse, ij unnemes hammoedimmie, vihkele jis edtja maehtedh orre 

daajroem vejtiestidh jïh lïeremeprosesse edtja lyhkesidh. “Vygotsky vïenhti 

maana vielie buektehte laavenjostosne geerve almetjigujmie jallh maehtetje 

voelpigujmie, goh oktemierien maahta. Jïh dam maam maana viehkine buektehte 

daelie, dam oktegh mænngan buektehte” (Bråten 1996). Dennie praktihkeles  

pedagogeles barkosne Ellieslohkeminie, dle ulmie lea lïerehtimmieprosesse  

“dennie lïhkemes evtiedimmieboelhkesne” sjïehteladtedh. Daate joekoen vihkele 

learoehkidie mej stoerre lohkeme- jïh tjaelemetsagkesh, mah edtjieh hijven 

vuekieh lohkemen jïh lïeremen bïjre lïeredh. Hijven lïerehtimmiebyjrese aaj 

sertiestimmieprosessem “dehtie vielie maehtetje almetjistie” 

learoehkasse/lïerehtæjjese nænnoste. Sïjhtebe aaj mujhtiehtidh; edtja 

learoehkidie mej lohkemetsagkesh ööhpehtidh! Ij edtjh dejtie jïjtsasse 

læjkoedidh, men dejtie abpe lïerehtimmieprosessen tjïrrh dåarjoehtidh goske orre 

daajroem vejtiestamme. 

 

Jis jueriedisnie mennie haalvemenjieptjesne learohke, dle maehtebe dejtie njieljie 

sïllide lïeremeprosessesne båastode darjodh (vuartesjh figuvrem, sæjroe 32). 

Learohke åådtje voestegh oktemierien pryövedh (njieptjie 4). Jis learohke 

jueriedisnie gosse jïjtjeraarehke barka, dle lohkehtæjja tjuara ånnetji viehkiehtidh 

(njieptjie 3). Jis learohke vielie dåarjoem daarpesje, dle lohkehtæjja jïh learohke 

tjuerieh laavenjostedh laavenjassen bïjre (njieptjie 2), jïh naan aejkien daerpies 

abpe barkoeprosessem mubpesth darjodh ellies hammoedimmine (njieptjie 1). 

Nimhtie lohkehtæjja learohkem viehkehte dan “lïhkemes evtiedimmieboelhkese”, 

jïh learohke nuekies viehkiem jïh dåarjoem åådtje guktie guhkiebasse 

lïeremeprosessesne båata. Gosse dejtie njieljie sïllide lïeremeprosessesne 

båastode dorje, dle learohke maahta viehkiem jïh dåarjoem åadtjodh dan 

njieptjien mietie gusnie dïhte lea. 

 

 “Vygotskyn mietie ij edtjh daajroem dehtie iemie ektiedimmeste vaeltedh, jïh dam 

sïerrene sertiestidh. Maahta ajve mïelem vedtedh, jïh skraejriem sjugniedidh jis dïhte 

bielie elliesvoeteste” (Bråten 1996). Seapan sagke stuerebe “iemie ektiedæmman” 

ussjede, enn dam maam sjïerepedagogeles lohkemeööhpehtimmien mierien 

sisnjelen buektiehtibie. Læjhkan teorije ööhpehtimmiem dåårje mij learohki ïedtjh jïh/ 

jallh klaassen faagesisvege våaroeminie åtna, jïh teeksth daejstie suerkijste veedtjie. 

Mijjen mïelen mietie daate sæjhta hijven jïh eensi ektiedimmine jïh elliesvoetine 

årrodh learoehkidie lïeremisnie.  

Modelle medieereden jïh diagnostiseereden lïerehtæmman 

 

 

Lissine Vygotskyn vuajnose lïeremasse vuesiehtidh, dle lohkememodelle edtja 

dam praktihkeles barkoem bïhkedidh guktie maahta “learohken 

lohkememaehtelesvoeth lutnjedh”. 

 

 

 

 

 
 

 ? 
Learohke maehtelesvoetem oktemierien haalvoe. Dahkoe   

internaliseereme, jïh learohke maahta haarjanidh dahkoem jeatjah 
ektiedimmine nuhtjedh (automatiseerede jïh serteste). 

 ? 

 

 ? 

2. Praktihkeles ektiedahkosne learohke åådtje pryövedh dam maam 
lohkehtæjja vuesiehtamme. Abpe tïjjen viehkine jïh dåarjojne 
geerve almetjistie (laavenjostoe). 

 ? 

 

MEDIEEREDEN LÏEREHTIMMIE ? 

5. Raeriestimmieh råajvarimmide gosse 
lohkemeprosesse sveehkeme 

Ellieslohkeme lea mierie lohkemeööhpehtæmman. Barkoevuekie sjïehteles gosse 

learohke hijven lohkemeevtiedimmeste sveehkeme jïh viehkiem daarpesje bååstede 

båetedh (Frost 1992, 1998 jïh 2003).  

 

Gosse lohkemetsagkesem goerehtalleme guktie daajra mejnie viehkiem daarpesje, 

dle maahta barkoevuekiem nuhtjedh saaht gusnie learohke sveehkeme. 

 

Ellieslohkemen barkoeprosesse leah golme boelhkh. Voestes boelhken gïelen 

sisveginie barka. Mubpien boelhken detaljigujmie gïelesne barka edtja learohken 

avkodadimmiemaehtelesvoeth nænnoestidh.  
 

Learohken daerpiesvoeth muenieh mej gïeleldh detaljigujmie byöroe barkedh. 

Gåalmeden boelhken, dle voestes jïh mubpien boelhken barkoem iktede, jïh teekstem 

gellien aejkien låhka guktie automatiseereme sjædta. Mijjieh boelhki sisvegem vielie 

buerkiestibie. Daerpies gaajhkide golme boelhkh seamma barkoeboelhken tjïrrehtidh. 

 
 

Ellieslohkemen teoretihkeles våarome 

Maehtebe jiehtedh definisjovne lohkeme=avkodadimmie x goerkese (L=A X F) 

(Gough Tunmer 1986), doh göökte bijjemes lohkeme-aerpievuekieh vuesiehtieh, 

Whole language jïh Phonics. Ellieslohkeme tseegkesovveme gåabpaginie 

lohkemeaerpievuekine. Dïhte vuajnoe mij gïelem bigkie Whole-language-

aerpievuekesne jïh fokuse gïelen unnemes segmentide Phonic-aerpievuekesne, 

seamma vihkele. Funksjonelle lohkemeööhpehtimmesne seamma vihkele gïelen 

struktuvrigujmie barkedh mah ellies jïh mïelem utnieh, goh dej unnemes 

tjoejesegmentigujmie barkedh. Dan åvteste teekstem våaroeminie åtna (Whole 

language), jïh bielieh/segmenth gïetedalla teeksten mierien sisnjelen (Phonics). 

 
 

Funksjonelle lïereme edtja goerkesem vedtedh 
Ellieslohkeme lea mierie gosse råajvarimmiejgujmie barkedh, ij leah 

vuekie. Jis edtja dej lohkememetodiske prinsihpigujmie lyhkesidh, dle 

lohkehtæjja jïh learohke tjuerieh dynamiske gaskesadtemisnie årrodh abpe 

tïjjen. Dastegh formaalehaarjanimmiem Ellieslohkemistie dorje, dle ij dan 

hijven illedahkh destie åadtjoeh. Barkoe Ellieslohkemisnie edtja learohken 

funksjovnelle lohkememaehtelesvoetem “lutnjedh”, jïh dellie ussjedadteme, 

onterdimmie jïh jååhkesjimmie daerpies.    

 
Seammalaakan goh hijven gaskesadteme lohkehtæjjan jïh learohken gaskem 

eevre daerpies jis edtja lyhkesidh, dle dynamihke dennie golmebieleldh 

barkoeprosessesne seamma vihkele illedahkese. Barkoe gïeleldh elliesvoetine 

voestes boelhkesne, jïh detaljebarkoe mubpene boelhkesne veele vïedteldihkie, 

jïh eevre daerpies jis edtja buektiehtidh learohken lohkememaehtelesvoeth 

gåalmadinie boelhkesne hijvenlaakan baajnehtidh. 

 

Daate gaskem jeatjah sæjhta jiehtedh, gosse learohkh tjaelemegïeline tjebrieh, 

dle edtja leavloem bïejedh goerkesasse, jïh haarjanæmman guktie 

bieliemaehtelesvoeth haalvoe.  

 

Naan learohkh maehtieh guhkiem gïehtelidh orre daajroem vejtiestidh, 

vuesiehtimmien gaavhtan funksjovnelle bokstaavedaajroe. Jalhts learohke 

maahta gaajhkide bokstaavide jiehtedh, ij leah seekere maahta 

bokstaavigujmie lohkedh. Dellie vihkele bokstaavide lohkemasse iktedidh. 

Maahta bokstaavi tjoejh nuhtjedh jïh baakoeh hæhtadidh mah sjïere 

tjoejigujmie aelkieh. Daerpies bokstaavedaajroem haarjanidh, men 

formaalehaarjanimmie goerkesen namhtah ij daajroem vedtieh guktie edtja 

tjaelemegïelem nuhtjedh jïh haalvedh.  

 

Guktie maahta vuesiehtimmien gaavhtan funksjovnelle bokstaavedaajroem 

nænnoestidh, libie sæjrojne 41-45 vuesiehtamme. Ellieslohkemen mierien 

sisnjelen learohkh byöroeh goerkesem åadtjodh man åvteste edtja joekehts 

darjomigujmie barkedh, jïh nimhtie aaj vielie goerkesem åadtjodh 

tjaelemegïelen tseegkemen bïjre jïh guktie jåhta. Dellie learohkh aaj maehtieh 

vielie goerkesem jïjtsh lohkemen bïjre åadtjodh.

 I. boelhke: Barkoe elliesvoetine 

 
 

Buerkiestimmie barkose I. boelhkesne 

Learohkh mej lohkeme- jïh tjaelemetsagkesh daamtaj gïeleldh ov-seekere. 1. 

boelhkesne edtja dam gïeleldh dåarjoem tseegkedh, mij daerpies gosse aelkedh 

avkodadimmine barkedh. Jearsoes gïeleldh våarome daerpies jis edtja buektiehtidh 

tsåatskelesvoetem gïeletjoejide jïh hammose utnedh. Aaj vihkele baakoe- jïh 

daajehtsedaajrojne barkedh guktie nænnoesåbpoe sjædta. Lissine, dle learohke 

maahta viesjies mojhtesem utnedh, jïh maahta dan gaavhtan aaj nåhtoem utnedh 

daehtie gïeleldh dåarjoste.  

 

Teeksth veeljedh 

Gosse goerehtallemh learohken daltesem lohkemisnie vuesiehtamme, dle maahta 

lïerehtimmiem soejkesjidh. Lïerehtimmieteekste maahta ånnetji geervebe årrodh enn 

dam maam learohke jïjtje haalvoe, men edtja læjhkan buektiehtidh teekstem dåarjojne 

lohkedh. Gosse learohke medtie 80 % baakojste teekstesne haalvoe, dle haestemh 

sjïehteles gosse lea orre jïh geerve baakoej bïjre. Seamma tïjjen sæjhta nuekie 

åehpies baakoeh teekstesne  årrodh olles learohke fer stoerre haestemh åadtjoeh. 

 

Learohke jïh lohkehtæjja maehtieh laavenjostedh teekstem reaktoe 

lohkemenjieptjesne gaavnedh, jïh maam learohke åtna murreds. Jis lohkehtæjja 

vuajna teekste maam learohke veeljeme geerve lohkedh, dle maahta teekstem 

sjïehtedidh jïh aelhkebe darjodh guktie baakoevåarhkoe, raajesestruktuvre jïh 

sisvegeveahka learohken lohkemenjeaptjan sjeahta. Daamtaj tjuara 

væhtastoeredahkem stueriedidh, jïh aaj vihkele teekstem sjïehtedidh learohken 

gïeleldh njeaptjan. Maahta lïerehtimmieteeksth veeljedh learohken ïedtjesuerkijste, 

learoegærjijste, jallh maam jïjtje tjaaleme. 

 

Learohken ïedtjesuerkieh: Learohkh lohkemetsagkesigujmie sijhtieh skraejriem 

åadtjodh gosse åadtjoeh barkedh dejnie mestie ïedtjh utnieh, jïh dan åvteste teeksth 

byöroeh vïedteldihkie årrodh learohken aarkebeajjan jïh ïedtjide (kreekh, 

juelkietjengkere jallh jeatjah gaarsjelimmie/sporte, bïjlh, vïnhtsh, learohken jïjtse 

tjïehtjele jïh gåetie, jïh jeatjah).  

Byöroe fokusem utnedh learohken ïedtjide abpe skuvletïjjem, vuesiehtimmien 

gaavhtan dle gellie learohkh noeredaltesisnie væjkeles lohkijinie sjïdteme gosse 

Vijrijepryövese ryöjredamme! 

 

Learohken faagesisvege: Gaskedaltesen raejeste maahta maaje teeksth 

faagesisvegistie veeljedh. Byöroe teekstide faagesuerkijste veeljedh mesnie learohke 

ïedtjh åtna, jïh byöroe learohken geervevoetem jïh njieptjiem lohkemeevtiedimmesne 

krööhkedh. Jis learohke edtja klaassetjïehtjelem laehpedh sjïereööhpehtimmiem  

åadtjodh, dle maahta slæjhtoes domtedh vaajtelassji gaskem væjkalåbpoe lohkijinie 

sjïdtedh, jïh klaassen faagesisvegem meatan åadtjodh. Dam maahta uvtedh jis 

teeksth klaassen faagesisvegistie sjïereööhpehtimmesne nåhtede. 

 

Teeksth mejtie learohke jïjtje tjaaleme: Learohke maahta teekstem jïjtje tjaeledh, 

jallh dam lohkehtæjjine ektine darjodh. Dellie lohkeme aalkovem åtna learohken 

åvtelgoerkesisnie. Jis learohke digitaale kameram åtna, dle maahta guvvieh vaeltedh 

mah dåarjoem vedtieh, gosse teeksth tjaala. Learohkh mah lyjhkoeh guvviedidh, 

maehtieh teekstese guvviedidh, mejtie aktegsbaakoeh, åenehks raajesh jallh 

teekstebiehkie. Soptsesth maaje learoehkinie guvviej bïjre, juktie dïhte aaj learohken 

goerkesem nænnoste. Jis learohke teekstem daatovrisnie tjaala, dle lohkehtæjja 

maahta teekstem staeriedidh guktie learohke maahta dam staeriedamme teekstem 

lohkedh mænngan. Dellie lohkehtæjja vihkeles bïevnesh åådtje mejnie learohke 

byöroe 2. boelhkesne barkedh. 

 

Saaht magkeres ööhpehtimmieteeksth veeljie, dle learohke byöroe tuhtjedh dah 

sjyöhtehke jïh mïelem vedtieh. Dellie daamtajommes aaj learohkem skreejrieh. 

 

   

Tjïelke barkoe teekstine I. boelhkesne 
 

Gïeleldh kontrolle mearan barkeminie:  

Åvtelen aalka teekstine barkedh, dle fokusem beaja teeksten aamhtesasse. Gosse 

teeksten bïjre soptsestalla, dle teekstem stuerebe goerkesemierien sïjse beaja. 

Lohkehtæjjine ektine, learohke maahta gihtjedh: “ Maam daan aamhtesen bïjre 

aarebistie maahtam? Maam edtjem daelie lïeredh?” Gosse learohke åådtje sov 

åvtegoerkesem jïh duekiedaajroem aktiveeredh, dle teekstem buerebelaakan guarka. 

Learohken goerkese jïh gïeleldh kontrolle teeksteste nænnoesåbpoe sjædta gosse 

teekstem dåarjojne låhka. 

 

Lohkedh dåarjojne lohkehtæjjeste: 

Learohken lohkememaahtoe muana man jïjnjem dåarjoem daarpesje. Man jïjnje 

dåarjoe daerpies jeerehte learoehkistie learoehkasse. Lohkehtæjja vuarjesje man 

jïjnje dåarjoem learohke daarpesje. Daesnie buerkiestibie guktie lohkehtæjja maahta 

learohkem lohkemeprosessesne dåarjodh. Mijjieh aaj Vygotskyn 

lïerehtimmieprosessen modellese “dennie lïhkemes evtiedimmieboelhkesne” 

vuesiehtibie. Lohkehtæjja teekstem reegkesligke learoehkasse låhka. Naan aejkien 

daerpies teekstem gellien aejkien reegkesligke lohkedh åvtelen våaroej våaroej låhka. 

 

Lohkehtæjja jïh learohke våaroej våaroej låhka. Dïhte sæjhta jiehtedh lohkehtæjja jïh 

learohke dam seamma teekstebiehkiem luhkieh, voestegh lohkehtæjja jïh mænngan 

learohke, eevre goske learohke haalvoe teekstem såemiesmearan lohkedh. 

Lohkehtæjja, jallh dïhte mij maahta lohkedh, mij teekstem voestegh låhka. 

Lohkehtæjja vaaksjoste learohke maahta lohkemem fulkedh. Lohkehtæjja jïh learohke  

tjuerieh jïjtjemse sinsitnien dreaktan sjïehtedidh, jïh mejtie byöroeh tjuvtjiedidh mearan 

lohkeminie. Jis ij learohke buektehth tjuvtjiedidh seamma drïektesne lohkehtæjja 

låhka, dle teekste fer geerve. Tjuvtjiedimmielohkeme maahta learohken 

lohkemenjieptjiem prierkiehtidh. 

 

Teekstebiehkieh mejtie låhka maahta akte jallh göökte baakoeh årrodh, bielie 

raajesistie, jallh abpe raajesem. Gosse teekstem lohkemekuvsjedåehkesne låhka, dle 

aaj lohkehtæjja mij voestegh låhka. Dan mænngan learohkh våaroej våaroej 

reegkesligke luhkieh. Gosse lohkemekuvsjem tjïrrehtamme, dle aaj baajeme learohkh 

ektesne lohkedh sijjeste våaroej våaroej lohkedh. Saaht guktie veeljie teekstem 

lohkedh, dle learohke edtja maehtedh lohkehtæjjan lohkemasse nahtedidh, jïh ij edtjh 

daarpesjidh jearsoes årrodh gaajhkide baakojde teekstesne jïjtje. Learohken 

haalvemenjieptjie muana gåessie lohkehtæjja maahta vaenebe dåarjoem vedtedh, jïh 

man jïjnje dåarjoem edtja joekehts tsiehkine vedtedh. 

 

Jis daerpies, dle maahta båastode darjodh gosse vijriebasse lohkedh. Dellie learohke 

teekstebiehkiem voestegh låhka, jïh dle lohkehtæjja dam seamma teekstebiehkiem 

mænngan låhka. 

 

Gosse learohke såemies kontrollem teeksteste åtna, jïh såemies funksjovnelle 

lohkemem teeksteste haalvoe, dle åådtje pryövedh teekstem iktemierien lohkedh. 

Abpe tïjjen lohkehtæjja learohkem daerpiesvoeten mietie dåårje. 

 

Barkoen tjïrrh I. boelhkesne, learohke edtja daajroem åadtjodh teeksten sisvegen 

bïjre, jïh edtja lohkemeprosessem såemiesmearan haalvedh guktie nuekies gïeledh 

kontrollem åtna  gosse edtja gïelen detaljigujmie barkedh II. boelhkesne. 

 II. boelhke: Barkoe detaljigujmie 

 

 Råajvarimmiebarkoe II. boelhkesne teekstem I. boelhkeste våaroeminie åtna, jïh 

detaljelaavenjassh veeljesuvvieh dan njieptjien mietie lohkemeevtiedimmesne 

learohke lea sveehkeme. 

 

 

Tjïelkestimmie barkose II. boelhkesne 
Ulmie barkojne II. boelhkesne lea learohkh edtjieh hijven 

«avkodadimmiemaehtelesvoeth åadtjodh. Barkoe dej gïeleldh detaljigujmie tjuerieh 

veeljesovvedh goerehtallemen mietie learohken lohkemistie. Edtja detaljebarkoem 

sjïehtedidh dan njeaptjan lohkemeevtiedimmesne gusnie lohkeme lea tjöödtjestamme 

jïh sveehkeme. Galkije sertiestimmieh njieptjiej gaskem lohkemeevtiedimmesne, jïh 

såemies råajvarimmiejgujmie barkeminie jieniebinie njieptjine.  

 

Jis edtja væjkele lohkijinie sjïdtedh, learohke tjuara fonologeles lohkemem haalvedh 

(gïeletjoejigujmie lohkedh), lïhtselohkeme, maehtedh baakoeh juekedh morfeemide 

(daate sæjhta jiehtedh baakoej roehtsh, åvtelïhtsh jïh gietjieh), jïh dah edtjieh 

maehtedh ortografeles lohkedh (daate sæjhta jiehtedh baakoem elliesvoetine lohkedh 

dan åvteste dïhte lea lohkesovveme nuekie gellien aejkien). Ij edtjh gaajhkem 

teeksten tjïrrh lïeredh, men viehkine learohken lohkemeevtiedimmiem veelelaakan 

fulkedh, lohkehtæjja edtja daejredh mïsse edtja iktegisth fokusem bïejedh. 

 

 

Barkoevuekie II. boelhkesne, vuesiehtimmieh detaljelaavenjasside 
 II, boelhkesne learohke edtja joekehts barkoevuekieh vejtiestidh gïelen unnemes 

ektievoeti muhteste. Gosse lohkehtæjja orre maehtelesvoetem buakta, edtja voestegh 

barkoevuekiem hammoedidh. Learohke åådtje jiene jienebe barkoste vaeltedh gosse 

dïhte laavenjassem haalvoe. Lohkehtæjja edtja iktesth tjïelkestidh mearan daejnie 

barkeminie, guktie learohke guarkoe man vihkele darjome lea sov lohkemasse. Mijjieh 

barkoeprosessen bïjre måjhtajehtebe “dennie lïhkemes evtiedimmieboelhkesne”.  

 

Sïjhtebe daelie vuesiehtimmieh barkose detaljigujmie gïelesne åehpiedehtedh. 

Aajkoe daejnie barkojne lea learohkem gie sveehkeme, reaktoe gïejese stuvredh 

avkodadimmiemaehtelesvoetem nænnoestidh jïh naemhtie lohkemeprosessem 

lutnjedh. 

Detaljebarkoe ij alfabeteles lohkijidie 

Learohkh mah eah buektehth aelkedh alfabeteles lohkedh, laavenjassh 

daarpesjieh mah dovne alfabeteles daajroem jïh fonologeles lohkemem 

nænnoestieh. Ij alfabeteles lohkijh dan åvteste jïjnjem ööhpehtimmiem jïh 

haarjanimmiem fonologeles voerkelimmien bïjre jïh tjoeje-bokstaave-daajroen 

bïjre daarpesjieh. Learohkh edtjieh lïeredh bokstaavi tjoejigujmie lohkedh jïh 

lïeredh dah jïjtse soptsestimmiegïelesne gååvnesieh. 

 

Daamtaj daerpies fonologeles voerkelimmine barkedh seamma tïjjen goh 

tjoejelïerehtimmine barka, dan åvteste dïhte fonologeles voerkelimmie daamtaj 

sæjhta viesjies årrodh. Daate sæjhta jiehtedh barkoe rijmigujmie jïh reeglajgujmie, 

lïhtsigujmie jïh gïeletjoejigujmie. (Åssjalommesh daan barkose vuartesjh: Frost jïh 

Lønnegaard (1996), Lyster jïhTingleff (1999), Løge & al. (1996). 

 

 

 

Vuesiehtimmieh laavenjasside mah maehtieh viehkiehtidh tjoeje-
bokstaave-ektiedimmiem nænnoestidh 

Gosse tjoeje-bokstaave-daajroem tseegkedh maahta guvvieh våaroeminie utnedh 

mah tjoejide vuesiehtieh mejgujmie edtja barkedh. Learohkh maehtieh guvvieh 

sjyöhtehke tjoejigujmie veesmedh joekehts damtsvæhtaj mietie. Aajkoe daejnie 

barkojne lea tjoejevoerkesvoetem nænnoestidh. Learohke maahta tjoejide 

«maejstedh» jïh aaj dejtie artikulatoriske bïejedh, daate sæjhta jiehtedh gusnie jïh 

guktie dah njaelmesne dorjesuvvieh. Gosse tjoeje jïh bokstaave tjåanghkan 

bïejesuvvieh, maahta bokstaavebrigkah viehkiedïrreginie nuhtjedh. 

 

Learohke ij daarpesjh gaajhkh bokstaavh guarkedh juktie guarkedh mij lohkeme lea. 

Maahta jïjnjem lohkedh dej bokstaavigujmie learohke haalvoe, jïh maahta dejtie 

systeemen mietie tjåanghkan bïejedh dejtie baakojde mej bïjre learohke lea 

jueriedisnie. Maahta haalvemedomtesem eerjedh jis gellie ovnohkens bokstaavh 

åtnasuvvieh seamma tïjjen. Hijven bokstaaveraajroeh mejgujmie sjeahta gellie 

baakoeh åarjelsaemiengïelesne darjodh leah vuesiehtimmien gaavhtan   

a m g æ r j a a k t e  jallh s a m s t o v l e o n n e . 

 
Lohkijh mah leah jueriedisnie maehtieh dåeriesmoerh utnedh bokstaavenommem 

jïh gïeletjoejh joekehtidh. Vihkele dam maehtedh, dan åvteste båajhtoeh illedahke 

sjædta jis bokstaavenommigujmie låhka.  

Vuesiehtimmieh barkose juktie alfabeteles daajroem jïh fonologeles 
lohkemem nænnoestidh: 
 

Ektie åvtetjoeje: Nuhtjh guvvieh baakojste mah seamma bokstaavine aelkieh; bïjle, 

buste, balve, biejjie, stovle jnv. Learohke baakoeh gaavna mah seamma tjoejine 

aelkieh, akte jallh göökte baakoeh eah sjïehth. Mænngan learohke åådtje pryövedh 

gaajhkh tjoejh aktene jallh jieniebinie analyseeredh baakojste, jïh dle pryövoe dejtie 

sjyöhtehke baakojde gaavnedh bokstaaveskaavtegisnie jïh baakoem beaja 

(syntese). 

 

Ektie vokaaletjoeje: Såemies guvvieh baakojste ektie vokaaletjoejine buartan 

bïejesuvvieh. Maahta årrodh: balve, gajpe, dahpe, jnv. Learohke gaavna mij 

ektie daejnie baakojne. Mubpien aejkien maahta v.g. njieljie guvvieh buartan 

bïejedh gusnie akte baakoe ij sjïehth, jïh learohke edtja gaavnedh mij guvvide 

dïhte lea. Baakoeh maehtieh vuesiehtimmien gaavhtan årrodh: balve, gajpe, 

dahpe, båvne. 

 

Ektie ålkoetjoeje: Gaavnh guvvieh baakojste mah seamma bokstaavine galhkoeh 

jïh bïejh dejtie buartan. Baakoeh maehtieh årrodh skuvle, bovre, goerve, bïenje jnv. 

Prinsihph barkose maehtieh doh seamma årrodh mah joe leah neebnesovveme. 

Bïejh buartan aktem baakoem mij ij sjïehth: skuvle, bovre, goerve, bïenje, maana jnv. 

Gïetedallh baakojde guktie daerpies.  

 

Rijmebaakoeh: Barkoen tjïrrh rijmebaakoejgujmie learohke maahta daajroem 

sertiestimmien bïjre åadtjodh sisvegen jïh hammoen gaskem. Viehkine voestes 

tjoejem målsodh aktene baakosne, baakoe eevre jeatjah mïelem åådtje, 

vuesiehtimmien gaavhtan bïjle / sijle. Fonologeles dellie vaenie mij joekehtadta, men 

sisvegen mietie lea jïjnje. Maahta fonologeles voerkesvoetem jïh voerkesvoetem 

joekehtsen bïjre sisvegen jïh hammoen gaskem nænnoestidh, viehkine dan bijjelen 

ussjedadtedh. 

 

Bïejh guvvieh buartan, vuesiehtimmien gaavhtan måale, kåale,  jallh bovre, lovre, movre 

jnv. Learohke jeahta tjoejide baakosne måale jïh dejtie bokstaavebrigkajgujmie beaja. 

Vaeltieh båarhte gaajhkh bokstaavebrigkah jïh learohke baakoem kåale beaja. Barkoe 

jåarhka dej veeljeme baakoejgujmie goske learohke vuepteste doh göökte minngemes 

tjoejh leah seamma gaajhkine baakojne. Gosse lea dam vueptiestamme, learohke 

voerkes sjædta mannasinie baakoeh sinsitnine rijmadieh. 

 

Jåerhkieh stååkedimmiem rijmebaakoejgujmie viehkine voestes tjoejem rijmebaakosne 

båarhte vaeltedh, orre baakoem jiehtedh mij don voestes baakose rijmede. Learohke edtja 

dellie gaavnedh maam tjoejide mij voestegh båata dennie orre rijmebaakosne. Jåerhkieh 

daam barkoem bokstaavebrigkajgujmie jïh goltelimmine tjoejijste, guktie learohke jearsoe 

sov voerkesvoetesne sjædta, gosse baakoeh sinsitnine rijmadieh, dellie dan åvteste doh 

göökte minngemes tjoejh leah seamma dejnie sjyöhtehke baakojne (Frost 1998). Gosse  

voestes tjoejem molseme, dellie baakoe eevre orre sisvegem åådtjeme. Nuhtjh fantasijem 

jïh jeerehth laavenjasside. Guvviedåarjoe vadtasåvva dan guhkiem daerpies. Gosse 

baakojde tjoejigujmie jïh bokstaaveskaavtegisnie gïetedalleme, learohke maahta dejtie 

tjaeledh. Tjaelemeprosesse maahta viehkiehtidh learohken tjoeje-bokstaave-

voerkesvoetem nænnoestidh, jïh maahta hijven dåarjojne årrodh daan boelhken. 

 

 

Vuesiehtimmieh guktie maahta bokstaavedaajroem nænnoestidh 
 

Maahta daejnie barkedh viehkine: 

• Baakoeh gaavnedh mah seamma bokstaavine aelkieh. 

• Baakoeh darjodh aktede vihties bokstaaveste maam edtja lïeredh (Frost 
2003). 

• Guvviedåehkesne learohke maahta doh baakoeh gaavnedh mah aelkieh 
vihties bokstaavine maam learohke edtja lïeredh. mænngan maahta jienebh 
baakoeh gaavnedh mah seamma bokstaavine aelkieh. 

• Learohke åådtje pryövedh baakoeh darjodh aktede vihties bokstaaveste jallh 
bokstaavedåehkeste. Lohkehtæjja iktegisth dam daerpies dåarjoem vadta. 
Darjoeh spïelem gusnie aktegsbokstaavh – d, o jnv. Paehpereleahpah 
tjaalasuvvieh mejtie learohkh maehtieh lohkedh jïh mejstie pryövedh orre 
baakoeh darjodh. Baajh learohkem aktem kåarhtem sigkedh dehtie sjyöhtehke 
bokstaavehåajjeste jïh pryövedh baakoem darjodh dan kåarhten mietie maam 
sigki. Jis learohke ij buektehth baakoem illedh, dellie dam daerpies viehkiem jïh 
dåarjoem åådtje guktie maahta barkoem tjïrrehtidh, jïh kåarhtem vöölemes 
håajjese beaja vihth. Mænngan maahta barkoevuekiem nuhtjedh tjoejigujmie 
gusnie jienebh bokstaavh jïh jeatjah konsonaantedåehkieh. 

 

 
Saaht guktie learohke barkeminie alfabeteles daajroem jïh fonologeles 

voerkelimmiem nænnoestidh, learohkh aaj byöroeh bokstaavh jïh baakoeh tjaeledh. 

Tjaelemen tjïrrh aaj viehkiem åådtje fonologeles voerkelimmiem jïh jearsoesvoetem 

evtiedidh. 

 
Artikulatoriske dåarjoe: Gosse learohke stoerre gïeleldh tsagkesigujmie tjabreminie 

jïh ij guarkoeh mij gïeletjoeje lea, artikulatoriske dåarjoe maahta nuhteligs årrodh 

barkosne tjoeje – bokstaave-daajroem tseegkedh. Barkoe maahta bokstaaveleahpah 

våaroeminie utnedh, artikulatoriske dåarjojne ektine (vuartesjh Elkonin 1973, Frost 

2003, sæjroe 46-48). 

 
Baakoe laste vuesiehtimmine veeljesåvva. Dellie guvviem laste utnebe juktie visuelle jïh 
semantihkeles dåarjoem vedtedh: 
 
 
 
 

 

 d st  

1. 

Voestegh lohkehtæjja baakoem sïejhmelaakan jeahta jïh learohke seammalaakan. 

Mænngan learohke edtja baakoem soejme jiehtedh jïh tjïelke artikulasjovnine juktie 

voerkesvoetem åadtjodh guktie artikulasjovne jorkese fïerhten tjoejese, /l/ /a/s/t/e/.  

 

2. 

Vïjhte brigkah guvvien nualan bïejesuvvieh. Learohke baakoem soejme jeahta 

mearan lohkehtæjja brigkide tjuvtjede. Naemhtie jarkelimmieh guktie baakoe 

jeahtasåvva tjïelke dorjesåvva. Aajkoe daejnie barkojne lea learohke edtja voerkes 

sjïdtedh dejtie vïjhte artikulasjovnevuekide jïh guktie baakoe njaelmesne dorjesåvva. 

 

 

                                                               
 

 

3.  

Bokstaavebrigkah dej gåaroes brigkaj nualan bïejesuvvieh. Dellie learohke vuajna 
guktie artikulasjovne bokstaavigujmie sjeahta  

 

 

 

 

 

 

4. 

Juvnehtibie baakoem aaj tjaeledh juktie bokstaave – tjoejeektiedimmiem nænnoestidh. 

 

Alternatijve vuajnoeh gååvnesieh juktie tjoejesysteemem lïeredh. Akte 

vuesiehtimmie lea PAS-symbovlh (Piktografisk-Artikulatoriske Symboler), mij lea 

dovne kompensatoriske lohkemeviehkiedïrrege jïh alternatijve barkoevuekie juktie 

fonologeles jïh artikulatoriske voerkesvoetem evtiedidh (Kausrud 2005). 

 
Aajkoe jïh ulmie barkojne ij-alfabeteles lohkijidie lea dah edtjieh lïeredh fonologeles 
væhtah nuhtjedh lohkemeprosessesne jïh jåerhkedh seekere kontrolleereme 
baakoedamtijimmien vööste /seekere fonologeles lohkeme. 
  

 

 

 

 

 

 

 

 

 

 

 

 

l a s t e 

Detaljebarkoe kompensatoriske lohkijidie 

Daamtaj ektiedimmie gaskem ov-seekerevoete tjoejesynteesesne jïh ov-

seekerevoete bokstaavedaajrosne. Daate learohkedåehkie daarpesje tjoeje – 

bokstaavedaajroem jïh tjoejesynteesem nænnoestidh. Dah daamtaj daarpesjieh 

jïjnjem analysine jïh synteesine akte- jïh göökte lïhtsebaakojste barkedh. 

 

Råajvarimmie mij lea ij-alfabeteles lohkijidie, leah sjyöhtehke aaj learoehkidie mah 

fokusem dessieh goh kompensatoriske lohkijh, bielelen fonologeles lohkemem/ 

kontrolleereme baakoeavkodadimmiem haalvedh. Smaave teeksth aelhkie 

baakoejgujmie gusnie lohkehtæjja jïh learohke ektesne teekstide luhkieh jïh tjoejide 

baakojne analyseerieh viehkine bokstaavijste, maehtieh åtnasovvedh daejtie vihkeles 

maehtelesvoetide vejtiestidh. 

 
Silhuehth: Kompensatoriske lohkijh maaje dam voestes jallh doh voestes tjoejh 

baakojne luhkieh jïh doh jeatjah tjoejh moenedieh. Åtnoe silhuehtijste jïh 

bokstaavekåarhtijste maahta viehkiehtidh voerkesvoetem lissiehtidh gaajhki tjoeji 

bïjre baakosne. 

 
Lohkehtæjja bokstaavekåarhth guvvede mah silhuehtem vuesiehtieh fïerhtede 
bokstaaveste jïh abpe baakoste.  
 
Darjoeh silhuehth såemies baakojste. Nuhtjh vuesiehtimmien gaavhtan baakojde gærja, 
balve jïh gaase. Maahta aaj baakoem meatan vaeltedh mij ij dïsse sjïehth, 
vuesiehtimmien gaavhtan nejpie.  
 
Silhuehtelaavenjassine learohke åådtje tjoejeanalysine haarjanidh, seamma tïjjen goh 
silhuehte visuelle dåarjoem vadta. Daate learoehkasse viehkiem vadta elliesvoetem jïh 
bieliem ektiedidh, dovne visuellelaakan jïh tjoeji tjïrrh. Lohkehtæjja vuesehte guktie 
bokstaavh brigkaj sïjse bïejesuvvieh. 

 

Lohkehtæjja maahta aaj aktem bokstaavem dievhtedh, dagke dam voestes, jïh  

learohke dejtie jeatjah bokstaavide deavhta aktene vihties baakosne.  

 

Gosse learohke lea jearsoe guktie edtja dam darjodh, ajve silhuehtide såemies 

baakojde åådtje, jïh jïjtje baakojde deavhta. 

 

 

                                 
 

 

 

 

 

 

 



ERENOAMÁŠPEDAGOGALAŠ LOHKANOAHPAHUS - BAGADUS  © STATPED, 2026 45  

Akte jeatjah vuekie silhuehtelaavenjassh darjodh, lea rijmebaakoem våaroeminie 

utnedh jïh baajedh learohkem jienebh baakoeh gaavnedh mah rijmadieh. 

Aalkoevåarome maahta baakoe mov årrodh. Dïhte don voestes silhuehtese 

bïejesåvva, jïh dle ov dejnie minngebi silhuehti sïjse bïejesåvva jïh learohke gaavna 

maam siluehtide mij tjuara åtnasovvedh sijjeste m juktie mov, dov, sov åadtjodh. 

Jeatjah vuesiehtimmie lea voestes baakoe lea mijle, måale/kåale jïh dle learohke 

edtja dam reaktoe silhuehtem gaavnedh baakojde bïjle, fijle 

 

 
 

 

 
Kompensatoriske lohkijh daamtaj jïjnjem barkoem daarpesjieh baakoeh 

analyseeredh juktie seekere sjïdtedh fonologeles våaroemisnie, jïh aaj seekere 

sjïdtedh baakoej tjaelemevuekine. Akte vuesiehtimmie guktie maahta raajesinie 

barkedh juktie dovne tjoeje- jïh baakoestimmievoerkesvoetem nænnoestidh lea: 

 

 
 

 
Maahta daam laavenjassem nuhtjedh jieniebinie njieptjine lohkemeevtiedimmesne 

jïh gellielaakan, jearohke learohken lohkemenjieptjeste. Såemies aejkien 

lohkehtæjja raajesem låhka jïh tsagkesi bïjre raajesisnie soptseste. Jis daejnie 

åvtelhbodti barkeme, jïh edtja daajrojne årrodh maam aarebi lïereme, maahta 

learohkem birredh laavenjassine aelkedh. Mænngan byöroe iktesth illedahken bïjre 

ussjedadtedh learoehkinie ektine juktie dam dejtie haestiemidie voerkelidh mah 

ånnetji vielie tsåatskelesvoetem jïh gïetedimmiem daarpesjieh.  

 
Maahta aaj baakoeanalysine barkedh viehkine båarhte vaeltedh jallh tjoejh baakojne 
lissiehtidh daaroengïelesne. Maam bokstaavide tjoerem målsodh baakosne MOV juktie   

   

o v 

DOV, jallh SOV, jïh GOH, DOH  jnv. åadtjodh. Mij aajmene sjædta baakoste BAERNIE 
gosse båarhte vaaltam bokstaavem B, baakoste NAALOE gosse båarhte vaaltam N, 
baakoste KLAAHKA  gosse båarhte vaaltam KL jnv. Bokstaaveskaavtege lea åajvoeh 
dïrrege. 
 
 
Baakoelïhtsh: Akte jeatjah barkoevuekie juktie dam vihkeles baakoe-

avkodadimmiem nænnoestidh maahta årrodh baakoejgujmie manipuleeredh mah aaj 

maehtieh lïhtsine guhkebe baakosne årrodh. Nuhtjh konsonaantem-vokaalem - 

konsonaantem-vokaalem (KV-KV), v.g. GÆR-JA, GOV-SE jnv.  

 

Mænngan aalka lïhtsh nuhtjedh mah eah daarpesjh mïelem vedtedh oktegimse, jïh 

learohkh åadtjoeh lïeredh baakoejuekeme lïhtsenjieptjesne ij krööhkesth mejtie 

dïhte akte lïhtse mïelesisvegem åtna, jallh ij. Daate vihkeles barkoe dan åvteste 

ov-seekere lohkijh tjïelke struktuvrem jïh njoelkedassh daarpesjieh 

lïeremeboelhken jis edtjieh hijven strategijh lïeredh guhkies baakoeh avkodadidh. 

 
Maahta goerem naemhtie nuhtjedh: 

• Lohkehtæjja baakoebrigkide beatska  jïh buartan beaja (vuartesjh vuelielisnie). 

• Learohke brigkide öörnie göökte raajrojde, akte åvtelïhtsigujmie jïh akte 
gietjiejgujmie. (man gellie baakoeh mejgujmie edtja barkedh lea jearohke 
learohken haalvemenjieptjeste. 

• Learohkoe åvtelïhtsem jïh aktem gietjiem gaavna jïh dejtie ektede akten orre 
eensi baakose.  

• Baakoem låhka, maaje gellien aejkien. 

• Gosse gaajhkh brigkah åtnasovveme jïh baakojde lohkeme, learohke aaj 
maahta baakojde tjaeledh, goh teeksten mietie tjaeledh jallh goh diktaate, 
haalvemenjieptjien mietie. tjaelemen gaavhtan daajroe baakoej bïjre tjuara 
sjïerelaakan åtnasovvedh. 

   

 

   gær- -ja gov- -se 

las- -te sar- -ve 

sïr- -ve lop- -me 

gol- -me jåv- -le 

dåv- -na bïj- -le 

bov- -re bal- -ve 

 

 
Gosse learohke lea guarkeme mij lïhtse lea, maahta aktine raajesinie barkedh 

guktie vuesiehtimmie vuelielisnie vuesehte. Maahta raajesem analyseeredh jïh 

manipuleeredh dovne lïhtse,- baakoe- jïh raajesenjieptjesne. 

Lohkh raajesem: 

Maanah lopmesne stååkedieh daelvege. 

 

1.stavelse 2. stavelse 3. stavelse 

Maanah maa nah  

lopmesne lop me sne 

stååkedieh ståå ke dieh 
daelvege dael ve ge 

 

 

Darjoeh jienebh raajesh dej seamma baakoejgujmie, jïh lohkh raajesidie gellien aejkien 
goske learohke dejtie galkije låhka. 
 
Daelvege maanah lopmesne stååkedieh. Maanah lopmesne stååkedieh? 
 
 
Smaave baakoeh mah daamtaj åtnasuvvieh: Learohkh byöroeh dan varke 
gåarede åadtjodh lïeredh lohkedh dovne tjoejerïektes baakoeh mah daamtaj 
åtnasuvvieh jïh ij tjoejerïektes smaave baakoeh. Byöroeh ussjedadtedh stuerebe 
ektievoeti bijjeli jïh dej ij-tjoejerïektes lïhtsemöönsteri bijjeli, dan åvteste daate lea 
daajroe mij sæjhta nænnoestidh jïh aelhkebe darjodh dovne dam kontrolleereme 
baakoedamtijimmiem jïh ånnetji ånnetji aaj automatiseeremeprosessem 
nænnoestidh.  
 
Doh ij-tjoejerïektes smaave baakoeh åarjelsaemiengïelesne goh rööpses, åvteste, 
viskes, soptsestidh j.n.v, learohkh aareh lierieh, men learohkh mah 
lohkemeprosessine tjabreminie, tjuerieh ööhpehtimmiem åadtjodh daej smaave 
baakoej bïjre mah tjaalasuvvieh aktene vuekesne jïh jeahtasuvvieh jeatjahlaakan. 
Dah maehtieh voerkes sjïdtedh daan joekehtsen bïjre gosse baakoej bïjre 
soptseste. Mijjieh juvnehtibie barkoe dej ij-tjoejerïektes baakoej bïjre mah daamtaj 
åtnasuvvieh, naemhtie dorjesåvva:     

       

• Learohke baakoem tjïelke artikulasjovnine gåvla 

• Learohke baakoem vuajna: visuelle dåarjoe. 

• Learohke tjoejide jïjtje jeahta, dåarjojne jis daerpies: auditijve dåarjoe. 

• Learohke baakoem bokstaavigujmie beaja  (bokstaavebrigkah.  v i s k e s 

• Learohke baakoem låhka jïh tjaala. (viskes) 

• Lohkehtæjja iktesth dam daerpies dåarjoem vadta goske learohke lohkemem 
haalvoe. 

 
Haarjanimmieboelhken maahta viehkine årrodh dam sjyöhtehke baakoem teekstesne 

mïerhkesjidh juktie learohkem joekehtsen bïjre måjhtajehtedh  tjaelemevuekien jïh 

soptsestimmievuekien gaskem. 

 

 

 

 

 viskes 



48 SJÏEREPEDAGOGELES LOHKEMEÖÖHPEHTIMMIE - BÏHKEDIMMIE © STATPED, 2026  

Sïejhme baakoestimmiemöönsterh gelliej konsonaantigujmie ektesne:  

Maahta geervebe smaave baakoeh lohkedh mah göökte jallh golme konsonaantigujmie 

aelkieh goh plaerie, njuenie, kruana, treavhka, klaerie, skrovre, straejmie  jnv . goh 

guhkies baakoeh daamtaj målsomigujmie konsonaanti  jïh vokaali gaskem, 

vuesiehtimmien gaavhtan govse, sarve, bovre, tellefovne jnv. 

 

Learohkh byöroeh åehpies sjïdtedh sïejhme baakoestimmiemöönsterigujmie 

gïelesne, jïh barkoevuekieh mejtie aarebi nuhtjeme, maahta aaj aevhkine sjïdtedh 

gosse bokstaavekombinasjovnh jïh baakoestimmiemöönsterh geervebe sjidtieh. 

Maahta vuesiehtimmieh sæjrojne 41-45 aaj nuhtjedh baakoejgujmie mah gelliej 

konsonaantigujmie aelkieh, vuesiehtimmien gaavhtan dah mah aelkieh 

bokstaavigujmie kl-, tr-, bl-, fr-, st-, skr-, str- jïh fr- jïh jienebh. 

 

“Stemte” jïh “ustemte” konsonaanth: Viesjies fonologeles voerkesvoeten 

gaavhtan maahta geerve årrodh joekehtsem govledh gaskem «stemte jïh ustemte» 

konsonaanth goh k/g, p/b, t/d. Åtnoe guvvijste mah kontraastetjoejh vuesiehtieh, 

maehtieh dåarjojne årrodh learohkem voerkes darjodh dejtie njaelmiemotorihkeles 

joekehtsidie tjoeji gaskem. PAS aaj maahta hijven dåarjojne årrodh daase. 

  

Baakoeh hæhtadidh: Maahta kontrolleereme baakoedamtijimmiem aaj nænnoestidh 

viehkine learohke baakoeh hæhtede mah vihties bokstaavine jallh 

bokstaavekombinasjovnine aelkieh. Daate krïevenassh beaja åehpies baakoeh 

damtijidh, jïh dïsse aaj learohkh viehkiem daarpesjieh. Dagkerh laavenjassh maehtieh 

åtnasovvedh dejtie learoehkidie mah dovne kompensatoriske jïh automatiseereme 

lohkeminie tjabreminie, jïh laavenjassh åtnasuvvieh gosse lea sjyöhtehke aktine 

bokstaavine jallh bokstaavekombinasjovnine barkedh. Maahtah laavenjassh årrodh 

akte, göökte jallh golme sjyöhtehke bokstaavigujmie goh vuesiehtamme vuelielisnie:  

 

• Baakoeh mah aelkieh bokstaavine g maehtieh årrodh: Govse, goese, govhte, 
gærja, guelie, gierkie jnv 

• Baakoeh mah aelkieh bokstaavine s maehtieh årrodh: Saalje, soeve, seasa, 
sååle, soene jnv. 

• Baakoeh mah aelkieh bokstaavine kr maehtieh årrodh: kruana, krovhte, kråvna, 
kraevies, kraesie jnv 

• Baakoeh mah aelkieh bokstaavine sj maehtieh årrodh: Sjeakodh, sjovne, 
sjeavodh,  

• Baakoeh mah aelkieh bokstaavine tj maehtieh årrodh: tjohpe, tjoeje, tjuetie, 
tjahke, tjaktje,tjåktja, tjeara jnv. 

• Baakoeh mah aelkieh bokstaavine ts maehtieh årrodh: t sååbpe,  t soev tse ,  
t saekedh,  tsoed tse  j . n .v .  

• Baakoeh mah aelkieh bokstaavine nj maehtieh årrodh: njuenie, njuana, 
njaelmie, njieljie j.n.v. 

• Baakoeh mah aelkieh baakojne åvte aelkieh - maehtieh årrodh: åvtelisnie, 
åvtene, åvtebaakoeh, åvteguvvie, åvtebielie jnv. 

-  tjaala aktegsbokstaavh fïereguhtene kåarhtesne 
 

 

-  tjaala konsonaantem + vokaalem fïereguhtene kåarhtesne 
 

 

-  tjaala konsonaantedåehkieh fïereguhtene kåarhtesne 
 

 

-  tjaala konsonaantedåehkieh fïereguhtene kåarhtesne 
 
 
 

-  tjaala konsonaantedåehkieh fïereguhtene kåarhtesne 
 
 
 

-  tjaala konsonaantedåehkieh fïereguhtene kåarhtesne 
 
 
 

-  tjaala konsonaantedåehkieh fïereguhtene kåarhtesne 
 
 

 

-  tjaala voestes lïhtsem såemies baakojne kåarhtesne mah leah sjyöhtehke learoehkasse 
 

 

 
 

Praktihkeles ööhpehtimmievuesiehtimmieh kompensatoriske 

lohkijidie 
 

Vuesiehtimmieh mah golme learohki ïedtjesuerkieh våaroeminie utnieh. Maahta daam 
barkoevuekiem nuhtjedh gaajhkide golme vuesiehtimmide 

 

• Ïedtji bïjre soptseste mah daejtie learoehkidie leah bïjlh, gööleme jïh 
juelkietjengkere.    

• Learohkh dïsse guvviedieh 

• Lohkehtæjja jïh learohke  raajesidie darjoeh.   

• Lohkehtæjja dejtie tjaala. 

• Lohkehtæjja raajesidie låhka , jïh learohke jïh lohkehtæjja dejtie luhkieh.  

• Learohke åådtje raajesidie 1. linjesne tjaeledh 

• Lohkehtæjja baakojde raajesinie tjaala sinsitnien nualan. 

• Analysine jïh synteesine aktelïhtsebaakojste barka  

• Gïetedallemen mænngan learohke baakojde låhka öörnegen mietie. 

• Aarhkem geabra, baakojde låhka jïh learohke dejtie tjaala. 

• Lohkehtæjja baakojde raajesinie sinsitneste beatska jïh learohke åådtje 
raajesidie tjåanghkan bïejedh vihth.  

• Darjoeh aaj gyhtjelassh baakojste. 

• Learohke teekstem låhka goske galkije låhka. 

• Minngemes learohke maahta raajesidie tjaeledh diktaaten mietie 2. linjesne. 
 
 
 

åvte- 

sj- 

kr- 

g- 

s 

tj- 

ts- 

nj- 

1. vuesiehtimmie 

 

Piere bïjlem åtna 
 

Jeatjah teeksten mietie tjaeledh  1. _______________________________ 
        

                   Goh diktaate  2.___________________________________ 
 

Dïhte orre bïjle 
 

Jeatjah teeksten mietie tjaeledh  1. _______________________________ 
        

                   Goh diktaate  2.___________________________________ 
 

Dïhte plaave 
 

Jeatjah teeksten mietie tjaeledh  1. _______________________________ 
        

                   Goh diktaate  2.___________________________________ 
 
 

Gïetedallh baakojde: lohkh tjoeji mietie, lohkh baakojde goske learohke maahta 

dejtie dåarjoen namhtah lohkedh, gïebrh aarhkem jïh baajh learohkem baakojde 

tjaeledh diktaaten mietie. 

Piere 
åtna 
orre 
dïhte 
bïjle 
aktem 
plaave 

 
Raajesenossemespïele: Bietskieh raajesidie jïh “nossedh” dejtie tjåanghkan 

vihth. Darjoeh dan mænngan jienebh raajesh mah mïelem vedtieh, dejstie 

seamma baakojste. 
 

Piere aktem bïjlem åtna 

 

dïhte lea plaave 

 

dïhte lea orre 

 
 

 

 
 

 
 ? ? 

2. vuesiehtimmie  
 

 

     Ealla vïnhtsem åtna 
 

Jeatjah teeksten mietie tjaeledh  1. _______________________________ 
        

                   Goh diktaate  2.___________________________________ 
 

 

Dïhte lyjhkoe gööledh 
 

Jeatjah teeksten mietie tjaeledh  1. _______________________________ 
        

                   Goh diktaate  2.___________________________________ 
 

 

Daan biejjien raavram åadtjoeji 
 

Jeatjah teeksten mietie tjaeledh  1. _______________________________ 
        

                   Goh diktaate  2.___________________________________ 
 

Tjidtjie dam voessji 
 

Jeatjah teeksten mietie tjaeledh  1. _______________________________ 
        

                   Goh diktaate  2.___________________________________ 

 

 

Gïetedallh baakojde: lohkh tjoeji mietie, lohkh baakojde goske learohke maahta 

dejtie dåarjoen namhtah lohkedh, gïebrh aarhkem jïh baajh learohkem baakojde 

tjaeledh diktaaten mietie. 

 
 

  raavram   
tjidtjie  
dam  
daan  
biejjien  
Ealla  
gööli  
voessji 

Juekieh baakojde lïhtside jïh brigkebaakosth dejtie: 

 
lyjhkoe gööledh voessji 

 

 
 
 

Raajesenossemespïele. Bietskieh raajesidie jïh “nossedh” dejtie tjåanghkan vihth. 
Darjoeh dan mænngan raajesh dejstie seamma baakojste 

 

Ealla(n) lea vïnhtse 

 

dïhte lyjhkoe gööledh 

 

daan biejjien raavram åadtjoeji 

 

tjidtjie dam voessji 

 

 
 

 
 

 
 

 
  ? ? ? 

 

 

 

 

 

 

 

 

 

 

 

-sji  

-ledh göö- 

-koe  

3. vuesiehtimmie 

 

     Mijjieh edtjebe juelkie-tjengkerem tjïektjedh. 
 

Jeatjah teeksten mietie tjaeledh  1. _______________________________ 
        

                   Goh diktaate  2.___________________________________ 
 

Mijjieh edtjebe Snåasen vööste tjïektjedh. 
 

Jeatjah teeksten mietie tjaeledh  1. _______________________________ 
        

                   Goh diktaate  2.___________________________________ 
 

Vïenhtem edtjebe vitnedh. 
 

Jeatjah teeksten mietie tjaeledh  1. _______________________________ 
        

                   Goh diktaate  2.___________________________________ 
 

 

Gïetedallh baakojde: Lohkh tjoeji mietie, nuhtjh laavenjassh sæjrojne 41 jïh 43, 

lohkh baakojde ikth vielie, gïebrh maaje aarhkem, jïh baajh learohkem baakojde 

tjaeledh diktaaten mietie. 

 
 

  edtjebe 
mijjieh,  
Snåasen 
vööste 
dah  
leah 
men 
vïenhtem 
sïjhtebe 

 
 

Juekieh baakojde lïhtsi mietie jïh brigkebaakosth dejtie: 

  

 

 spïe  -ledh 

  -tjeng-ke-re 

  -nedh 

Edtjebe   mijjieh Snåasen vööste dah leah men vïenhtem sïjhtem spealadidh 

juelkietjeengkerem vitnebe 

 

Raajesenossemespïele. Bietskieh raajesidie jïh “nossedh” dejtie tjåanghkan vihth. 

Darjoeh dan mænngan jienebh raajesh dejstie seamma baakojste. 

 

 

mijjieh edtjebe juelkietjengkerem spealadidh 

 

mijjieh edtjebe Snåasen vööste spealadidh 

 

 

 

 
 

 
 

 
 ? ? ? 

 
 
 
 
 
 
 
 
 
 
 
 
 
 
 
 
 
 
 
 

 

manne vïenhtem mijjieh vitnebe 

Detaljebarkoe ij-automatihkeles lohkiji muhteste 

Learohkh ij automatihkeles lohkeminie soejmetje jïh veelelaakan luhkieh. Dah 

jåerhkieh goh kontrollereme baakoedamtijh jïh automatiseeremeprosesse ij aelkieh. 

Fåantoe maahta årrodh våarome lohkemasse lea ov-seekere. Akte aarvehtse lea aaj 

akte learohkedåehkie gaertjieldihkie mojhtesekapasiteetem åtna, jïh daate maahta 

fåantojne årrodh man åvteste automatiseereme fååtese. Learohkh mah tsagkesh 

åadtjoeh lohkemem automatiseeredh gellie repetisjovnh daarpesjieh, jïh daarpesjieh 

hijven strategijh dovne avkodadimmien jïh daajroevejtiestimmien bïjre lïeredh. 

Baakoelïhtsh lohkedh jïh maehtedh baakoeh juekedh morfeemi mietie sæjhta 

nuhteligs lohkemestrategijh årrodh daejtie learoehkidie. Jeenjesh maehtieh åenehks 

baakoeh lohkedh automasjovnine, men tjabreminie guhkies baakoejgujmie. 

 

Automasjovne iktemierien prosesse mij edtja sjugniehtovvedh dehtie raejeste doh 

voestes tjoejh tjåanghkan geasalguvvieh smaave tjoejerïektes baakojde. Gosse 

automasjovne ij sjugniehtovvh, learohkh maehtieh orre aalkovem lohkeminie 

daarpesjidh. Dellie maahta sjyöhtehke årrodh veelelaakan lïhtsigujmie barkedh jïh 

brigkebaakoestimmiem nuhtjedh. 

 

Lïhtselohkeme 

Byöroe barkoem lïhtsigujmie veelelaakan lïeredh, dan åvteste lïhtselohkeme maahta 

ortografeles lohkemem / elliesbaakoelohkemem vedtedh.Doh jeenjemes lohkijh 

lïhtside vielie jïh vaenebe nuhtjieh bielelen dïsse ussjedidh gosse orre, ovnohkens jïh 

geerve baakoeh åadtjoeh, mejtie edtjieh lohkedh jallh tjaeledh. Seekere årrodh guktie 

edtja lïhtside nuhtjedh sæjhta lohkememaehtelesvoetem nænnoestidh jïh 

guhkiebasse gaajhkide learoehkidie evtiedidh, men joekoen dejtie mah 

automasjovnine tjabreminie. Akte aelkije voerkelimmie lïhtselohkemistie 

råajvarimmine neebnesovvi kompensatoriske lohkijidie. Ov-seekere lohkijh 

automasjovnetsagkesigujmie tjïelke struktuvrem jïh njoelkedassh daarpesjieh jis 

edtjieh lïeredh guhkies baakoeh lohkedh. 

 

Njoelkedassh lïhtsejuekiemasse 

Learohkh byöroeh aelhkie njoelkedassh lïhtsejuekiemasse lïeredh. Gosse edtja 
baakoeh lïhtsi mietie juekedh, sïejhmemes naemhtie dorjesåvva: 

 

1. Jis göökte konsonaanth göökte vokaali gaskem, vokaalh edtjieh fïereguhten 
konsonaantem utnedh: 

ij-je    bïj-le       las-te          veel-jedh 

 

2. Jis akte konsonaante göökte vokaali gaskem dellie dïhte minngemes konsonaante 
minngemes vokaalese / lïhtsese jåhta: 

   maa-na      bae-nie    vea-so-je  

3. Jis -h- baakoen sisnie dïhte vokaalem åvtene dåerede 

låh-ka     luh-pie      luh-kie      loh-keh-tæj-ja  

   

4. Gosse akte j vokaalen jïh jeatjah konsonaanten gaskem, dellie j edtja vokaalem 
dåeriedidh  

          sïej-pe               sjïj-le.   

 

 

Juekieh baakoeh lïhtsi mietie learohkigujmie goske dah leah seekere guktie 
njoelkedassh leah, jïh guktie edtjieh dejtie nuhtjedh. 

 

Ååredæjja 

Eejehtimmie 

Ryöjnesjæjja 

haesteme 

 

 

Gosse learohkh edtjieh lïeredh baakoeh lïhtsine juekedh, maahta naemhtie barkedh: 
  

Bïejh gaskem bokstaavi gaskem gosse baakoem tjaala: 
 

l o h k e h t æ j j a 
 

 

Bïejh rööpses sïevem vokaali nualan: 

L o h k e h t æ j j a 
 

 

Bïejh sïevem fïerhten lïhtsen gaskem: 
 

l o h -k e h- t æ j- j a 

 
Learohke baakojde kleehpie jïh jeahta tjïelke lïhtsigujmie. Learohken haalveme muana 
man veele byöroe lïhtside gïetedalledh. Såemies learohkh njoelkedassh 
lïhtsejuekiemasse jïh voerkelimmiem lïhtsijste daarpesjieh viehkine dejtie tjïelkelaakan 
jiehtedh, jïh vuesiehtimmien gaavhtan dejtie kleehpedh. Learohkh dysleksijine aaj 
daamtaj daarpesjieh baakojde brigkebaakoestidh ihke maehtelesvoete edtja 
dabranidh, jïh guktie maahta dam praktihkeles nuhtjedh. 

 

Learohkh mah ov-seekere don fonologeles våaroemasse, jïh aaj tsagkesh utnieh 
analysine jïh synteesine, byöroeh veele ööhpehtimmiem åadtjodh barkosne 
brigkebaakoestimmine. 

Brigkebaakoestimmie 

Gosse brigkebaakoste dellie lïhtside leahpine /brigkine tjaala. Destie nomme 

brigkebaakoestimmie. Gosse automasjovneprosesse lea sööjmes jïh fonologeles 

våarome ov-seekere, maahta dam brigkebaakoestimmiem tjïrrh nænnoestidh, 

barkoevuekie mij aaj dam voestegas lohkememaehtelesvoetem nænnoste. Gosse 

brigkebaakoste dellie aktegsbaakoeh analyseerie, dovne visuellelaakan jïh 

auditijvelaakan. Daesnie tjoeje- bokstaavedaajroe, tjoejeviedteme, lïhtselohkeme jïh 

tjaeleme nænnoesåbpoe sjidtieh aktene jïh seamma barkoeprosessesne. 

 

Barkoe lea jieniebinie njieptjine. Voestegh visuelle analysem jïh syntesem vuesehte, 

dan mænngan auditijvem analysem jïh syntesem. Lohkehtæjja prosessem dorje 

learohken åvteste goske learohke jïjtje maahta dam darjodh, men daerpies dåarjojne 

lohkehtæjjeste. Mænngan gosse edtja jeatjah jïh orre baakoeh lïhtsine juekedh, 

learohke åådtje oktemierien pryövedh jïh lohkehtæjja dåarjoem vadta gosse daerpies. 

Lohkehtæjja edtja gaajhkh bielieprosessh vuesiehtidh jïh maehtelesvoete ånnetji 

ånnetji sertiesåvva learoehkasse.  

 

Iktegisth daerpies dåarjojne goske learohke prosessem jïjtjeraarehke haalvoe jïh lea 

internaliseereme. 

 

Daate barkoevuekie maahta hijven alternatijvine årrodh gosse learohken aalteren jïh 

geervevoeten gaavhtan lea daerpies vihkeles lohkememaehtelesvoetigujmie 

jeatjahlaakan barkedh goh voestes jïh mubpene klaassesne. Barkoe edtja learohken 

daajroem baakoej tjoejestruktuvresne jïh tjaelemevuekesne nænnoestidh, jïh 

dïrreginie årrodh maehtedh ovnohkens jïh geerve baakoeh analyseeredh. 

 

 

Visuelle analyse jïh syntese bokstaave- jïh lïhtsenjieptjesne 

 

Baakoem tjaala stoerre tjaelemestoeredahkine: 
 

loh-  -keh-   -tæj- -ja 

 

1. Lohkh tjoeji mietie jïh giesieh tjoejide tjåanghkan voestes lïhtsesne. Lohkh voestes 
lïhtsem tjoejedimmien namhtah. 

2. Lohkh tjoejide jïh giesieh tjåanghkan mubpiem lïhtsem. Lohkh voestes jïh mubpiem 
lïhtsem tjoejedimmien namhtah. 

3. Lohkh tjoejide jïh giesieh tjåanghkan gåalmedem lïhtsem. Lohkh voestes, mubpiem 
jïh gåalmedem lïhtsem tjoejedimmien namhtah. 

4. Lohkh tjoejide jïh giesieh tjåanghkan njealjedem lïhtsem. Mïnnh bååstede jïh lohkh 
gaajhkh lïhtsh tjoejedimmien namhtah. 

5. Daelie abpe baakojne visuellelaakan barkeme tjoejedimmine jïh lïhtselohkeminie. 

6. Lohkehtæjja lïhtsebrigkide beatska jïh mijjieh auditijve analysese jåerhkebe. 

Auditijve analyse jïh syntese bokstaave- jïh lïhtsenjieptjesne 

 

loh- -keh -tæj- -ja 

-keh -tæj- 

-tæj- 

-ja 

-ja 

-ja 
 

 

 

 

1. Dïhte visuelle dåarjoe ånnetji ånnetji båarhte vaaltasåvva viehkine leahpide 
lïhtsigujmie gåpmode bïejedh, akti akti. 

2. Learohke tjuara tjoejide jïjtje gaavnedh viehkine lïhtsem soejmelaakan artikuleeredh. 
3. Learohke tjoejide låhka jïh akti akti lïhtsem tjåanghkan geasa – daerpies dåarjojne. 

Goh vielie dåarjoe prosessesne, maahta treblieh bïejedh brigki duakan juktie 
vuesiehtidh man gellie tjoejh mah leah lïhtsesne. 

4. Gosse baakojne visuellelaakan jïh auditijvelaakan barkeme dïhte diktaatine 
tjaalasåvva. 

 

 

Lahtestimmie brigkebaakoestæmman: Ij edtjh dejnie veele jïh eensi 

brigkebaakoestimmine fer guhkiem gïehtelidh. Dïhte edtja viehkine årrodh geajnosne 

væjkele sjïdtedh baakoeh avkodadidh, lïhtsigujmie lohkedh, jïh geerve baakoeh 

veelelaakan analyseeredh guktie maahta dejtie dovne reaktoelaakan lohkedh jïh 

tjaeledh. Lohkehtæjja tjuara iktemierien vuarjasjidh man jïjnjem viehkiem jïh 

dåarjoem learohke daarpesje ihke barkoevuekie edtja automatiseereme sjïdtedh jïh 

guktie maahta dam jïjtjeraarehke nuhtjedh lohkeme- jïh tjaelemebarkosne. 

 

 

Goere mij maahta viehkiehtidh lissiehtamme voerkesvoetem vedtedh 
lïhtsi bïjre 

Viehkine ovmessie goerijste maahta lïhtsevoerkesvoetine joekehtslaakan barkedh. 

Mijjieh dam darjobe ihke learohkh edtjieh veele sjïdtedh sijjen baakoeanalysesne. 

Maahta goerem vuelielisnie aareh nuhtjedh lïeremeboelhkesne. Voestegh maahta 

goerem nuhtjedh baakoejgujmie mej göökte lïhtsh, men ånnetji ånnetji goerem 

vijrede guktie baakoeh feerhmie jienebi lïhtsigujmie. 

Barkoe lïhtsigujmie: 
 

Tjaelieh baakoeh 
teeksteste göökte 
lïhtsigujmie 

 

Tjaelieh lïhtside fïereguhtene kolonnesne 

njieljie njiel- -jie 

dovne dov- -ne 
   

Åssjalommese veedtjesovveme daestie: Sørensen (1986): 

Arbeidsbog, Helhetslesing på mellomtrinnet. Gyldendal. 

 

 

Learohkh ij automatiseereme lohkememaehtelesvoetine daamtaj 

moenedimmiestrategijem nuhtjieh gosse lohkeminie jïh viehkiem daarpesjieh veele 

analysem baakojste haarjanidh. Maahta dam darjodh ovmessie baakoeanalysegoeri 

tjïrrh. Barkoe lïhtsigujmie ij ajve lïhtsevoerkesvoetem lissehth, men aaj viehkehte 

veele baakoeanalysem vedtedh mij reaktatjaelemem nænnoste. 

 

Daennie goeresne aktem vihties baakoelåhkoem tjaala, jïh lïhtside juaka viehkine 1. 

lïhtsem 1. kolonnesne tjaeledh jïh 2. lïhtsem 2. kolonnesne jnv. 

 

 

Tjaelieh 
baakoeh 
teeksteste 

Tjaelieh baakoej lïhtsh 

 1. lïhtse  

  

  

  2. lïhtse   

govledh  gov- -ledh 

vuejedh  vue- -jedh 

ijje  ij- -je 3. lïhtse  

almetje  al- -me-  -tje 

    4.lïhtse 

appelsijne  ap-  -pel-  -sij-  -ne 

     

     

 

Aalkoegoere lea daesnie: Frost (1986): Lærerveiledning Helhetslesing på 

mellomtrinnet, Gyldendal 

Maahta goerem, gusnie akte- jïh jienebelïhtsebaakoeh gidteren sïjse beaja, nuhtjedh 

gosse learoehkidie viehkiehtidh baakoeh analyseeredh seekeråbpoe  jïh 

veelebelaakan. Gåabph dejtie beaja lea jearohke vokaali jïh konsonaanti öörnegistie 

baakosne. Juktie dam buektiehtidh learohke tjuara aktem veele analysem baakoste 

tjïrrehtidh dovne tjoeje- jïh lïhtsenjieptjesne. Daate sæjhta voerkesvoetem baakoen 

tjoejestruktuvren bïjre nænnoestidh. Dan guhkiem daerpies dïhte geerve almetje 

byöroe tsåatskelesvoetem stuvredh. Laavenjasse nåhtoeaarvoem åtna jalhts eah 

gaajhkh baakoeh goeren sisnie sjiehtieh. Analyse baakoste, barkoeprosesse, mij lea 

vihkele. 

 

 

Lïhtsejuekeme gidteremöönsterisnie: 

Baakoeh aktine jallh jienebi lïhtsigujmie 

Baakoeh aktine 
lïhtsine jïh unnemes 
golme 
bokstaavigujmie 

Baakoeh   lïhtsigujmie jïh unnemes 
  bokstaavigujmie 

1 mov 6 bovre 
2 dov 7 skrovre 
3 jïh 8 
4 9 
5 10 

  

  

 k k k V

o 
. 

 O 

 

 

k k k  k v k k k V
o 
. 

o 

k k V 

E 
. 

e 

k v k k v k 

1   m v   6    B V R     

2   d v   7  s k r v r     

3       8           

4       9           

5       10           

                  

                  

 

Aalkoegoere lea daesnie:  Sørensen (1986): Arbeijdsbog. 

Helhetslæsing på mellomtrinnet. Gyldendal. 

Nossemesoptsese 

Gosse edtja automasjovneprosessem nænnoestidh dellie nossemesoptsesh akte 

barkoevuekie maam maahta nuhtjedh, men nossemesoptsesh maehtieh aaj 

aevhkine kompensatoriske lohkijidie årrodh, dan åvteste dïhte maahta 

avkodadimmiem veelebe darjodh.  

 

Barkoe nossemesoptsesigujmie maahta voerkesvoetem dovne tjoeji jïh lïhtsi bïjre 

nænnoestidh. Gosse nossemesoptsesem veedtjemediktaatine nuhtjie, 

lïhtsevoerkesvoete eantan veaksahkåbpoe sjædta. 

 

 

Barkoevuekie nossemesoptsesasse 

• teekste mij ij fer guhkie, learohke daerpies dåarjone  låhka 

• learohke vokaalide gaavna jïh dejtie mïerhkesje. 

• lïhtside mïerhkesje, vuartesjh baakoem lohkehtæjja sæjroe 56. 

• teekstem låhka leavlojne lïhtside. 

• gosse teekstine barkeme, dellie dam svïegkesasse beaja.  

• lohkehtæjja teekstem lïhtsebrigkide tjaaleme, mejtie olkese beatska.  

• lïhtsebrigkide buartan beaja 

• learohke brigkide kolonnide veesmie. Voestes lïhtsem gårroehbealan beaja, dan 

mænngan gaskoelïhtsh, aktelïhtsebaakoeh jïh gietjielïhtsh. Væhtah (punktume, 

komma, gihtjemevæhta) sjïere kolonnese beaja 

• learohke teeksteste, maam svïegkesasse bïejeme, aktem sekvensem dan 

veelelaakan låhka guktie lïhtside måjhta 

• Edtja dan mænngan sekvensem vihth bæjjese bigkedh viehkine lïhtsebrigkijste. 

Learohke bååstede vaadtsa jïh teekstem vihth gïehtjede jis daerpies. Pryövh 

learohkem skreejrehtidh ij jienebh baakoeh meatan vaeltedh goh maahta mujhtedh. 

Seamma tïjjen byöroe madtjeldehtedh ij fer vaenie baakoeh meatan vaeltedh, men 

teekstem maam veeljeme meatan vaeltedh veelelaakan lohkedh.  

• gosse abpe teekstem bæjjese bigkeme lïhtsebrigkijste, dam ikth vielie låhka. 

• detaljebarkoe edtja learoehkasse stuerebe daajroem baakoebigkemisnie vedtedh jïh 

dan gaavhtan aaj bueriedamme lohkemedaajroem jïh lohkememaehtelesvoetem. 

Guktie daate lea lyhkesamme maahta vuejnedh jis learohkem birrie lïhtside 

tjuvtjiedidh mearan lohkeminie (tjuvtjiedimmielohkeme). 

• MINNGEMES LEAROHKE MAAHTA NOSSEMESOPTSESEM veedtjeme-diktaatine 

TJAELEDH. Daate sæjhta jiehtedh dihte   

• aktem sekvensem hijvenlaakan låhka jïh jeatjah buartan vaadtsa jïh dam tjaala. Dïhte 

fysiske sertiestimmie edtja viehkine årrodh mujhtedh maam edtja tjaeledh. Ij edtjh 

ååpsen aelhkie årrodh bååstede vaedtsedh jïh teekstesne gïehtjedh. Jis learohke 

tjuara orre sekvensem veedtjedh byöroe dam madtjeldehtedh dam dan veelelaakan 

lïeredh guktie abpe sekvensem måjhta (Frost 1992 s. 30 jallh Frost 1998 s. 133-134). 

 

 

 



62 SJÏEREPEDAGOGELES LOHKEMEÖÖHPEHTIMMIE - BÏHKEDIMMIE © STATPED, 2026  

 

Lohkeme jïh tjaeleme sinsitniem baajnehtieh. Lohkeme lea meatan tjaelemem evtiedidh, 

jïh tjaeleme meatan lohkemem evtiedidh. Elliesvoete ööhpehtimmietsiehkesne muana 

mejtie edtja nossemesoptsesem veedtjemediktaatine nuhtjedh. 

 

 

Nossemespïelen vuesiehtimmie: 

 
 

Maadtresurssh leah guelieh, bovtsh, skåajjh, sjædtoeh, jalkadahkh jïh 
mineraalh goh ruevtieh, gullieh jallh sïlph, jallh ålja jïh gasseh.  
 

Maadt- -re- -surssh leah   

gue- -lieh bov- -tsh skåaj- -jh 

sjædt- -oeh jal- -ka- -dahkh  

jïh mi- -ne- -raalh goh ruev- 

-tieh gul- -lieh jallh sïl- -ph 

jallh ål- -ja jïh gas- -seh. 

Teekste veedtjesovveme daestie: Mijjieh daebpene, seabredhmaahtoe jïh geografije 3 
(Eatnemenresurssh) 

 

 

Jienebh silhuehtelaavenjassh: Silhuehtelaavenjassh  maehtieh aaj nuhteligs 

årrodh gosse learohke dåarjoem daarpesje geerve baakoestimmiemöönsterh 

lïeredh. Dam maahta nuhtjedh komplekse baakoej muhteste gusnie göökte 

bokstaavh orre tjoejem darjoeh, baakoeh mah eah govloes bokstaavh utnieh, jallh 

gosse jeatjah komplekse bokstaavekombinasjovnh geerve njieptjesne. Lohkehtæjja 

silhuehth baakojste dorje åvtelhbodti. Silhuehth vuelielisnie vuesiehtimmien 

gaavhtan sjiehtieh baakojde njielje, njulhtjedh, dueljie, bieljie. 

Vuesiehtimmie guktie åtnasåvva: 

• Tjaelieh njieljie baakoeh.  

• Guvvedh silhuehth baakojde. 

• Lohkehtæjja aktem baakojste låhka. 

• learohke don silhuehtese tjuvtjede man sïjse baakoe sjeahta.  

• learohke baakoem tjaala dåarjojne silhuehteste. 

• lohkehtæjja silhuehtem gaptja. 

• learohke baakoem tjaala bielelen silhuehtem vuejnedh.  

• learohke gïhtjede baakoe lea reaktoelaakan tjaalasovveme. 

 

 

Morfeemebarkoe 

Gosse gïeleldh voerkesvoetem jïh lohkememaehtelesvoetem akten vihties njeaptjan 

jakseme jïh learohke lïhtselohkemem haalvoe, byöroe daajroem morfologeles 

prinsihpen bïjre åadtjodh, mij lea baakoeh juekedh mïelen mietie. Dïhte daajroe 

baakoej byjjes bigkemen bïjre, - morfeemi bïjre, baakoej roehtsi bïjre, 

sojjehtimmiehammoeh, åvtelïhtsh jïh gietjieh. 

 

Maehtebe vuesiehtimmien gaavhtan baakoem baeniedåaktere naemhtie juekedh: 

baeniedååktere. Baeniedåaktere lea tjåanghkan bïejesovveme göökte roehtsijste jïh 

sojjehtimmiegietjeste mij soptseste daate lea jienebi bokstaavigujmie, men ij man 

gellie. Lohkehtæjjah jïh learohke maehtieh noereme baakoeh gaavnedh, 

vuesiehtimmien gaavhtan biejjieprællah, lopmegåetie, giesielaante, jïh pryövedh 

daejtie unnebe baakojde juekedh, jallh dah maehtieh aktegsbaakoeh gaavnedh 

teekstesne mejgujmie gåarede noereme baakoeh darjodh. Baakojne skole skuvle 

maehtebe darjodh skuvle-gåetie, skuvle-tæjmoe, skuvle-beapmoe, skuvle-geajnoe, 

skuvle-busse, skuvle-barkoe.   Såemies aejkien akte dejstie sojjehtimmiehammojste 

maahta learohken tsåatskelesvoetem gåaskodh.  

 

Aelkije barkoe morfeemigujmie, baakoeh baakosne: 

Nuhtjh baakoeh ohtje gåhkojne jïh barkede stååkedihks dan gellie baakoeh 

gaavnedh goh gåarede fïerhtene baakosne. 

 

Tjaelieh baakojde. Man gellie baakoeh gaavnh daejnie baakojne: 

V.g. Klaahka - aahka 

 
Man gellie baakoeh gaavnh daejnie baakojne: 

GASKEBIEJJIE 

SKUVLETÏJJE 

TJELMIE 

RAAJROE 

Vielie barkoe morfeemigujmie 
 

• VEELJH ROEHTSEMORFEEMEM TEEKSTESNE jïh BAAJH LEAROHKEM noereme BAAKOEH 
GAAVNEDH DAN  

sjyöhtehke roehtsemorfeemen mietie. Roehtsemorfeemine stovle 

maehtebe darjodh: biejjiestovle, lïegkedimmiestovle, tjyökenstovle, 

kontovrestovle,  

• MAAHTA LEAROEHKIDIE VOERKELIDH BAAKOEJ SOJJEHTIMMIEGIETJIEJ BÏJRE 

GOSSE LEAH RIEJRIES DAM DAEJREDH, 

goh: stov-lem, stov-lh, stov-lide, stov-len  

• MAAHTA LEAROEHKIDIE ÅVTELÏHTSIDE VOERKELIDH BAAKOJNE mah aelkieh 

lïhtsine åvte jallh ov. Dah åvtelïhtsem veeljieh jïh jeatjah baakoeh gaevnieh 

mah seamma åvtelïhtsine aelkieh, vuesiehtimmien gaavhtan: ov-vååjnoes. 

• Maahta seammalaakan gietjiejgujmie darjodh. Learohke baakoeh gietjine -me 
gaavna  
 

Mænngan maahta aktem dejstie baakojste veeljedh jïh learohke åådtje jienebh 
baakoeh hæhtadidh seamma gietjine, vuesiehtimmien gaavhtan: loh-ke-me, vue-je-
me, njulh-tje-me, tjae-le-me. 

 

Jallh mïeline man akt namhtah:   Gåetehts, maanehts, baenehts, beapmohts 

 

Byöroe learohki teeksth våaroeminie utnedh gosse dam raeriestamme 
barkoevuekiem nuhtjie. Men maahta daajroem aaj struktuvren sïjse bïejedh goh 
daennie vuesiehtimmesne. 

Jaevrie+steeblegh = jaevriesteeblegh 

 

 
 

 
 

 

 
blåbær = blå + bær skuvlevoesse = skuvle-voesse 

Gellie ammes baakoeh mijjen gïelesne. Gosse learohke maadthmïelem bielijste 

guarkeme daejnie baakojne, dellie maahta aelhkebe sjïdtedh baakojde dovne 

guarkedh jïh tjaeledh. Baakoetjïelkestimmie jïh daajehtsedefinisjovnh leah dan 

åvteste vihkeles abpe morfeemebarkosne. Goerehth mejtie learohken leah aarebi 

dååjrehtimmieh baakojne, jïh mah dååjrehtimmieh. Gaavnh jienebh vuesiehtimmieh 

guktie dam sjyöhtehke baakoem nuhtjie. Baajh learohkem maaje soptsestidh jïh 

tjaeledh baakoej mïelem. 

 

Grammatihke 

Gosse learohkh gïeleldh riejries, dellie maahta fokusem bïejedh baakoeklaassi  jïh 

vielie byjjes grammatihkelïerehtimmien vööste.  Aelkieh substantijvigujmie jïh 

verbigujmie. Lïerehth dan mænngan  learoehkidie baakoeklaassi jïh 

sojjehtimmiehammoej bïjre. Lïerehth jeatjah baakoeklaassi bïjre gosse sjyöhtehke, 

men learohkh edtjieh baakoej funksjovnem gïelesne guarkedh åvtelen fokusem 

beaja grammatihkese jïh byjjes systeemese. Vaenie nåhtoe maehtedh baakoeh 

sojjehtidh jis eah daejrieh guktie edtjieh baakojde nuhtjedh. Dïhte funksjonelle 

goerkese byöroeh stïeresne årrodh åvtelen baakojde byjjes goeren sïjse beaja. 

 

Nommebaakoeh (substantijvh) 

 

AKTENTAALE 

Ismeres hammoe Vihties hammoe 

GELLIENTAALE 

Ismeres hammoe Vihties hammoe 

skole skolen skoler skolene 
skuvle skuvle skuvlh skuvlh 

    

    

    

    

 

 
Dahkoebaakoeh (verbh) 

 

Infinitijve Daelie (presense) Åvtetje aejkie 
(preteritume) 

lese leser leste 
lohkedh  låhka lohki 

Raajesehammoedimmie 

Learohkh lohkemetsagkesigujmie daamtaj tjabreminie raajesh hammoedidh, dovne 

njaalmeldh jïh tjaaleldh. Maaje ij dam vueptesth åvtelen såemies tïjje vaaseme, dan 

åvteste voestegh tsagkesh baakoeavkodadimmine jarngesne.  

 

Byöroe learoehkidie ööhpehtidh jïh bïhkedidh guktie vuepteste guktie maahta 

gïelem fleksijbelelaakan nuhtjedh. Byöroe ööhpehtidh guktie såemies baakoeh 

iemielaakan ektesne govlesuvvieh sekvensine, vuesiehtimmien gaavhtan: Jirreden 

edtjebe ålkone mïnnedh. Goerkese guktie baakoeh leah vïedteldihkie sekvensine jïh 

guktie raajese lea tjåanghkan bïejesovveme unnebe seksvensijste, sæjhta barkoem 

nænnoestidh jïh raajesehammoedimmiem aelhkebe darjodh.  

 

Gosse baakoej sijjiem raajesinie molse, dellie learohkh voerkes sjidtieh såemies 

baakoeh ektiedimmiem gaskemsh utnieh goh sekvensh stuerebe elliesvoetesne. 

Maahta raajesemanipuleereminie gellielaakan barkedh. Vuesiehtimmesne sæjrosne 

47 aktem barkoevuekiem vuesiehtibie mij dovne lïhtsebaakoeh jïh 

raajesevoerkesvoetem nænnoste. Gosse raajesem jarkelamme syntaksine låhka, 

learohkh noerhkesuvvieh lissiehtamme detaljedaajroem  iktedidh lissiehtamme 

gïeleldh haalveminie. Dellie maehtieh doh joekehts raajesh teekstesne buerebe 

intonasjovnine jïh stuerebe goerkesisnie lohkedh.  

 

Doh smaave baakoeh vihkeles funksjovnem teekstesne utnieh. Konjunksjovnh 

åtnasuvvieh gosse raajesh soptsesinie tjåanghkan bïejedh, jïh sisnjelds 

ektiedimmiem teekstesne sjugniedidh. Jeatjah aejkien pronovmenh nuhtjie mij 

baakose vuesehte maam teekstesne aarebi nuhtjeme, vuesiehtimmien gaavhtan 

“dïhte”.  

 

 

Mubpesth lohkedh detaljeboelhken 

Learohke gie tjabreminie automasjovnine lohkedh, byöroe gellie teeksth reaktoe 

njieptjesne lohkedh. Teekstine, mejtie edtjieh gellien aejkien lohkedh, learohke edtja 

medtie 95 % baakojste haalvedh. Gosse daagkerh teeksth gaavnedh maahta 

baajedh learohkem aktem sæjroem medtie 200 baakoejgujmie lohkedh (vuartesjh 

vuelielisnie). Jis learohke lea jueriedisnie jieniebidie goh vïjhte baakoeh, dellie 

teekste fer geerve. Glaser & Searfoss (1988) dam gåhtjoeh « The «fist full of words» 

rule, - tjarme dïeve baakojste»-njoelkedasse, aaj «vïjhte-soerme-njoelkedasse» jallh 

«tjarmepryöve» gohtjesåvva. Daate praktihkeles «vuekie» maam learohkh maehtieh 

jïjtjh nuhtjedh.  

 

Gosse learohke teekstem gellien aejkien låhka, drïekte jïh seekerevoete læssanieh. 

Seamma tïjjen learohke ij sïjhth væjkalåbpoe sjïdtedh mænngan teekstem vielie goh 

5 aejkieh lohkeme. Mijjen dååjrehtimmien mietie lohkemeviesjies learohkh daamtaj 

fer geerve teeksth haarjanieh. 

Akte seapan fåantoe man åvteste learohke ij buektehth lohkemem automatiseeredh 

maahta årrodh satne leah jueriedisnie don fonologeles våaroemasse. Dan åvteste 

tjuara dam vuarjasjidh. 

 

 

” Tjarme dïeve baakojste” 

(aaj gohtjesovveme vïjhte-soermenjoelkedasse jallh tjarmepryöve) (frijje Glazer & 
Searfossen mietie, 1988) 

 
 

Jiehtieh learoehkasse: 

Veeljh gærjam 

Steerh dov gïetem gaajhki vïjhte soermigujmie rïekte bæjjese. Lohkh aktem sæjroem 

Fïerhten aejkien datne akten baakose båatah maam ih maehtieh, dellie aktem 
soermem våålese vaaltah. 

Jis gaajhkh soermh leah våålese mearan sæjroem lohkh, dov lea «tjarme dïeve 
baakojste». 

Pryövh göökte-golme sæjroeh vielie lohkedh. 

Jis “tjarmem dïeve baakojste” daelie aaj åadtjoeh, dellie gærja fer geerve. 

 
 

Lahtestimmie 

Daelie ovmessie barkoevuekieh buakteme mah learoehkidie viehkiehtieh baakoeh 

varke jïh seekerelaakan damtijidh viehkine dovne lïhtsijste jïh morfologeles 

strategijijstie. Daah daerpies eaktoeh hijven lohkemegoerkesasse jïh fleksijbele 

lohkemestrategijidie. Juktie vielie daajroem åadtjodh guktie maahta  baakoeh 

automasjovnine damtijidh jïh hijven galkije lohkemem åadtjodh, juvnehtibie 

Klinkenberg 2005. 

III. boelhke. 
Barkoe elliesvoetine. Iktedimmie jïh automasjovne 

 

Edtja teekstem mubpesth lohkedh III. boelhkesne. Mearan goerkese jïh 

meatanlohkeme teeksteste jarngesne I. boelhken, dellie jïjtjeraarehke jïh galkije 

lohkeme jarngesne daan boelhken. Daelie sæjhta vuejnedh mejtie learohke dåarjojne 

lohkehtæjjeste jallh dåarjoen namhtah, haalvoe dam maam lïeri detaljeboelhken.  

 

II. boelhken detaljigujmie barki mejtie learohke daarpesji haalvemenjieptjien mietie, 

jallh eventuelle sveehkemh lohkemisnie. II. boelhken detaljebarkoe edtja viehkiehtidh 

guktie lohkemen kvaliteete buerebe III. boelhken. Dellie vååjnesasse båata mejtie 

learohke strategijh jïh maehtelesvoeth nuhtjie mejgujmie II. boelhken barkeme, guktie 

seekeråbpoe jïh vielie galkije låhka. Dam aaj buerkeste goh iktedimmie dan åvteste 

lohkemeteknihke edtja hijven goerkeseprosessigujmie ektine juhtedh. 

 

Gosse learohke teekstem lohkehtæjjese låhka, byöroeh lohkemen bijjelen 

ussjedadtedh. Maam buerebelaakan III. boelhken lohki goh I. boelhken? 

Mannasinie? Mij annje geerve? Dagke mannasinie? Gellie learohkh mah leah 

viesjies lohkijh vaenie daajroem jïjtsh lohkemen bïjre utnieh, jïh daate stoerre ov-

seekerevoetem sjugnede lokemeprosessese.  

 

Mearan learohke låhka lohkehtæjja learohkem voerkele dan 

lohkememaehtelesvoeten bïjre jïh guktie II. boelhken detaljebarkoe maahta 

seekereåbpoe lohkemem vedtedh III. boelhken. Gosse lohkehtæjja learohkem 

viehkehte buerebelaakan jïjtse lohkeminie åahpene, learohke daajroem åådtje dovne 

jijtse haalvemen bïjre jïh mah haestemh dan. Jis edtja lohkemem vejtiestidh dellie 

daate maahta viehkiehtidh guktie dïhte stoerre, daerpies barkoevaajnoe aelhkebe 

sjædta.  

 

Mubpesth lohkedh lea joekoen vihkele jis edtja baakoem automasjovnine lohkedh.  

Seekere jïh soejme lohkeme sæjhta gosse mubpesth låhka seekere jïh varke 

lohkemem vedtedh, - automatiseereme lohkeme. Teekstem mubpesth lohkedh, 

mejnie jïjnjem barkeme sæjhta lohkememaehtelesvoetem nænnoestidh jis teekstem 

learohken lohkemenjeaptjan sjïehtedamme, jïh lea dej lohkemeteknihkeles 

detaljigujmie barkeme guktie learohke daam daajroem jïjtse daajrose dorjeme. 

Barkoevuekien gaavhtan jiene jienebh baakoeh autmatiseereme sjidtieh, 

lohkememaehtelesvoete nænnoesåbpoe sjædta jïh lohkeme aelhkebe galka. 

Learohkh ahkedh vielie goerkesem teeksten sisvegistie åadtjoeh jïh dan åvteste 

jienebh baakoeh reaktoelaakan luhkieh, jïh eah seamma jïjnjem moenedh.  

 

Learohkh byöroeh teeksth mejtie edtjieh mubpesth jïh frijje lohkedh medtie 95 % 

haalvedh jis edtjieh galkije lohkedh. Daate sæjhta jiehtedh jis teeksten leah medtie 

100 baakoeh dellie learohke edtja dam haalvedh jïh dåeriesmoerh jeenjemes vïjhte 

baakoejgujmie utnedh. Vuartesjh Tjarmem dïeve baakojste sæjroe 68. Såemies  

aejkien maahta vååjnedh goh teekste mejnie barkeme fer geerve orreme, jïh barkoe 

II. boelhken dan åvteste vaenie jallh ij naan effektem åtneme. Dellie daerpies 

learoehkinie dan bïjre soptsestidh, goerehtidh mij lij fer geerve jïh maam akt dejnie 

darjodh. 

 

Dïhte veele lohkemeööhpehtimmie golme boelhkine gaajhkh biehkieh krööhkeste 

mah byöroeh meatan årrodh hijven lohkemelïerehtimmesne. Edtja maehtelesvoeth 

lïeredh jïh automatiseeredh, men iktesth funksjonelle lïeremeprosessem 

våaroeminie utnedh gusnie goerkese jïh ussjedadteme byjjes haarjanimmien 

åvtelen båetieh. Mubpesth lohkedh III. boelhken lea ojhte dïhte haarjanimmie mij lea 

daerpies jis edtja orre maehtelesvoeth lohkemisnie jïh tjaeliemisnie 

automatiseeredh, jïh jis edtja aelhkie jaksoes maehtelesvoetine sjïdtedh. Mearan 

goerkese jïh meatan årrodh teekstem lohkedh lij jarngesne II. boelhken dellie 

maehtedh jïjtjeraarehke jïh galkije lohkedh lea jarngesne III. boelhken. 

 

 

 

Såemies ööhpehtimmieteeksth faagegærjijste 
gaskedaltesisnie 

Sïjhtebe daelie såemies ööhpehtimmieteeksth åehpiedehtedh mejtie lea learoehkidie 

gaskedaltesisnie nuhtjedh, gïeh eah leah automatiseereme lohkemem åådtjeme. 

Gaajhkesh lohkeminie tjabrin, jïh lohkememaehtelesvoete lij jeereldihkie. Muvhth lin 

aaj fonologeles ov-seekere jïh moenedimmiestrategijh nuhtjin. Dah lin aaj ov-seekere 

guktie edtjin baakoeh tjaeledh. Gaajhkesh tjoerin individuelle sjïehtedimmieh utnedh. 

Tjoerin daamtajommes teekstem stueriedidh jïh gåhkoem linjaj gaskem gemtebe 

darjodh. 

 

Doh jeenjemes vuesiehtimmieh libie barkoste Elliesvoetelohkeminie lohkemekuvsjine 

veedtjeme, gusnie ööhpehtimmieboelhkh åajvahkommes lin göökte tæjmoeh 

iktemearan. Teekstide libie ovmessie klaassedaltesistie veedtjeme jïh dan gaavhtan 

learoehkidie sjiehtieh mej joekehts lohkememaehtelesvoeth. Byöroe teeksth jïh 

detaljebarkoem aaj fïerhten ööhpehtimmieboelhkese sjïehtedidh.  

 

 

 

1. Learohkevuesiehtimmie 

I. boelhke I: Barkoe elliesvoetine 

Tjïelkestimmie barkose II. boelhken. Buerkiestimmie barkoste I. Boelhken. 

 
Aalkoeåålmege lea åålmege mij guhkiem muvhtene dajvesne orreme jïh gïeh 
maahtoem jïh daajroem evtiedamme guktie dennie dajvesne bïerkenidh jïh 
veasodh. Abpe eatnamisnie ovmessie aalkoeåålmegh gååvnesieh. 

  
Teekste lea daestie: Mijjieh daebpene-Seabredhmaahtoe jïh geografije 3. 

II. Boelhke: Barkoe detaljigujmie 

Tjïelkestimmie barkose I.boelhkesne. Buerkiestimmie barkoste II. boelhkesne. 

Vuesiehtimmieh detaljebarkose barkojne. 

 
Daesnie såemies sjyöhtehke laavenjassh mah maehtieh seekerevoetem 
baakoelohkemisnie lissiehtidh. 

 

1. Juekieh daah baakoeh lïhtside: 

Aalkoeåålmege dajvesne orreme guhkiem 

 
2. Brigkebaakosth baakojde: 

 

 

 

3. Lohkh baakojde. Gïebrh aarhkem, tjaelieh baakojde diktaaten mietie: 

ovmessie   

aalkoeåålmegh   

abpe     

eatnamisnie  

gååvnesieh 

 
 

III. boelhken: Barkoe elliesvoetine. Iktedimmie jïh automatiseereme  

Daan boelhken jïjtjeraarehke jïh galkije lohkeme jarngesne. Daelie sæjhta vuejnedh 

mejtie learohke haalvoe dam maam detaljeboelhken lïereme. Jis lohkeme ij leah 

jorkesamme I. boelhkeste III. boelhkese, laavenjasse fer geerve orreme. 

 

 

 

 

Aal -koe- -åål me ge -daj- 

ve-    -sne or-       -re -me    guh 

-kie -   -m 

a) 

2. learohkevuesiehtimmie 

I. boelhke: Barkoe elliesvoetine 

Tjïelkestimmie barkose I. boelhkesne. Tjïelkestimmie barkoste I. Boelhken. 

 

Guktie maehtiejibie eatnemendyöreldahkem heerredidh jïh staeriedidh? 

Maehtiejibie voejhkelidh jïjtjemh åtnoem unniedidh. Ibie fïerhten asken daarpesjh 
orre gaarvoeh åestedh, ibie gænnah daarpesjh orre daatamaskijnem jïh 
barkoetelefovnem fïerhten jaepien gænnah åestedh. Maehtiejibie vaarjoeh, 
gærjah, jïh jeatjah aath voelpigujmie lotnedidh.  
 

Teekste veedtjesovveme daestie: Mijjieh daebpene- Siebredahkemaahtoe & geografije 1 

 

 

II. boelhke: Barkoe detaljigujmie 

Tjïelkestimmie barkose II. boelhken. Tjïelkestimmie barkoste II. Boelhken. 

Vuesiehtimmieh detaljebarkose barkojne. 

 

Daesnie såemies sjyöhtehke laavenjassh mah maehtieh lissiehtamme seekerevoetem 

baakoelohkemisnie vedtedh. Dïhte fonologeles våarome naa hijven, men 

automasjovne fååtesi. 

 

 

1. Juekieh daejtie baakojde lïhtside: 
 
gaarvoeh voelpigujmie  

 

 
2. Brigkebaakosth baakojde: 

 

 

 

Voel- -pi -guj- -mie 

 

 

 

 

 

 

 

 

 

 

 

 

-voeh  

3.  Gaavnh baakoeh baakosne: 
  
Daatamaasjina _________________ 
 
barkoetellefovne _________________ 
 
gaarvoeh _________________ 

 

 
4. Barkh daej baakoejgujmie: Baakoediktaate: 

 

gærja           _________________ 
 
v a a r j o e  _________________ 
 
unniedidh   _________________ 
 
å e s t e d h   _________________ 

 
 
 

5. Darjoeh raajesh daej baakoejgujmie: 
Maehtiejibie voejhkelidh jïjtjemem åtnoem unniedidh 

 

 

 

 

 

 

 

 

6. Raajesenossemespïele 
 

 

 
Maehtiejibie 

 

 
voejhkelidh 

 
jïjtjemem 

 
åtnoem 

unniedidh 

 

 
 

 
 ? 

 

Maehtiejibie voejhkelidh jïjtjem åtnoem unniedidh?

III. boelhke Barkoe elliesvoetine. Iktedimmie jïh automasjovne 

Daan boelhken jïjtjeraarehke jïh galkije lohkeme jarngesne. Daelie sæjhta vuejnedh 

mejtie learohke haalvoe dam maam detaljeboelhken lïereme. Jis lohkeme ij leah 

jorkesamme I.boelhkeste II. boelhkese, laavenjasse fer geerve orreme. 

 

 

Råajvarimmieh seassoeh lohkijidie 

Seassoeh lohkijh leah lohkijh mah joekehts njieptjine lohkemeevtiedimmesne leah 

dåeriesmoerh åtneme doh voestegas lohkememaehtelesvoeth tseegkedh jïh eah 

lohkemem automatiseereme. Muvhti seassoeh lohkiji luvnie doh 

vihkielommeslohkemestrategijh maehtieh annje ov-seekere årrodh. Byöroe dan 

åvteste vuarjasjidh mejtie tjoejevïedteldimmiem haalvoeh, mejtie maehtieh 

lïhtsigujmie lohkedh, mejtie maehtieh noereme baakoeh mïelen mietie juekedh, jïh 

mejtie dej lea daajroe komplekse baakoestimmiemöönsteri bïjre. Veanhtede doh 

learohkh mah seassoeh lohkijh gohtjesuvvieh daam daajroem utnieh, men jis 

maehtelesvoeth ov-seekere, våarome lohkemasse ov-seekere sjædta, jïh lohkeme 

dan åvteste ij automatiseereme sjïdth.  

 

Lohkememaehtelesvoete maam veanhtede gaske- jïh noeredaltesisnie, sæjhta 

krïevije årrodh don seassoeh lohkijasse. Seassoeh lohkijh leah daamtajommes naan 

strategijh vejtiestamme lïeremen gaavhtan, men eah leah seamma njieptjesne 

gænnah goh meatanlearohkh. Learohkh dan åvteste lïerehtimmiem daarpesjieh 

hijven strategiji bïjre, guktie maehtieh daajroem jïh lohkemegoerkesem vejtiestidh. 

Dah aaj daarpesjieh lïeredh guktie maehtieh lohkemem nuhtjedh, mij jeerehte mejtie 

edtjieh plaerieh, ruvtetabellh, romaanh jallh daajroetjaalegh lohkedh. Learohkh mej 

gïele, lohkeme- jïh tjaelemetsagkesh veele ööhpehtimmiem baakoej jïh daajehtsi 

bïjre daarpesjieh. Tjïelkesth vuesiehtimmien gaavhtan learoehkidie bijjiedaajehtse lea 

tjåenghkies daajehtse gellide vueliedaajehtsidie. Baakoe muerjie lea vuesiehtimmien 

gaavhtan bijjiedaajehtse baakojde eepla, druvva, abpelsijne, plomme, banaane jnv, 

Bijjiedaajehtse gåetienkreeke maahta vueliedaajehtsh åadtjodh goh govse, sïrve, 

gaajhtse, snurkie, hierkie, bïenje, gaahtoe. Baakoe kreeke lea vihth bijjiedaajehtse 

dovne gåetienkreekide jïh jeatjah såarhts kreekide. 

 

Byöroe aaj antonymigujmie barkedh (baakoeh mah leah båastoeh baakojste, v.g. 

stoerre jïh onne, åenehks jïh guhkies), synonymh  (baakoeh mah seamma mïelem 

utnieh, v.g. baakoegærja jïh leksikovne, skïemtjebïjle jïh ambulanse: jïh homonymh 

(mah seammalaakan govloe jallh/jïh seammalaakan tjaalasuvvieh, men mah joekehts 

mïelem utnieh, v.g. bïssedh/bissedh). Ööhpehtimmie guktie edtja lïeremestrategijh 

nuhtjedh edtja meatan årrodh abpe lohkemelïerehtimmesne. Naemhtie maahta 

jiehtedh hijven lohkemestrategijh jïh lïeremestrategijh loevtsæjresne 

lohkemeprosessesne. Learohke mij tjabreminie lohkememaehtelesvoetem 

vejtiestidh, sæjhta aaj daamtajommes ööhpehtimmiem daarpesjidh guktie edtja 

maehtedh lohkemem nuhtjedh daajroem jïh bïevnesh vejtiestidh. (Mijjieh 

bijjieguvviem dorjeme sjyöhtehke lidteratuvren bijjelen lïeremestrategiji bïjre). 

Såemies ööhpehtimmieteeksth faagegærjijste noeredaltesisnie 
Ööhpehtimmieteeksth mejtie daelie åehpiedehtebe lea dorjesovveme 

lohkemekuvsjese noeredaltesisnie, learoehkidie mah seassoeh lohkijh. Learohkh 

aaj «raejkieh» utnin sijjen lohkemevåaroemisnie, vuesiehtimmien gaavhtan ov-

seekerevoete guktie lïhtsejuekemem funksjonellelaakan nuhtjedh. Gellie baakoeh lin 

automatiseereme, men eah gaajhkh. Maahta learoehkidie seassoeh gåhtjodh. Dah 

jïjnjem lohkemistie automatiseereme, men lin ov-seekere lohkijh viertiestamme 

lohkemekrïevenassigujmie klaassedaltesisnie. 

 

1. Learohkevuesiehtimmie 

I. Boelhke I: Barkoe elliesvoetine 

Tjïelkestimmie barkose I. boelhken. Tjïelkestimmie barkoevuekeste I.boelhken. 

 

Nöörjen saemiedigkie  

Nöörjen saemiedigkie jaepien 1989 tseegkesovvi, jïh lea Nöörjen saemiej 
gïeleguedtije orgaane. Saemiedigkien maadtoe lea Saemienlaake § 1-2, gusnie 
tjåådtje: “Saemien åålmegen lea jïjtse rïjhkevijries orgaane, mïsse saemieh leah 
saemien åålmegistie veeljesovveme.” Saemiedægkan 39 saadtalmetjh 
veeljesuvvieh, gïeh abpe rïjhkeste båetieh.  
 

Teekste veedtjesovveme daestie: Mijjieh daebpene- Seabredhmaahtoe jïh geografije 2. 
 

 

 

 
II. boelhke: Barkoe detaljigujmie 

Tjïelkestimmie barkose II. boelhken. Tjïelkestimmie barkoevuekeste II. boelhken. 
Vuesiehtimmieh detaljebarkose barkoevuekine. 

 

Daesnie laavenjassh åehpiedehtebe mah maehtieh learohki vihkielommes 
seekerevoetem baakoelohkemisnie vedtedh. 
 
 
 

1. Juekieh daah baakoeh lïhtsine: 
 
Saemiedigkie Nöörjen tseegkesovvi 

 

 

 

 

 

 

 

 

 

 

 



76 SJÏEREPEDAGOGELES LOHKEMEÖÖHPEHTIMMIE - BÏHKEDIMMIE © STATPED, 2026  

c) 

b) 

2. Brigkebaakosth baakojde: 
 

Sae- mie- -digk- -ie 
 

 

Åål- -me- -ge 

 

 

Gïe- -le- -guedt- -ije- 
 
 
 

3. Gaavnh baakoeh baakosne: 
 

Rïjhkevijries  
saemienlaake  
gïeleguedtije  

 
 
 
 

4. Darjoeh raajesh (raajesenossemespïele): 
 

Saemien åålmegen lea jïjtse rïjhkevijries orgaane. 
 
 
 

Baakoeh raajesenossemespïelese: 
 

saemien åålmegen lea jïjtse rïjhkevijries orgaane 

 

 
 
 
 
 
 

III. boelhke Barkoe elliesvoetine. Iktedimmie jïh automasjovne 

Daan boelhken jïjtjeraarehke jïh galkije lohkeme jarngesne. Daelie sæjhta vuejnedh 

mejtie learohke haalvoe dam maam detaljeboelhken lïeri. Jis lohkeme ij leah 

jorkesamme I. boelhkeste III. boelhkese,  laavenjasse fer geerve orreme. 

 

 

2. Learohkevuesiehtimmie 

I.Boelhke: Barkoe elliesvoetine 

Tjïelkestimmie barkose I. boelhken. Tjïelkestimmie barkoevuekeste I. Boelhken. 

 
 

 
 

 
 

 
 ? ? 

Veasoeh jïh årrome 

Tråante/ Trondheim lea Åarjel-Trööndelagen stööremes staare. Debpene jienebe 

bielie fylhken åålmegistie årroeminie. Tråantesne universiteete, teatere jïh 

museumh. Jeenjemes damtoes bigkeme lea Nidarosdomen. Aejlies Olave lea 

juvleme gusnie Nidarosdomen daelie. 

 

Almetjh Åarjel-Trööndelagesne vuemine jielieh jïh aaj sååline. Tråantesne 

universiteete, teatere jïh museumh. Fylhken åarjelluvlene lea Plassje-doedtere. 

Plaassje-doedtere aaj damtoes åarjelsaemien dajvine. Debpene båatsoe akte 

jieledevuekie. 

 
Teekste veedtjesovveme daestie: Mijjieh daebpene 1 -Siebredahkemaahtoe jïh geografije (5-7 
daltesidie). 

 

 

 

II. boelhke: Barkoe detaljigujmie 

Tjïelkestimmie barkose II. boelhken. Tjïelkestimmie barkoevuekeste II. boelhken. 

Vuesiehtimmieh detaljebarkose barkoevuekine. 

 

Laavenjassh II. boelhken edtjieh veelebe baakoelohkemem vedtedh dan åvteste 

learohke lij jïjnjem moenedamme. 

 

 

1. Juekieh daah baakoeh lïhtside. 

Tråante/ Trondheim lea Åarjel-Trööndelagen stööremes staare. 

 
2. Daesnie raajese nossemesoptsesasse dorjesovveme, nuhtjh dam aaj. 

 
 

       

       

 

Tråante/ Trondheim lea Åarjel-Trööndelagen stööremes staare. 
 
 

3. Bïejh baakojde gidtere-aarhki sïjse 
  Bïejh daah vïjhte baakoeh aktelïhtsebaakoej nualan: 
 

  damtoes lea jeenjemes bigkeme  Nidarosdomen 

                              Bïejh daah vïjhte njieljie  baakoeh jienebelïhtsebaakoej nualan: 
 

debpene båatsoe akte jieledevuekie 
 
 
 

III. boelhke: Barkoe elliesvoetine. Iktedimmie jïh automatiseereme 

Daan boelhken jïjtjeraarehke jïh galkije lohkeme jarngesne. Daelie sæjhta 

vuejnedh mejtie learohke haalvoe dam maam detaljeboelhken lïeri. Jis lohkeme ij 

leah jorkesamme I. boelhkeste III. boelhkese, laavenjasse fer geerve orreme. 

Tjaeleme 

Lohkeme jïh tjaeleme leah prosessh mah leah slïektesne, jïh sinsitniem 

nænnoestieh. Dennie aareh tjaelemegïeleevtiedimmesne dellie stååketjaeleme 

dïhte mij lohkemem skreejrehte (Hagtvet 2004).  Mænngan lohkeme jïh tjaeleme 

sinsitniem fïereguhten aejkien dåarjoeh. Gosse edtja alfabeteles daajroem 

tseegkedh, learohkh byöroeh tjaeledh juktie tjoeje-bokstaave-ektiedimmiem 

nænnoestidh, jïh ånnetji ånnetji tjaeleme aaj vihkele jis edtja maehtedh fonologeles 

jearsoesvoetem tseegkedh. 

 

Tsiehkie lohkeme- jïh tjaelemeevtiedimmien gaskem  (Frith 1985) 

lohkedh tjaeledh 

 
logografeles 

 
 

 
logografeles 

alfabeteles 

 
 
 

 
alfabeteles 

ortografeles 

 
 
 
 

ortografeles 

 
Tjaeledh teeksten mietie aaj learoehkidie viehkehte tjoejem jïh bokstaavem 

tjåanghkan bïejedh jïh ånnetji ånnetji voerkes sjïdtedh mij baakoe, raajese jïh 

soptsese. 

 
Diktaate jïh veedtjemediktaate: Gosse fokusem bïejeme teeksten unnemes 

biehkide, dellie sjyöhtehke teekstem jallh bielieh teeksteste nuhtjedh goh diktaate 

jallh veedtjemediktaate gosse orresistie tjaeledh. Daate sjyöhtehke mejtie teekstem 

gïetedalleme goh nossemesoptsese jallh jeatjahlaakan. Baajh learohkem dovne 

govledh – vuejnedh – jiehtedh – jïh baakojde tjaeledh, jïh voerkelh dejtie fonemide 

(tjoeje) jïh grafemide (bokstaave), lïhtsh, morfeemide jïh syntaksese, dan mietie 

mïsse sjyöhtehke leavloem bïejedh. 

 
Gyhtjelassh jïh vaestiedassh maehtieh åtnasovvedh dovne njaalmeldh jïh 

tjaaleldh. Learohkh edtjieh lïeredh guktie gyhtjelassh vaestiedidh. Dah aaj nåhtoem 

utnieh gyhtjelassh teekstese darjodh dan åvteste dïhte dejtie viehkehte teekstem 

eadtjohkelaakan nuhtjedh. Seapan aaj sæjhta dejtie viehkiehtidh teekstem 

buerebelaakan mujhtedh. 

 

Frijje tjaeleme: Jeenjemes learohkh mej lohkeme- jïh tjaelemetsagkesh jïjnjem 

dåarjoem tjaelemebarkosne daarpesjieh. Naakenh aaj tjaelemeviehkiem åenebe jallh  

guhkebe boelhkine daarpesjieh. Maaje sijhtieh jïjnjem soptsestidh, men dïhte 

teknihkeles lohkeme- jïh tjaelememaehtelesvoete gaertjede maam buektiehtieh. 

Jeatjebh tjaelemem haalvoeh, men dej lea vaenie soptsestidh. Dah jïjnjem  dåarjoem 

daarpesjieh soptsesem sjugniedidh. Ånnetji ånnetji byöroeh aaj lïeredh guktie 

soptsesem tseegkedh, aalkoven, åejviebielien jïh galhkuven bïjre, jïh guktie 

konjunksjovnh jïh pronovmenh gïelesne åtnasuvvieh. Tjaeliemisnie maahta barkedh 

guktie learohkh jïjtsh evtiedimmiem vuejnieh. Lohkehtæjjan råålla lea joekoen vihkele. 

(vielie lohkedh, vuartesjh Bråten 1994). 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



ERENOAMÁŠPEDAGOGALAŠ LOHKANOAHPAHUS - BAGADUS  © STATPED, 2026 81  

6.Loggem tjaeledh 

Jïjnje ööhpehtimmietæjmosne heannede. Ij leah aelhkie gaajhkem mujhtedh, jïh dan 

åvteste maahta vyörtegs daajroem jïjtse ööhpehtimmien bïjre, jïh learohki lïeremen 

bïjre dassedh. Dam maahta uvtedh jis loggem tjaala. Dovne lohkehtæjja jïh learohke 

byöroeh loggem tjaeledh. 

 

 

Lohkehtæjjan logge 

Lohkehtæjja maahta tjaeledh dan bïjre maam soejkesjamme jïh dorjeme. 

Lohkehtæjjan loggesne edtja bïevnesh learohken bïjre årrodh, jïh gåessie 

barkoem dorjeme. Daastebaakoejgujmie maahta darjomi bïjre tjaeledh mejtie 

båetije barkoeboelhken prioriteeredh. Byöroe lohkemen, 

soptsestimmien/tjaelemen jïh baakoestimmien/reaktatjaelemen gaskem 

joekehtidh. Lohkehtæjja maahta loggegærjam sov baalte utnedh, jïh 

åenehkslaakan iktemearan tjaeledh ööhpehtimmietæjmoen. Maahta aaj dååjresi 

bïjre tjaeledh ööhpehtimmietsiehkesne. Gosse loggem tjaala, dle vihkeles jïh 

praktihkeles detaljh minngiebasse spåårh mah jeatjah gaavhtan gaarvanamme 

(Inglar 1997). Aaj vihkele spååredh dam maam ij veanhtadamme, - jïh dan bïjre 

ussjedidh. Dellie dïhte mij heannadamme maahta jïjtse daajrojne sjïdtedh, mestie 

nåhtoem åtna mænngan. 

 

Maahta aaj vihkele årrodh tjaeledh guktie domti heannadimmiej bïjre, mejtie 

måarahtovvi, reesmesovvi, geerjene sjïdti jnv. Jis jïjtse reaksjovni bïjre tjaala, dle 

stuerebe nuepiem åådtje dej bijjeli ussjedadtedh. Loggetjaeleme nuepiem 

lohkehtæjjese vadta stuerebe goerkesem jïjtse barkosne åadtjodh. 

 

 

Learohken logge 

Learohkh byöroeh aaj ööhpehtimmiem vuarjasjidh. Learohken logge tjuara 

vïedteldihkie årrodh lïerehtimmieulmide guktie logge dïrreginie sjædta gosse edtja 

jïjtse evtiedimmiem jïh lïeremem bæjjese fulkedh. Learohke aaj nuepiem åådtje 

tjöödtjehtidh, gyhtjelassh gihtjedh. Guktie daennie tæjmosne barkim? Maam 

dorjeme? Maam lïereme? Mij lij geerve? Mannasinie geerve? Mejnie tjoerem vielie 

barkedh? Mestie maahtam aavoedidh juktie dam maahtam? Byöroe learoehkidie 

skreejrehtidh ussjedadtedh dam maam dååjreme tæjmoen, jallh barkoebodten 

minngiegietjien, guktie ij daajroe gaarvenh jïh eah pryöjjedh.  

 

Learohken logge  maahta vihkeles dïrrege årrodh gosse  learoehkidie ektiedimmien 

bïjre voerkelidh barkoen, vuekienåhtoen jïh lïeremen gaskem. Daate joekoen vihkele 

learoehkidie mej lohkeme- jïh tjaelemetsagkesh, juktie dej daamtaj vuelehks 

jïjtjejearsoesvoete, jïh  eah vïenhth dah maehtieh lohkedh jïh tjaeledh. 

7.Digitaale learoe- jïh viehkievierhtieh 

Daate modelle biejjieguvviem vadta digitaale learoe- jïh viehkievierhtiej bijjeli, 

mejtie maahta dejtie joekehts boelhkide Ellieslohkemisnie sjïehtedidh. 

 

 

Digitaale learoe- jïh viehkievierhtieh nuhtjedh 
Ellieslohkemisnie 

Elliesvote – detalje – elliesvoete 

 

Vuartesjh aaj Kausrud, T. jïh Utgård, T. (2011). 

 

Joekehts lohkeme- jïh tjaelemeviehkievierhtieh aaj viehkine learoehkidie mej ij dan 

hijven lohkeme- jïh tjaelememaehtelesvoeth. Guktie åtnasuvvieh muenieh mejtie 

ajve viehkine sjidtieh, jallh mejtie aaj lohkeme- jïh tjaelememaehtelesvoetide 

evtiedieh. 

I. Elliesvoetine barkedh 

Daesnie maahta åssjalommeshkaarhteprogrammem, teekste-soptsestæmman 

synteesem jïh buerkiestimmieviehkievierhkieh barkosne nuhtjedh. 

Åssjalommeshkaarhteprogrammem maahta nuhtjedh gosse learohki åvtedaajroeh 

aktiveeredh, jïh dåarjojne utnedh gosse baakoeh, daajesh jïh teeksten elliesvoetem 

guarkedh. 

Teekste-soptsestæmman synteese maahta lissine åtnasovvedh 

lohkemeprosessesne daan boelhken.  

Buerkiestimmieviehkievierhtieh maehtieh åtnasovvedh daajehtsegoerkesem 

nænnoestidh. 

 

II.  Detaljigujmie barkedh 

Barkedh detaljigujmie teekstesne viehkine MS-Wordeste.  

Maahta vuesiehtimmien gaavhtan fonemh, lïhtsh, morfeemh jallh raajesh jarngesne 
utnedh, jïh geerve baakoeh jïh raajesh veeljedh mejtie nuhtjie gosse hijven 
avkodadimmievuekieh learoehkasse leerehte (vuartesjh vuesiehtimmieh 
detaljebarkose gærjatjisnie ). MS PowerPoint jïh joekehts haarjanimmieprogramh, 
vuesiehtimmien gaavhtan maahta Drillpro lohkeme- jïh 
tjaelemehaarjanimmieprogrammem aaj barkosne nuhtjedh. 

 
 

III. Elliesvoetine barkedh 

Iktedimmie jïh automasjovne. Ohtje dåarjoe C-peanneste jïh teekste-

soptsestæmman synteeseste jis daerpies. 

teori og praksis (red.: Frost, J.). Cappelen Akademisk forlag. 

 

Kausrud, T. jïh Utgård, T. (2011). IKT i grunnleggende språk-, lese- og 

skriveopplæring. En veileder. Bæjhkoehtæjja: Bredtvet kompetansesenter. 

8. Lohkemekuvsje goh 
organisatoriske mierie 
Ellieslohkemasse 

Skedsmon tjïeltesne lohkemekuvsjem tjïrrehtamme, Ellieslohkeminie goh mierie 

råajvarimmide, learoehkidie gåalmadinie klaassesne mah laejhtehks raasten nualan 

böötin lohkemepryövine. Kuvsjesne njieljie learohkh fïerhtene dåehkesne, jïh dah 

intensijve ööhpehtimmiem åadtjoejin luhkie våhkoeh. 14 våhkoej mænngan dah 

seamma learohkh orre lohkemekuvsjem utnin vïjhte våhkoeh. Kuvsjide tjïrrehtin 

gaektsie learohkigujmie fïerhtene skuvlesne, gaektsie skuvline tjïeltesne. Dah 

kontrolledåehkiem utnin guktie meehtin råajvarimmiej illedahkh viertiestidh. Gosse 

prosjektem galhkajin vööjnin eksperimentedåehkie signifikante buerebe illedahkh 

utnin kontrolledåehkeste (Frost, Sørensen, Bone jïh Dolva 2005). 

 

Ellieslohkemem aaj lohkemekuvsjine nåhtadamme gaske- jïh noeredaltesisnie. Dellie 

idtjin vitenskapeles kontrollem jïh vaaksjoehtimmiem utnieh, men illedahkh lin 

læjhkan hijven. Teekstide mejtie lohkemekuvsjine nuhtjin lin veedtjeme learohki 

learoegærjijste. Dejgujmie lohkemekuvsjedåehkesne barkin åvtelen klaassesne 

barkin, jïh learohkh meehtin eadtjoehkåbpoe årrodh jïh vaestiedidh gosse 

lohkehtæjja gyhtjelassh gihtji gosse åådtjeme åvtelbodti ryöjredidh. Dah stuerebe 

haalvemem reektehtin. 

 

Mijjen dååjrehtimmiej mietie göökte lohkehtæjjah byöroeh dïedtem utnedh 

lohkemekuvsjen åvteste olles skuvlen maahtoe vïedteldihkie sjïdth ajve akten 

almetjasse. Dah seamma lohkehtæjjah byöroeh lohkemekuvsjem bæjjese fulkedh, jïh 

kuvsje byöroe govhte – luhkie våhkoeh ryöhkedh, golme jallh njieljie guektiengïerth 

tæjmoejgujmie fïerhten våhkoen. Vuajneme daate hijvenlaakan jåhteme, jïh hijven 

lïeremem learoehkidie vadteme. Daerpies lohkemekuvsjem klaassen soejkesjigujmie 

iktedidh, jïh soejkesjh mah 14 biejjieh ryöhkoeh hijven orreme.  

 

Jis jienebh lohkemekuvsjh aktene tjïeltesne tjïrrehte, dellie lohkehtæjjah jïjnjem lierieh 

gosse gaavnesjieh jïh ektesne digkiedieh, jïh dååjrehtimmieh juekieh. 

9. Learohkevuesiehtimmieh 
Daelie edtjebe golme learohkh åehpiedehtedh, mah joekehts fåantoej gaavhtan 

lohkemeevtiedimmesne sveehkeme. Mijjieh goerehtallemidie learoehkijstie tjåanghkan 

geaseme jïh lohkemeevtiedimmiemodellese ektiedamme. Learohken sveehkeme 

lohkemisnie våaroeminie utnebe gosse detaljelaavenjassh jïh fokusesuerkieh 

raeriestibie Ellieslohkemen sisnjelen. Byöroe ööhpehtimmiem funksjovnelle 

ektiedæmman bïejedh, jïh learohkh edtjieh dam viehkiem jïh dåarjoem åadtjodh mejtie 

lïerehtimmieprosessesne daarpesjieh.   

 

Akte learoehkijstie gïeletsagkesh aarhskuvleaalteristie utni. Mijjen vuesiehtimmieh 

vuesiehtieh gïeletsagkesh joekehtslaakan vååjnoeh. Vuesiehtimmiej aajkoe lea 

tjïelkelaakan vuesiehtidh guktie maahta lohkemeevtiedimmiemodellem nåhtadidh, 

guktie Ellieslohkemen barkoevuekieh veeljedh, jïh guktie maahta learohkem 

viehkiehtidh jïh dåarjodh “learohken lïhkemes evtiedimmieboelhkesne”. 

 

 

Baernie 11 jaepien båeries, ov-seekere lohkije 

Goerehtalleme gïeleste jïh lohkemistie 
Kognitijve pryövi mietie learohken leah hijven maahtoevierhtieh, dovne gïeleldh jïh 

jeatjah. Ij naan symtovmh vuesehth tsåatskelesvoete jallh konsentrasjovne leah 

tsagkesi fåantoe. Hijvenlaakan vuajna jïh gåvla. Mojhtsefunksjovne viesjies 

taaligujmie jïh raajesigujmie, jïh leah dan åvteste fåantoe tsagkesidie.  

Fonologeles voerkesvoetem goerehtalleme viehkine Barkoepryöveste. Learohken 

leah dåeriesmoerh rijmigujmie jïh ovmessie laavenjassigujmie gusnie edtja 

gïeletjoejh manipuleeredh. Fonologeles voerkesvoete viesjies vuarjasjimmien 

mietie. 

 

Lohkemepryövh vuesiehtieh learohke tjabra gosse edtja tjoejh tjåanghkan giesedh 

baakojde. Baakoeh göökte-golme bokstaavigujmie, vuesiehtimmien gaavhtan sol, 

jeenjemes aejkien reaktoelaakan låhka, fonologeles jallh ortografeles. Naan aejkien 

aaj baakoeh njieljie bokstaavigujmie, goh kåpe, reaktoelaakan låhka. 

 

Naa åenehks baakoeh, v.g. baakoeh mah göökte konsonaantigujmie aelkieh, goh 

klo jïh trene, jïh guhkebe baakoeh, lea geerve lohkedh. 

 

Learohke guhkiem gïehtele avkodadimmiebarkojne. Gosse non-baakoeh låhka, dle 

tjyölkehke sjædta tjoejeviedtemeteknihke ov-seekere. Dellie dejtie voestes 

bokstaavide baakosne nahtede, jïh mænngan moenede. 

 

Gosse iktemierien teekstem låhka, dle vååjnesasse båata lohkememaehtelesvoete 

medtie 2-3 jaepieh seassoeh learohkigujmie viertiestamme seamma 

klaassedaltesisnie. 

 

 



90 SJÏEREPEDAGOGELES LOHKEMEÖÖHPEHTIMMIE - BÏHKEDIMMIE © STATPED, 2026  

Dïhte aelhkie, tjoejerïektes baakoeh 4-5 bokstaavigujmie reaktoelaakan tjaala, v.g. 

lese, rimer. Dan leah dåeriesmoerh ij tjoejerïektes baakoejgujmie, jïh sïejhme 

baakoejgujmie goh de, jeg, deg. Dan aaj dåeriesmoerh raajesehammoedimmine. 

 

 

Buerkiestimmie sveehkemistie 

Learohken lea vaenie alfabeteles goerkese. Dam formelle bokstaavedaajroem 

vejtiestamme. Dïhte ektiedimmiem tjoejen jïh bokstaaven gaskem guarka, men tjabra 

gosse edtja bokstaavi tjoejh funksjovnellelaakan nuhtjedh, - dejgujmie lohkedh. Ij leah 

jearsoe gaajhkide bokstaave – tjoejeektiedimmide. Dan åvteste tjoejeektiedimmie ij 

ållesth jïh slæjhtoes. Dïhte dam voestes jallh dejtie voestes bokstaavide baakosne 

låhka, jïh mænngan moenede. 

 

Ij lohkemeprosesse eensilaakan aalkeme. Lohkemeevtiedimmiemodellen mietie dïhte 

sveehkeme goh viesjies kompensatoriske lohkije, ov-seekere fonologeles 

maehtelesvoetigujmie jïh ov-seekerevoetine jieniebidie bokstaavide 

tjoejeektiedimmide. Dan åvteste byöroe aaj fokusem bïejedh råajvarimmide dejtie ij-

alfabeteles lohkijidie. 

 

 

Fokusesuerkieh råajvarimmiesoejkesjimmesne: 

I. boelhke: Barkoe elliesvoetine 
Learohke sæjhta klaassen faagesisvegem meatan åadtjodh. Dan åvteste vihkele 

teeksth vïedteldihkie klaassen teemide guktie maahta klaassen 

lïeremeprogresjovnem fulkedh. Dah faageteeksth dan njeaptjan sjïehtedin. 

 

II. boelhke: Barkoe detaljigujmie 
II. boelhken ulmie lea learohke edtja jearsoe sjïdtedh gaajhkide bokstaave- 

tjoejeektiedimmide, jïh aaj maehtedh tjoejide tjåanghkan gïesedh baakojde guktie 

guhkiebasse lohkemeevtiedimmesne båata. Råajvarimmiej mænngan edtja 

buerebelaakan lohkedh, jïh dan åvteste daerpies eensilaakan vaenie 

laavenjassigujmie barkedh guktie learohke viehkiem åådtje dam veele fonologeles 

tjoejeektiedimmiem vejtiestidh maam ij annje haalvoeh. 

 

Detaljelaavenjasse Ellieslohkemistie 
Dan sjyöhtehke teeksten sisnjelen daejtie detaljelaavenjasside veeljin. 

 
Barkoe tjoejeviedtieminie 

Daerpies aelhkie tjoejeviedtieminie barkedh learohken haalvemenjieptjesne. Baakoeh 

medtie 3-4 tjoejigujmie sjïehteles, jïh maahta baakoej tjoejh manipuleeredh jïh 

baakoeh darjodh (vuartesjh råajvarimmieh ij-alfabeteles lohkijidie). 

Silhuehtebaakoestimmie 

Barkoe silhuehtebaakoestimmine maahta learohken voerkesvoetem nænnoestidh 

baakoeanalyjseste gosse tjuara fokusem utnedh baakoen visuelle gåvvan jïh seamma 

tïjjen baakoen tjoejh analyseeredh (vuartesjh råajvarimmieh kompensatoriske 

lohkijidie). 

 

 
Brigkebaakoestimmie 

Mijjieh juvnehtibie brigkebaakoestimmine barkedh juktie dellie maahta fokusem 

utnedh dovne lïhtside, tjoejide jïh bokstaavide. Dellie göökte elemeenth 

lohkemeprosessesne nænnoesåbpoe sjidtieh (vuartesjh råajvarimmieh ij-

automatiseereme lohkemen nuelesne). 

 

III boelhke: Barkoe elliesvoetine. Iktedimmie jïh automasjovne 
Daesnie edtja lohkemem iktedidh jïh automatiseeredh. Learohkem voerkes dorje jïjtse 

lohkememaehtelesvoeten bïjre. Ulmie barkose III. boelhken lea learohken daajroem 

jïjtse lohkemen bïjre nænnoestidh jïh seekeråbpoe lohkemem vedtedh mij 

hijvenlaakan galka. Hijven dialoge lohkehtæjjan jïh learohken gaskem, jïh teekstem 

gellien aejkien lohkedh, (mubpesth lohkedh) lea daerpies jis edtja dam buektiehtidh. 

 

Dåarjoestrategijh (Barkoevuekie –dynamihkeles geatskanimmie) 
Joekoen II. boelhken Ellieslohkemisnie daate learohke jïjnjem dåarjoem daarpesje. 

Mijjieh juvnehtibie lohkehtæjja ellies hammoedimmiem vadta guktie tjoejem jïh 

bokstaavem funksjovnellelaakan nuhtjie, jïh bokstaavi tjoejh tjåanghkan geasa 

baakose. Byöroe learohkem mujhtiehtidh bokstaaven leah tjoeje jïh nomme, jïh mijjieh 

bokstaaven tjoejine lohkebe. Lohkehtæjja byöroe dåarjoem jïh viehkiem vedtedh 

eevre goske learohke bokstaaven tjoejh funksjovnellelaakan haalvoe jïh maahta dejtie 

tjåanghkan giesedh baakose,-baakoedamtijimmie kontrolline. Gosse lohkehtæjja 

vuajna learohke maehtelesvoetem haalvoe dellie vaenebe jïh vaenebe dåarjoem 

vadta. 

 

Learohken ööhpehtimmie jïh nåhtoe råajvarimmijste 
Learohke hijven dåarjoem åådtjeme goh jaabnan lohkemekuvsjh gaske- jïh 

noeredaltesisnie. Tïjje doekoe dïhte hijven lohkememaehtelesvoetem åådtjeme, jïh 

nåhtoem åådtjeme faageööhpehtimmeste sov nuepiej mietie. 

Baernie 9 jaepien båeries, gïeletsagkesh 

Goerehtalleme gïeleste jïh lohkemistie 

Kognitijve pryövi mietie learohken lea gaskemedtien hijven maahtoenjieptjie, men 

stoerre joekehtse dej gïeleldh jïh ij gïeleldh maehtelesvoeti gaskem. Daate joekehtse 

viesjies gïeleldh maehtelesvoeth vuesehte, mearan doh ij gïeleldh maehtelesvoeth 

leah iemiesuerkesne. Ij leah dåeriesmoere tsåatskelesvoetine jïh konsentrasjovnine. 

Gellien aejkien goerehtamme mejtie hijvenlaakan vuajna jïh gåvla, jïh dam dorje. 

 

Mojhtesegåhkoe lea viesjies jïh dan åvteste vihkeles fåantoe learohken tsagkesidie. 

Goerehtallemisnie gosse 9 jaepien båeries dellie gïelepryövh vuesiehtieh learohken 

leah tjïelke tsagkesh dovne gïelegoerkesinie jïh gïeleproduksjovnine. Gïelegoerkese 

viesjies, jïh dan leah tsagkesh baakoeh jïh daajehtsh kategoriseeredh. Learohke 

tjabra gosse spontaane soptseste jïh raajesh maehtieh muevies sjïdtedh dan åvteste ij 

baakoeh jiehtieh mah leah daerpies mïelesisvegem buektedh. Dïhte gïeleldh modellh 

aelhkebe dorje jïh tsagkesh åtna pronovmenh meatan åadtjodh. Gosse edtja 

vaajestidh maahta geerve årrodh goltelæjjese guarkedh maam sæjhta soptsestidh 

dan åvteste maahta baajedh årrodh vihkeles raajeselïhtsh jiehtedh, goh subjekte. Aaj 

tsagkesh åtna baakoeh varke gaavnedh mejtie daarpesje. Dellie jiehtegem 

jeatjahlaakan tjaala ij dan gaavhtan ij buektehth soptsestidh maam sæjhta. 

 

Lohkemepryövh vuesiehtieh learohke lea alfabeteles goerkesem jïh hijven 

bokstaavedaajroem vejtiestamme dovne mujhtemen jïh damtijimmien bïjre. Dïhte 

åehpies baakoeh buerebelaakan låhka goh ovnohkens baakoeh. Dïhte doh 

tjoejerïektes pronovmenh varke jïh seekere låhka, men dåeriesmoerh åtna guhkies 

baakoeh lohkedh. Dïhte såemies fiejlieh åtna gosse ij-tjoejerïektes baakoeh låhka, jïh 

fåantoe maahta årrodh dïhte goerkesem fååtese baakoestimmiemöönsterinie. 

 

Hijvenlaakan haalvoe aelhkie iktemierien teeksth reegkesligke lohkedh. Soptsesen 

sisvegem guarka, men tsagkesh åtna detaljh jïh faaktabïevnesh vaajestidh. 

Tjaelemepryövh vuesiehtieh dan leah dåeriesmoerh göökte- jïh jïenebelïhtsebaakoeh 

tjaeledh. 

 

Buerkiestimmie sveehkemistie 
Learohke jueriedisnie gosse edtja guhkies jallh ovnohkens baakoeh lohkedh geerve 

konsonantedåehkiejgujmie. Dïhte konteekstem viehkine åtna gosse soptsesh låhka, 

jalhts gïele viesjies. Learohken leah stoerre gïeletsagkesh, jïh dan gaavhtan aaj 

lohkemetsagkesh. Dïhte sveehkeme goh kompensatoriske lohkije. Aelhkie njieptjesne 

lohkeme automatiseereme, jïh dan åvteste ånnetji guhkebe båateme jïjtse 

lohkemeevtiedimmesne goh learohke 1. vuesiehtimmesne. 

Fokusesuerkieh råajvarimmiesoejkesjimmesne 
 

I. boelhke: Barkoe elliesvoetine 
Learohken leah gïeletsagkesh, jïh gïeleldh dåarjoe I. boelhken dan åvteste joekoen 

vihkele. Teeksth ïedtjesuerkeste våaroeminie utnin gosse baakoe- jïh 

daajehtsegoerkesinie eensilaakan barkin.  

 

II. boelhke: Barkoe detaljigujmie 
II. boelhken ulmie lea learohke edtja seekere sjïdtedh baakoeh kontrolline damtijidh. 
Detaljelaavenjassh Ellieslohkemistie 

 

Nossemesoptsesh: Juktie seekeråbpoe sjïdtedh guhkies baakoeh lohkedh, 

dle maahta aevhkine årrodh “nossemesoptsesigujmie” barkedh.  

 

Lïhtsemöönsterh: Nænnosth goerkesem jïh seekerevoetem tjoeji muhteste 

tjoejerïektes jïh ij-tjoejerïektes baakoestimmiemöönsterigujmie, vuartesjh 

goerem baakoeanalysese. 

 

Raajesestruktuvre: Learohke ij leah jearsoe dennie vihkielommes 

raajesestruktuvresne. Dan gaavhtan byöroe raajesenossemespïeline barkedh 

juktie learohkem leeredh guktie maahta dejtie seamma baakojde tjåanghkan 

bïejedh orre raajesidie. 

 

III. boelhke: Barkoe elliesvoetine. Iktedimmie jïh automasjovne. 

III. boelhken edtja teekstem gellien aejkien lohkedh. Viesjies mojhtsegåhkoen 

gaavhtan learohke gellie repetisjovnh daarpesje jis daajroe jïh bïevnesh edtjieh 

dabranidh, jïh jis lohkeme edtja automatiseereme sjïdtedh. 

 

Dåarjoestrategijh (Barkoevuekie – dynamihkeles 
geatskanimmie) 
Daate learohke jïjnjem dåarjoem daarpesje dovne I. jïh II. boelhken. I. boelhken 

lohkehtæjja ållesth dåarjoem vadta juktie learohken gïelem jïh lohkemem 

nænnoestidh, vuartesjh sæjroem 25. Learohke byöroe lïeredh guktie maahta 

sjyöhtehke baakoeh jïh daajehtsh organiseeredh guktie öörnege gïelesne sjædta. 

Byöroe aaj learohkem dåarjodh baakoeh gaavnedh mej seamma mïele goh 

sjyöhtehke baakoeh teekstesne, jallh mah båastoeh mïelem utnieh. Juktie learohke 

mahte baakoeh kontrolline damtije, dle juvnehtibie dïhte åådtje jïjtjeraarehke 

barkedh detaljebarkosne, viehkine jïh dåarjojne lohkehtæjjeste gosse daerpies. 

Learohken ööhpehtimmie jïh nåhtoe råajvarimmijste. 
Gosse noereskuvlem aalka lohkememaehtelesvoete hijven, dovne drïekte, 

baakoelohkeme, goerkese jïh intonasjovne. Viertiestamme jïjtse klaassedaltesinie, dle 

lohkemem haalvoe dan laejhtehks raasten sisnjelen. Reaktatjaeleme hijven. Learohke 

skraejriem åtna skuvlebarkose jalhts gïeline tjabra. 

 

 

Baernie 16 jaepien båeries, soejme jïh seekere 
lohkeme 

Goerehtalleme gïeleste jïh lohkemistie 

Kognitijve pryövi mietie learohken leah naa hijven lïeremeeaktoeh. Mojhtsegåhkoe 
ånnetji viesjies taalligujmie jïh raajesigujmie. Goerehtamme mejtie hijvenlaakan vuajna 
jïh gåvla, jïh dam dorje. Dan leah hijven konsentrasjovne jïh tsåatskelesvoete. Dan lea 
gïele aalteren mietie, dovne biejjieladtje soptsestimmesne jïh goerehtalleminie byjjes 
gïelepryövigujmie. 
 
Learohke aelhkie laavenjassh haalvoe mah joekehts fonologeles maehtelesvoeth 
goerehtellieh. Gosse edtja gïeletjoejh manipuleeredh ( v.g. maam tjoejide /l/en 
mænngan båata baakosne palme), tjuara tjaelemem dåarjoestrategijinie nuhtjedh. 
Dïhte laavenjassem haalvoe, men juktie guhkiem gïehtele jïh dåarjoestrategijem 
nuhtjie, dle vååjnoe goh laavenjasse geerve dïsse. 
 
Lohkemepryövh vuesiehtieh learohke bokstaavi tjoejem, hammoem jïh nommem 
maahta. Learohke analysem jïh synteesem baakojste jïh non-baakojste haalvoe. 
Learohke fonologeles lohkemestrategijem haalvoe. Idtji båajhtode darjoeh gosse 
tjoejerïektes baakoeh (fonologeles lohkeme semantihkeles dåarjojne) jallh non-
baakoeh (fonologeles lohkeme semantihkeles dåarjoen namhtah) lohki, men guhkiem 
gïehteli. (Barkoepryöve: Baakoelohkeme). Gosse baakoeh jïh non-baakoeh goerehtin 
viehkine teesteste daatovrisnie mij drïektekrïevenassem beaja, ij leah annje naan 
fiejlieh. Goerehtalleme vuesehte dïhte vaenie baakoeh varki jïh seekere 
(automasjovnine) låhka.   
 
Learohke iktemierien teekstem låhka mij 5. klaassese sjeahta 9 minudtine, mearan 
laejhtehks raaste lea 4 minudth. Ij leah dan naan lohkemegoerkesefiejlieh. 
Aelhkielohkemegærjesne aelhkie syntaksine 106 baakoeh lohki minudtesne. Gosse 
lohkemeteeksth leah nuekie aelhkie, vååjnoe goh dan lea nuepie verkebe lohkedh. 
Dïhte gaajhkh tjoejerïektes baakoeh reaktoelaakan tjaala, goh skïemtjegåetie jïh 
ringkedh, jïh aaj gellie ij-tjoejerïektes baakoeh reaktoelaakan tjaala. Dïhte ååpsen 
jïjnjh reaktanjoelkedassh nuhtjie, vuesiehtimmien gaavhtan guektiengïerts 
konsonaanth nuhtjie desnie gusnie ij daerpies. Dïhte hijven raajesh jïh teeksth 
hammode. 

 

Buerkiestimmie sveehkemistie 

Learohke lea lohkemen våaromem lïereme, men laavenjassh mah leah vïedteldihkie 

våaroemasse fïnkesieh. Daate sæjhta jiehtedh dïhte alfabeteles goerkesem jïh  

fonologeles tjoejeviedtemem vejtiestamme. Maahta aaj soejme jïh veelelaakan 

lohkedh, jïh baakoestimmielohkemem haalvoe. Ij leah lyhkesamme aktem seapan 

seekere fonologeles lohkemem automatiseeredh. Dan gaavhtan vååjnoe goh 

sveehkeme goh ij-automatiseereme lohkije. Dïhte varke låhka gosse baakoeh 

åenehke. Dïhte aaj aelhkie teeksth seekerelaakan jïh ånnetji galkije låhka. Dan 

åvtese vååjnoe goh dïhte såemies maehtelesvoeth automatiseereme. 

 

 

Fokusesuerkieh råajvarimmiesoejkesjimmesne 
 

I. boelhke: Barkoe elliesvoetine 
Vihkele teeksth veeljedh mah learohken ïedtjen jïh daajroeskraejrien mietie. 

Barkoe I. boelhken tjuara dan åvteste dan daerpiesvoeth lïeremasse våaroeminie 

utnedh. 

 

II. boelhke: Barkoe detaljigujmie 
Mijjieh jueriedisnie man monnehke dïhte fonologeles våarome lohkemasse lea, daan 

learohken luvnie. Edtja dan åvteste dam goerehtidh ööhpehtimmien tjïrrh. Jis våarome 

fer ovseekere dellie sååjhtoe lohkeme ij jïjtjemse evtedh drïektine jïh galkeminie. Aaj 

vihkele barkedh guktie learohke guhkiebasse båata sov gïeleldh goerkesisnie baakoej 

tseegkemen bïjre, dan åvteste daate maahta verkebe jïh seekeråpboe lohkemem 

vedtedh. 

 

 

Laavenjassh mejtie Ellieslohkemistie veeljeme 

Brigkebaakoestimmie: 

Juktie goerehtidh man seekere learohken fonologeles våarome lea, 

brigkebaakoestimmine barkebe. 1. vuesiehtimmesne mijjieh brigkebaakoestimmiem 

veeljimh dan åvteste learohke edtji fonologeles våaromem tseegkedh. Daennie 

vuesiehtimmesne sïjhtebe dam fonologeles våaromem goerehtidh viehkine daehtie 

laavenjasseste. 

 

Seamma tjïelkestimmie juktie baakoeanalysem veeljedh. 

 

 
Morfeemebarkoe: 

Mijjieh aaj baakoeanalysem juvnehtibie uvtemes morfeemide dan åvteste daate 

maahta viehkiehtidh guktie baakoe- jïh baakoejuekemen ulmie maahta 

lohkemeprosessem dåarjodh. Maehtedh abpe baakoem ellieslaakan lohkedh lea 

dan åvteste mijjieh baakoem gellien aejkien lohkeme gosse seekerevoete 

tjoejeviedtiemisnie lea våarome.  

III. boelhke Barkoe elliesvoetine. Iktedimmie jïh automasjovne 

Mubpesth lohkedh. Learohke fonologeles tjoejeviedtemem jïh ortografiske 

lohkemem såemies smaavebaakojste haalvoe. Barkoen tjïrrh 2. boelhken dïhte 

fonologeles våarome dan seekere sjïdteme guktie learohke, gosse aelhkie teeksth 

gellien aejkien låhka, sæjhta lohkemem automatiseeredh. Mijjen mïelen mietie 

vihkele veahkahaarjanimmiem njeaptjan sjïehtedidh. Lissine teekstide 95 % 

seekerevoetine lohkedh (Glaser &amp; Searfoss, 1988) juvnehtibie daan 

learoehkasse teekstide hammoedidh naemhtie guktie learohke nuepiem åtna vihties 

drïektem lohkemisnie hööltedh (medtie 100 baakoeh fïerhten minudten). 

 

Learohken soejme lohkemedrïekten gaavhtan dïhte bijjieguvviem aelhkieslaakan 

dassi faageteeksti bijjeli. Klaasse systematihkeles lïeremestrategijigujmie barki, jïh 

mijjen learohke sjïere dåarjoem daejnie åadtjoeji. 

 

Dåarjoestrategijh (Barkoevuekie – dynamihkeles geatskanimmie) 
Barkoe II. boelhken byöroe jeenjemasth sertiestamme barkoe årrodh jïh learohke 

jïjtjeraarehke barka, men lohkehtæjja dåårje gosse learohke ij detaljebarkoem 

haalvoeh. Maahta aaj dam diagnostiseereden ööhpehtimmie gåhtjodh. 

Jalhts vååjnoe goh fonologeles våarome lea öörnegisnie, akte lïhke dialoge 

lohkehtæjjan jïh learohken gaskem maahta vueptiestidh man seekere dïhte 

fonologeles våarome lij. 

 

Learohken ööhpehtimmie jïh nåhtoe råajvarimmijste 
Learohke hijvenlaakan jåarhkeskuvlesne buektehte. Annje soejmetji låhka, men sagke 

varkebe goh aarebi. Stoerre nåhtoem tjoejegærjijste jïh IKT:este 

tjaelemeviehkievierhtine åtna. 

“Sjïerepedagogeles lohkemeööhpehtimmie – bïhkedimmie” 

